
ಮಹಾವಾಕ್ಯವಿವರಣಂ

ಸ ಪರಮಹಂಸಃ ಯತ್ರ ಕುತ್ರ ತಿಷ್ಠತಿ ಕಿಂ ಕರೋತಿ
ಕೇವಲದ್ವಾದಶಮಹಾವಾಕ್ಯವಿವರಣಂ ಕರೋತಿ ಕಿಂ ವಿವರಣಂ ಕೋ ವಿಚಾರಃ
ತನ್ಮಹಾವಾಕ್ಯಂ ಕೀದೃಶಂ ತತ್ರೋಪಪಾದಯತಿ ವಾಕ್ಯಾನಿ ಆದೌ ಋಗ್ವೇದಸ್ಯ
ಪ್ರಜ್ಞಾನಮಾನದಂ ಬ್ರಹ್ಮಾಹಂ ಬ್ರಹ್ಮಾಸ್ಮೀತಿ ಯಜುರ್ವೇದಸ್ಯ ತತ್ತ್ವಮಸೀತಿ
ಸಾಮವೇದಸ್ಯ ಅಯಮಾತ್ಮಾಬ್ರಹ್ಮೇತಿ ಅಥರ್ವವೇದಸ್ಯಾಹಂಬ್ರಹ್ಮಾಸ್ಮೀತಿ
ಯತ್ಪರಂಬ್ರಹ್ಮೇತ್ಯಾದಿ ದ್ವಾದಶಮಹಾವಾಕ್ಯೈರ್ಬ್ರಹ್ಮವಿಚಾರಃ
ತತ್ರಾದೌ ಋಗ್ವೇದೇ ಬ್ರಹ್ಮಜ್ಞಾನಶಬ್ದಸ್ಯ ವ್ಯಾಖ್ಯಾನಂ ಕ್ರಿಯತೇ
ಏಕಮೇವಾದ್ವಿತೀಯಂ ಬ್ರಹ್ಮೇತಿ ಸಿದ್ಧಾಂತಃ
ಪ್ರಜ್ಞಾನಂ ಸ್ವತಶ್ಚೈತನ್ಯಂ ತದ್ವಿಶೇಷಾ ಅನೇಕ ಪ್ರಕಾರಾ
ತನ್ಮಧ್ಯೇ ಯಥಾಬುದ್ಧ್ಯನುಸಾರೇಣ ವ್ಯಾಖ್ಯಾನಂ ಕ್ರಿಯತೇ
ಪ್ರಕೃಷ್ಟಮುತ್ಕೃಷ್ಟಂ ಜ್ಞಾನಂ ಪ್ರಜ್ಞಾನಂ ಉಪಾಧಿರಹಿತಂ
ಸ್ವತಶ್ಚೈತನ್ಯಂ ಕಾಲತ್ರಯರಹಿತಂ ಅವಸ್ಥಾತ್ರಯರಹಿತಂ ವಿನಿರ್ಮುಕ್ತಂ
ಸ್ವತತ್ರಂ ಜ್ಞಾನಂ ತತ್ಪ್ರಾಜ್ಞಾನಂ ನಾಮಯತ್ಜ್ಞಾನೇನ ತುಮಾಯಾಚೈತನ್ಯಂ ಭವತಿ
ಯತ್ ಜ್ಞಾನೇನ ಚತುರ್ವಿಂಶತಿತತ್ತ್ವಚೈತನ್ಯಂ ಭವತಿ
ಕಿಮಿವ ಸೂರ್ಯಾಚ್ಚಕ್ಷುಖಿ ಅಗ್ನಿಪಾತ್ರಮಿವ ಚುಂಬಕಲೋಹಮಿವ
ಸೂತ್ರಧಾರಚಿತ್ರಮಿವ ಕಾಷ್ಠಾಗ್ನಿರಿವ ಪುರುಷಚ್ಛಾಯೇವ
ವಾತರೇಣುರಿವ ಧನುರ್ಧರಬಾಣ ಇವ ವೃಕ್ಷಚ್ಛಾಯೇವ
ಅಮುನಾಪ್ರಕಾರೇಣ ಪರಾಪಶ್ಯಂತೀಮಧ್ಯಮಾವೈಖರೀರೂಪೇಣ ಚೈತನ್ಯಂ
ಸಮಸ್ತಜಗತ್
ಪ್ರಪಂಚ ಉತ್ಪದ್ಯತೇ ಜ್ಞಾನಶಕ್ತಿ ಇಚ್ಛಾಶಕ್ತಿ ಕ್ರಿಯಾಶಕ್ತಿಸ್ವರೂಪೇಣ
ಚೈತನ್ಯಂ ಜಗದಾಕಾರಂ ಭವತಿ ಅತ ಏವ ವಾಸುದೇವಃ ಪರಬ್ರಹ್ಮೇತಿ ಶ್ರುತಿಃ
ವಸಂತ್ಯಸ್ಮಿನ್ ಭೂತಾ ನಿವಾಸುಃ ವಾಸುಶ್ಚಾಸೌ ದೇವಶ್ಚ ವಾಸುದೇವಃ-
ಪ್ರಜ್ಞಾಶಬ್ದೇನ ಭೂತಾನಾಂ ವಸತೇಃ ಅತ ಏವ ವಾಸುದೇವ ಉಚ್ಯತೇ
ವಾಕ್ಪಾಣಿಪಾದಪಾಯೂಪಸ್ಥಾಖ್ಯಾನಿ ಪಂಚಕರ್ಮೇಂದ್ರಿಯಾಣಿ
ಚತುಷ್ಟಯಾಂತಃಕರಣಪ್ರೇರಕಃ ಅತ ಏವ ನಿರ್ಗತಾಂತಃಕರಣೇನ
ಶ್ರೋತ್ರದ್ವಾರೇಣ ಶಬ್ದಗ್ರಹಣಂ ಕರೋತಿ ನಿರ್ಗತಾಂತಃಕರಣೇನ
ಚಕ್ಷುರ್ದ್ವಾರೇಣ ರೂಪಗ್ರಹಣಂ ಕರೋತಿ
ನಿರ್ಗತಾಂತಃಕರಣೇನನಾಸಿಕಾದ್ವಾರೇಣಗಂಧಗ್ರಹಣಂ ಕರೋತಿನಿರ್ಗತಾಂತಃಕರಣೇನ
ಜಿಹ್ವಾದ್ವಾರೇಣ ರಸಗ್ರಹಣಂ ಕರೋತಿ ನಿರ್ಗತಾಂತಃಕರಣೇನ ತ್ವಚಾದ್ವಾರೇಣ
ಸ್ಪರ್ಶಗ್ರಹಣಂ ಕರೋತಿ ಅತ ಏವ ಪಂಚಜ್ಞಾನೇಂದ್ರಿಯಪ್ರೇರಕಾಃ
ಶ್ರೋತ್ರಂತ್ವಕ್ಚಕ್ಷುರ್ಜಿಹ್ವಾಘ್ರಾಣಮಿತಿ ಪಂಚಕರ್ಮೇಂದ್ರಿಯಪ್ರೇರಕಾಃ

ಮನೋಬುದ್ಧಿರಹಂಕಾರಚಿತ್ತಮಿತ್ಯಂತಃಕರಣಗುಣಪ್ರೇರಕಾಃ
ಪಂಚವಾಯವಶ್ಚೇತಿ ಭೇದೇನ ದ್ವಿಧಾ ಪ್ರಾಣಾಪಾನ-

ವ್ಯಾನೋದಾನಸಮಾನನಾಗಕೂರ್ಮಕೃಕರದೇವದತ್ತಧನಂಜಯ ಇತಿ ವಾಯವಃ
ಇತ್ಯಾದಿ ಸಮಸ್ತ ಪ್ರಪಂಚೋತ್ಪತ್ತಿಪ್ರಲಯಾತ್ಮಕಂ ಕರೋತಿ
ಜಗತ್ಸಾಕ್ಷಿತ್ವೇನ ಪಶ್ಯತಿ ತತ್ಪ್ರಜ್ಞಾನನಾಮಧೇಯಂ ಬ್ರಹ್ಮ ಭವತಿ
ತಸ್ಮಾತ್ಪ್ರಜ್ಞಾನಶಬ್ದೇನ ಬ್ರಹ್ಮವಿಶೇಷೇಣ ಸರ್ವೇಶ್ವರಃ ಕಥ್ಯತೇ
ತತ್ಸೂತ್ರಧಾರ ಈಶ್ವರಃ ಮಾಯಾವಿದ್ಯಾನಟೀನೃತ್ಯಂ ಕಾರಯತಿ ನಟ ಇವ
ಇತಿ ಋಗ್ವೇದೇ ಪ್ರಜ್ಞಾನಶಬ್ದನಿರ್ಣಯಃ ಪ್ರಥಮಸಿದ್ಧಾಂತಃ .. 1..

ಋಗ್ವೇದಾನಂದಶಬ್ದವ್ಯಾಖ್ಯಾನಮಿತಿ ದ್ವಿತೀಯಸಿದ್ಧಾಂತಃ .. 2..
ಅತಃ ಪರಮಾನಂದಶಬ್ದನಿರ್ಣಯಃ ಕಥ್ಯತೇ
ಆನಂದಂ ಬ್ರಹ್ಮೇತಿ ವಿಜಾನೀಯಾತ್ ಆನಂದಾದ್ಧ್ಯೇವ ಖಲ್ವಿಮಾನಿ ಭೂತಾನಿ
ಜಾಯಂತೇ
ಆನಂದೇನ ಜಾತಾನಿ ಜೀವಂತಿ ಆನಂದೇ ಪ್ರಲಯಂತಿ ಅಭಿಸಂವಿಶಂತಿ ಇತಿ ಶ್ರುತೇಃ
ಸ್ವಸ್ವರೂಪಂ ಉಪಾಧಿರಹಿತಂ ಆನಂದಂ ಕರೋತಿ ಯದಾನಂದಂ ಭವತಿ ತದಾ
ಅಹಮಿತ್ಯಾತ್ಮಾನಂದಂ
ಭವತಿ ಅಖಂಡಾನಂದಂ ನಿಜಬೋಧಾನಂದಂ ಕೈವಲ್ಯಾನಂದಂ ಜ್ಞಾನಾನಂದಂ
ಸಹಜಾನಂದಂ
ಅಚ್ಯುತಾನಂದಂ ರಾಮಾನಂದಂ ವೀರ್ಯಾನಂದಂ ಸುಖಾನಂದಂ
ಆನಂದವ್ಯಾಪಕಾನಂದಂ ಶ್ರಯಾನಂದಂ ಪ್ರಕಾಶಾನಂದಂ ಭವತಿ ಯಸ್ಮಾದಾಕಾಶ
ಆನಂದೋ ನ ಸ್ಯಾತ್
ತರ್ಹಿ ಪ್ರಾಣಸ್ಯಾನಂದತ್ವಂ ಕಥಂ ಸಂಭವತಿ ಜಡತ್ವಾತ್ ಅತ ಏವ ಬ್ರಹ್ಮಾನಂದೇನ
ಜಗದಾನಂದೋ ಭವತಿ ಬ್ರಹ್ಮಾನಂದಂ ಲಬ್ಧ್ವಾ ಋತಮಾನಂದೋ
ಭೂತ್ವೇತಿಶ್ರುತೇಃ ಸಮಸ್ತಪ್ರಪಂಚಸಹಿತಾನಂದಃ
ಯದಾನಂದಃ ಸತ್ತಾಮಾತ್ರೇಣ ಸಮಸ್ತಪ್ರಪಂಚಮಾನಂದಯತಿ
ಅತಏವಾನ್ನಮಯ-ಪ್ರಾಣಮಯ-ಮನೋಮಯ-ವಿಜ್ಞಾನಮಯ-ಆನಂದಮಯಃ
ಅತ ಏವ
ಪಂಚಕೋಶಾತ್ಮಕೋ ಜೀವ ಆನಂದಂ ಪ್ರಾಪ್ನೋತಿ ಸಚ್ಚಿದಾನಂದಸ್ವರೂಪಂ
ಪರಮಾತ್ಮೇತಿ ಕಥ್ಯತೇ
ಇತ್ಥಂ ಪರಮಾತ್ಮಾನಂದ ಸತ್ತಾಮಾತ್ರೇಣ ಮೂಲಪ್ರಕೃತಿರಾನಂದಪ್ರಾಪ್ತಿರ್ಭವತಿ
ತತ್ಕಾರ್ಯಮಹ-

ದಾದಿ ಚತುರ್ವಿಂಶತಿತತ್ತ್ವಾನಿ ಸ್ತ್ರೀಲಿಂಗ-ಪುಲ್ಲಿಂಗರೂಪೇಣ ಪರಸ್ಪರಂ ಮಿಥುನೀ
ಭವಂತಿ
ಅತ್ಯಂತಮಾನಂದಯತಿ ಅತ ಏವ ವೈಕುಂಠಾದಿ ಶೇಷನಾಗಪರ್ಯಂತಂ
ಸಮಸ್ತಜೀವಜಾತಿ-
ದೇವದೈತ್ಯಸಿದ್ಧಗಂಧರ್ವಮುನಿಯಕ್ಷತಿರ್ಯಕ್ ನಾಗಕೀಟ-ಪತಂಗ-ಸ್ಥಾವರ-

ಜಂಗಮ-ಸಮಸ್ತಶಿವಶಕ್ತ್ಯಾತ್ಮಕೋ ಭವತೀತಿ ಸತ್ಯಂ
ತಸ್ಮಾತ್ ಏಕಾಕೀ ನ ರಮತೇ ದ್ವಿತೀಯಮಿಚ್ಛತಿ ಸ ಏವ ಆತ್ಮಾ ದ್ವಿಧಾ ಭವತಿ
ಪತಿಶ್ಚ ಪತ್ನೀ ಚೇತಿ ಅತ ಏವ ಆತ್ಮವ್ಯತಿರೇಕೇಣ
ಆನಂದತ್ವಂ ನ ಸಂಭವತಿ ಜಡಪದಾರ್ಥತ್ವಾತ್
ಸ್ಥೂಲಸೂಕ್ಷ್ಮಕಾರಣಮವಸ್ಥಾತ್ರಯಂಚೈತನ್ಯಂ ಕೈವಲ್ಯಂಬ್ರಹ್ಮ ತುರ್ಯಾವಸ್ಥಾಮಾತ್ರಂ
ಆನಂದಂ ಸಂಭವತಿ ಅತ ಏವಾನಂದೋ ಬ್ರಹ್ಮೇತಿ ಸತ್ಯಂ
ಋಗ್ವೇದಾನಂದಶಬ್ದವ್ಯಾಖ್ಯಾನಮಿತಿ ದ್ವಿತೀಯಸಿದ್ಧಾಂತಃ .. 2..

ಋಗ್ವೇದಸ್ಯ ಬ್ರಹ್ಮಶಬ್ದನಿರ್ಣಯಸ್ತೃತೀಯಸಿದ್ಧಾತಃ .. 3..
ಅತಃ ಪರಂಬ್ರಹ್ಮಶಬ್ದನಿರ್ಣಯಃ ಕಥ್ಯತೇ ಮಾಯಾ ತು ಶೇಷನಾಗಪರ್ಯನ್ನ್ತಂ
ಸಮಸ್ತಪ್ರಪಂಚಾನ್ವಯರೂಪೇಣಾವತಿಷ್ಠತೇ
ಕಿಮಿವ ಸೂತ್ರೇ ಮಣಿಗಣಾ ಇವಯಸ್ಮಾತ್ ಜಗದೋತಪ್ರೋತಂ ತತಃ
ಅತಊರ್ಧ್ವಂಮಧ್ಯೇ ಸಂಪೂರ್ಣದೇಶಕಾಲವಸ್ತುಸ್ವರೂಪಂಸಮಸ್ತಪ್ರಪಂಚಗುಣ-

ದೋಷರಹಿತಂ ನಿರ್ಲೇಪಮಚ್ಛೇದ್ಯಮಭೇದ್ಯಮದಾಹ್ಯಮಕ್ಲೇದ್ಯಮಶೋಷ್ಯಂ
ಸಮಸ್ತೇಷು
ವಸ್ತುಷು ಅನುಸ್ಯೂತಂ ಏಕಂ ಸಮಸ್ತಾನಿ ವಸ್ತೂನಿಯನ್ನ ಸ್ಪೃಶಂತಿ ವಿಯದ್ವತ್ಸದಾ-
ಶುದ್ಧಮಚ್ಛಸ್ವರೂಪಂ ಸ ನಿತ್ಯೋಪಲಬ್ಧಿಸ್ವರೂಪೋಹಮಾತ್ಮಾ ಇತಿ ಭಾವಃ
ಸದಸತ್ ಸಂಸಾರಸತ್ಯತಾ ಪ್ರತಿಭಾಸಮಾನತ್ವಾತ್ ಕ ಇವಯಥಾ ರಜ್ಜುಸರ್ಪ ಇವ
ಶುಕ್ತಿರಜತಮಿವ ಸರಸಿಫೇನಮಿವ
ನಭೋಭ್ರಮಿವ ಕೂಟಶಬ್ದೇನ ಮಿಥ್ಯಾ ಮಾಯಾ ಪ್ರವರ್ತತೇ
ಆಕಾಶವದ್ವ್ಯಾಪ್ತಂ ಸಮಸ್ತಪ್ರಪಂಚಾಂತರ್ಯಾಮಿತ್ವೇನ ತಿಷ್ಠತಿ
ಯತ್ಸತ್ತಾಯಾಂ ಜಗತ್ಸತ್ಯತಾ ಪ್ರತಿಭಾಸತೇಮಾನಂ ಭವತಿ
ಇತಿ ಋಗ್ವೇದವಾಕ್ಯತ್ರಯಪದಾರ್ಥಾ ಅವಲೋಕನೀಯಾಃ
ಕಾಂಡತ್ರಯಂ ಮಂತ್ರಕಾಂಡಂ-ಜ್ಞಾನಕಾಂಡಂ-ಕರ್ಮಕಾಂಡಂ ಪ್ರತಿಭಾತಿ

ಏತೇನ ಪರಮಾತ್ಮಾ ಸತ್ಯತಯಾ ಉಲ್ಲಸತಿ ಪಂಚವಿಂಶತಿಸಹಸ್ರಾಣಿ ಬ್ರಹ್ಮವಾಚಾ
ಭವತಿ
ವಿದ್ಯಾಶಕ್ತಿಯುಕ್ತಾ ಪರಾಪಶ್ಯಂತೀಮಧ್ಯಮಾವೈಖರೀರೂಪೇಣ ಅವ್ಯಕ್ತಸ್ವರೂಪಂ
ವ್ಯಕ್ತ-
ಸ್ವರೂಪರೂಪೇಣ ಪ್ರಕಟೀ ಕರೋತಿ ಪ್ರಕೃತಿಯೋಗೇ ಪರಾವಾಕ್ಅವ್ಯಕ್ತರೂಪೇಣ
ಬುದ್ಧಿರಹಿತಾ ನಾದರಹಿತಾ ಕ್ಷರರಹಿತಾ
ಬುದ್ಧಿರಹಿತಾ ಕೇವಲಂ ಚೈತನ್ಯಮಾತ್ರಂ ಉಲ್ಲಸತಿ ಸೈವ ವಾಕ್ ಅಂತಃಕರಣ-

ಚತುಷ್ಟಯಾತ್ಮಕಾತ್ಪುರುಷಸಂಯೋಗೇನ ಷಡ್ಜರ್ಷಭಗಾಂಧಾರ-

ಮಧ್ಯಮಧೈವತನಿಷಾದಪಂಚಮಾತ್ಮಿಕಾ ಪರಾರೂಪಾ ಭವತಿ
ಪಶ್ಯಂತಿ ವಿಚಾರಜ್ಞಾನಮಯಂ ಪರಾಪ್ರಜ್ಞಾವಿಚಾರಃ
ಯಉಪಕರೋತಿ ತೇನ ವಿಚಾರೇಣ ಪರಬ್ರಹ್ಮಪ್ರಾಪ್ತಿರ್ಭವತಿ
ಅಪರಂ ಸಂಸಾರಮತೀತ್ಯ ಸೈವ ವಾಕ್
ನಾದಮಯಪುರುಷಸ್ಯ ಸಂಯೋಗೇನ ಮಧ್ಯಮಾವಾಕ್ ನಾದಮಯೀ ಭವತಿ
ನಾದರೂಪೇಣೋಲ್ಲಸತಿ
ಸನಾದಆತ್ಮಾ ಸಂಯೋಗಾದಗ್ನಿವಾಯುಭ್ಯಾಂಉಪೇತ್ಯ ದ್ವಾವಿಂಶತಿಶ್ರುತಿರೂಪತ್ವೇನ-

ವಾಚೋಲ್ಲಸಂತಿ ತಥಾ ಚೋಕ್ತಂ ಶಬ್ದಬ್ರಹ್ಮಣಿ ನಿಷ್ಣಾತಃ ಪರಂಬ್ರಹ್ಮಾಭಿಗಚ್ಛತಿ
ಪರಬ್ರಹ್ಮಪ್ರತಿಪಾದಕತಯಾ ಶಬ್ದಬ್ರಹ್ಮ ಸತ್ಯತ್ತ್ವಂ
ಪ್ರತಿಪಾದ್ಯತೇ ಸಾ ಪ್ರಜ್ಞಾ ವೈಖರೀವಾಕ್ ಕೇಷಾಂಚಿನ್ಮತೇನ ಈಶ್ವರವ್ಯತಿರೇಕೇಣ
ಸರ್ವಕರ್ತೃತ್ವಂ ಅನ್ಯಸ್ಯ ನ ಸಂಭವತಿ ತವ್ದ್ಯತಿರಿಕ್ತಸ್ಯ ಜಡತ್ವಂ
ಪ್ರತಿಸಜ್ಯತೇ ತಥಾ ಚ ಶ್ರುತಿಃ ಸ ಏವ ಜೀವೋ ವಿಚಾರಃ ಪ್ರಸೂತಿಪ್ರಾಣೇನ
ಘೋಷೇಣ
ಗುಹಾಪ್ರವಿಷ್ಟಃ ಮನೋಮಯಂ ಸೂಕ್ಷ್ಮಮುಪೇತಿ ರೂಪಂ ಮಾತ್ರಾಸ್ವರೋ ವರ್ಣ
ಇತಿ ಸ ವಿಷ್ಟಃ
ಇತಿ ಶ್ರುತಿಃ ಈಶ್ವರಸ್ಯ ಪ್ರಥಮಶ್ವಾಸನಿರ್ಗತಃ ಪ್ರಥಮ ಓಂಕಾರ ಇತಿ
ಸ ಏವಾಕಾರಾದಿ ಷೋಡಶಸ್ವರಾಃ ಕಕಾರಾದಿ ಪಂಚವಿಂಶತಿ ಸ್ಪರ್ಶಾಃ
ಯಕಾರಾದಿ ದಶಾನುಸ್ವರಾಶ್ಚ ಏವಂ ಪ್ರಥಮಬೀಜರೂಪಸಹಿತಾ
ದ್ವಿಪಂಚಾಶದ್ವರ್ಣಾತ್ಮಿಕಾ ಭವತಿ ವಾಣೀ
ತದನಂತರಂಛಂದೋಮಯಂಭವತಿಋಗ್ವೇದಯಜುರ್ವೇದಸಾಮವೇದಾಥವರ್ಣವೇದೇತಿ
ಚತ್ವಾರೋ ವೇದಾ ಭವಂತಿ ಏತೇಭ್ಯಃ ಸರ್ವೇಭ್ಯಃ ವೇದೇಭ್ಯಃ
ಏವಂಚತುರ್ದಶವಿದ್ಯಾ ಭವಂತಿ ತಾಶ್ಚ ಪುರಾಣನ್ಯಾಯಮೀಮಾಂಸಾಧರ್ಮಶಾಸ್ತ್ರಾಂಗಮಿಶ್ರಿತಾಃ
ವೇದಾಸ್ಥಾನಾನಿವಿದ್ಯಾಯಾಧರ್ಮಸ್ಯಚಚತುರ್ದಶೇತಿಉಪಪುರಾಣೇತಿಹಾಸೋಪವೇದಃ

ಧನುರ್ವೇದಃ ಆಯುರ್ವೇದಃ ಗಾಂಧರ್ವವೇದಃ ಮಂತ್ರವೇದಃ
ಶಾಸ್ತ್ರೈರ್ನಾನಾಪ್ರಕಾರಾಶ್ಚತುರ್ದಶವಿದ್ಯಾ ಭವಂತಿ
ತಾಶ್ಚ ವಿದ್ಯಾ ಬ್ರಹ್ಮಾ ಚತುರ್ಭಿರ್ಮುಖೈಶ್ಚತುರೋ ವೇದಾನ್ನಿರಂತರಂ ಅಭ್ಯಸ್ಯತಿ
ಪೂರ್ವಮುಖೇನ ಋಗ್ವೇದಃ ಉತ್ತರಮೂಖೇನಯಜುರ್ವೇದಃ
ಪಶ್ಚಿಮಮುಖೇನ ಸಾಮವೇದಃ ದಕ್ಷಿಣಮುಖೇನಾಥರ್ವಣವೇದಃ
ಋತಂ ಬಂಧೀನಿ ಅಂಗಾನಿ ದಶರ್ನಾನಿ ನೈಯ್ಯಾಯಿಕದರ್ಶನಂ ದಕ್ಷಿಣಮುಖಾತ್
ನಿರ್ಗತಂ
ವೇದಾಂತದರ್ಶನಂಪಶ್ಚಿಮಮುಖಾನ್ನಿರ್ಗತಂ ಸಾಂಖ್ಯಪಾತಂಜಲಭಾಷ್ಯದರ್ಶನಾನಿ
ಉತ್ತರಮುಖಾನ್ನಿರ್ಗತಾನಿ
ಷಡ್ದರ್ಶನೇಷು ಭಗವತಃ ಸ್ವರೂಪಂ ವಾಸುದೇವಸಂಕರ್ಷಣಪ್ರದ್ಯುಮ್ನಾನಿರುದ್ಧ
ಇತಿ
ಚತುರ್ಧಾ ಬ್ರಹ್ಮ ಪ್ರತಿಪಾದ್ಯತೇ ಕೇಚಿತ್ತತ್ರಗುಣೋ ವಾಸುದೇವೋ ದೇವತಾ
ಋಗ್ವೇದೋವೇದಃ ಸತ್ಯ-
ಯುಗಂಬ್ರಾಹ್ಮಣವರ್ಣಃ ಸಾತ್ವಿಕಗುಣಃ ತಪೋನಿಷ್ಠಾ ಇತಿ ನೈಯ್ಯಾಯಿಕದರ್ಶನಪ್ರಾಮಾಣ್ಯ-

ಪ್ರಣವಜಪ ಕೇವಲ ಜ್ಯೋತಿರ್ಮಯ ಧ್ಯಾನಂ
ಸರ್ವಂ ಖಲ್ವಿದಂ ಬ್ರಹ್ಮೇತಿ ಜ್ಞಾನನಿಷ್ಠಾ ಭೇದೋ ನಾಸ್ತಿ ಇತಿ ಋಗ್ವೇದಸ್ಯ
ಬ್ರಹ್ಮಶಬ್ದನಿರ್ಣಯಸ್ತೃತೀಯಸಿದ್ಧಾಂತಃ .. 3..

ಯಜುರ್ವೇದಿಕಾಹಂಕಾರ ಶಬ್ದನಿರ್ಣಯ ಶೋಧನಂ ಚತುರ್ಥ ಸಿದ್ಧಾಂತಃ ..
4..

ಅತಃಪರಂ ಯಜುರ್ವೇದಸಂಬಧಿವಾಕ್ಯನಿರ್ಣಯಃ ಕಥ್ಯತೇ ಅಹಂ ಬ್ರಹ್ಮಾಸ್ಮೀತಿ
ಶ್ರುತಿಃ
ಅಥಾಹಂ ಶಬ್ದನಿರ್ಣಯಂ ವದತಿ ಅಹಂ ಜಗತ್ಕರ್ತಾ
ಅಹಂ ಜಗದ್ಧರ್ತ್ತಾ ಅಹಂ ಜಗತ್ಸಾಕ್ಷೀ ಅಹಂ ಜಗತ್ಪ್ರೇರಕಃ
ಅಹಂ ಜಗದ್ಭೋಕ್ತೇತಿ ಶ್ರುತಿಃ ಮಯ್ಯೇವ ಸಕಲಜಾತಂ ಮಯಿ ಸರ್ವಂ ಪ್ರತಿಷ್ಠಿತಂ
ಮಯಿ ಸರ್ವಂ ಲಯಂ ಯಾತಿ ತದ್ಬ್ರಹ್ಮಾಸ್ಮ್ಯಹಮದ್ವಯಂ ಇತಿ ಶ್ರುತೇರ್ವಾಕ್ಯಂ
ಪ್ರಮಾಣಂ
ಅಹಂ ಶಬ್ದೋ ಬ್ರಹ್ಮಣಿ ರೂಢೋ ಭವತಿ ಅಹಂ ಸರ್ವಸ್ಯ ಪ್ರಭಾವೋ ಮತ್ತಃ
ಸರ್ವಂ ಪ್ರವರ್ತ್ತತೇ
ಇತಿಭಗವದ್ವಾಕ್ಯಪ್ರಾಮಾಣ್ಯಾತ್ಅಥವಾಅಹಮೇವಾಸಮೇವಾಗ್ರೇನಾನ್ಯದ್ಯತ್ಸದಸತ್ಪರಂ
ಪಶ್ಚಾದಹಮಯಮೇತಚ್ಚಯೋಽವಶಿಷ್ಯೇತ ಸೋಸ್ಮ್ಯಹಂ

ಸೃಷ್ಟ್ಯಾದೌ ಸೃಷ್ಟಿಮಧ್ಯೇ ಸೃಷ್ಟ್ಯಂತೇ ನಿಃಸತ್ವಂ ಪ್ರತಿಪಾದ್ಯತೇ ಇತಿ ಭಾಗವತೇ
ಅತ ಏವಾಹಂ ಶಬ್ದೇನ ವಿಶೇಷೇಣ ಜ್ಞಾನಂ ಮಯಿ ಸರ್ವಮಿದಂ ಪ್ರೋತಂ ಸೂತ್ರೇ
ಮಣಿಗಣಾ ಇವ ಇತ್ಯುಪನಿಷದ್ವಾಕ್ಯಪ್ರಾಮಾಣ್ಯಾತ್
ಕಥಂ ಸ್ವತಶ್ಚೈತನ್ಯಾತ್ಯತ್ರ ಸ್ವತಶ್ಚೈತನ್ಯಂ ತತಃ ಸ್ವತಃಪ್ರಕಾಶತ್ವಂ
ಸ್ವತಂತ್ರತ್ವಂ ತತ್ರೈವ ಅಹಂ ಶಬ್ದಃ ಸಂಭವತಿ ಅನ್ಯತ್ರ ಕುತ್ರಾಪಿ
ನ ಸಂಭವತಿ ತದ್ವ್ಯತಿರೇಕೇಣ ಸ್ಥೂಲಪ್ರತ್ಯಕ್ಷಾದಿ ಸಮಸ್ತಪದಾರ್ಥಾಜಡಾ
ಅತ ಏವ ಮೂಲಪ್ರಕೃತಿಃ ತದಾತ್ಮತ್ವಂ ಚೈತನ್ಯಾಭಿಮಾಮನೀ ಭವತಿ
ಅಹಂ ಈಶ್ವರ ಇತಿ ಮನ್ಯತೇ ತದಾ ಅಹಂ ಶಬ್ದಃ ಪ್ರಕೃತ್ಯಾರೂಢೋ ಭವತಿ
ಸಪ್ರಕೃತ್ಯಾ ತ್ರಿಗುಣಾತ್ಮಿಕಯಾ ಭವತಿ ತದಾ ಅಹಂ ಶಬ್ದಃ ತ್ರಿಗುಣಾತ್ಮಕೋ ಭವತಿ
ತತ್ರ ಸತ್ತ್ವಗುಣಾತ್ಮಕೋ ಬ್ರಹ್ಮವಿಷ್ಣುಪದಮಾನಂ ಕರೋತಿ
ರಜೋಗುಣಾತ್ಮಕೋ ಬ್ರಹ್ಮಾಭಿಮಾನಂ ಕರೋತಿ ತತ್ರ ಪ್ರಕೃತಿಕಾರ್ಯಂ
ಮಹತ್ವಾಭಿಮಾನಂ ಕರೋತಿ
ವಾಸುದೇವರೂಪೇಣ ಮಹತ್ತತ್ತ್ವಕಾರ್ಯಮಹಂಕಾರಾಭಿಮಾನಂ ಕರೋತಿ
ಸಂಕರ್ಷಣರೂಪೇಣ ಅಹಂಕಾರಕಾರ್ಯಚಿತ್ತಾಭಿಮಾನಂ ಕರೋತಿ
ಪ್ರದ್ಯುಮ್ನರೂಪೇಣ ಚಿತ್ತಕಾರ್ಯಬುದ್ಧ್ಯಭಿಮಾನಂ ಕರೋತಿ
ಅನಿರುದ್ಧರೂಪೇಣ ಬುದ್ಧಿಕಾರ್ಯಂ ಅಭಿಮಾನಂ ಕರೋತಿ ದೇವತಾದಿರೂಪೇಣ
ತತ್ಕಾರ್ಯಂ ಚ ಶಬ್ದಾದಿವಿಷಯಾಭಿಮಾನಂ ಕರೋತಿ ನಾದರೂಪೇಣ
ಶಬ್ದಸ್ಪರ್ಶರಸರೂಪಗಂಧಾದಿರೂಪೇಣ ತತ್ಕಾರ್ಯಂ ಜ್ಞಾನೇಂದ್ರಿಯಾಭಿಮಾನಂ
ಕರೋತಿ
ಪ್ರವೃತ್ತಿಸ್ವರೂಪೇಣ ತತ್ಕಾರ್ಯಂ ಚ ಕರ್ಮೇಂದ್ರಿಯಾಭಿಮಾನಂ ಕರೋತಿ
ಕ್ರಿಯಾರೂಪೇಣ ಅತ ಏವ ಸದಸದಾತ್ಮಕಂ ಜಗತ್ಸ್ಥಾವರ-

ಜಂಗಮಕೀಟಪತಂಗಾಂಡಜಸ್ವೇದಜಜರಾಯುಜೋದ್ಭಿಜ್ಜ ಸಮಸ್ತಜಂತೂನಾಂ
ಚತುರಾಶೀತಿ
ಲಕ್ಷಯೋನಿಂ ಪೃಥಕ್ಪೃಥಕ್ಯಾತಿ ಸ್ವಭಾವೇನ ಜಗದಭಿಮಾನೋ ನ ಜಾಯತೇ
ತತ್ಸದ್ಬ್ರಹ್ಮಾತ್ಮಕಂ ಭವತಿ ಬ್ರಹ್ಮವ್ಯತಿರೇಕೇಣ ಚೈತನ್ಯಂ ನ ಸಂಭವತಿ ಸಮಸ್ತ-
ಪ್ರಪಂಚಜಡತ್ವಾತ್ತತೋ ಅಭಿಮಾನೋ ನ ಸಂಭವತಿ
ತಸ್ಯ ಅಭಿಮಾನೇ ನಿತ್ಯತ್ವಂ ಕಥಂ ಸಂಭವತಿ ಅಚ್ಯುತೋಽಹಮನಂತೋಽಹಂ
ಗೋವಿಂದೋಽಹಮಹಂ ಹರಿಃ
ಆನಂದೋಽಹಮಶೇಷೋಽಹಮಜೋಽಹಮಮೃತೋಽಸ್ಮ್ಯಹಂ ನಿತ್ಯೋಽಹಂ
ನಿರ್ವಿಕಾರೋಽಹಂ ನಿರಂಜನೋಽಹಮಿತ್ಯಾದಿ ವಿಶೇಷಯತಿ ಪರಮಾತ್ಮಾ ಇತ್ಯಾದಿ
ವಾಕ್ಯೇನ ಅಹಂಶಬ್ದಪ್ರಮಾಣಂ ಭವತಿಯಥೇಶ್ವರಾಭಿಮಾನೋ ನ ಸಂಭವತಿ

ತಥಾ ಕರ್ತೈಷ್ಟಾಜ್ಞಾತಾಭೋಕ್ತೇತ್ಯಪಿ ನ ಸಂಭವತಿ
ಜಡತ್ವಂ ಪ್ರಾಪ್ತಃ ತಥಾಭಿಮಾನಂ ಕುತ್ರಾಪಿ ನ ಸಂಭವತಿ
ಯಥಾ ಅಮೃತಕ ನ್ಯಾಯೇನ ಸಚ್ಚಿದಾನಂದಸ್ವರೂಪಃ ಪರಮಾತ್ಮಾ ಕಥ್ಯತೇ
ಚತುರ್ವೇದಪ್ರಮಾಣಂ ಅಹಂ ಶಬ್ದೋ ಬ್ರಹ್ಮವಾಚಕೋ ಭವತಿ
ಅಹಂಶಬ್ದಾತ್ ಮಾಯೋಪಾಧಿರಹಿತಂ ಅವ್ಯಕ್ತಸ್ವರೂಪೋಽಹಮಭಿಮನ್ಯತೇ
ಅಂತಃಕರಣ
ವ್ಯಕ್ತಿಂ ಕರೋತಿ ಪರಾಪಶ್ಯಂತೀಮಧ್ಯಮಾವೈಖರೀರೂಪೇಣ ಪ್ರಕಟೀ ಕರೋತಿ
ಅಹಂಶಬ್ದನಿರ್ಣಯಾತ್ ಪರಮಾತ್ಮಾವಿಶೇಷಣಂ ಕಥ್ಯತೇ
ತತ್ರ ಪ್ರಕೃತಿವಾದಿನಾಂ ಮತೇ ಅಹಂ ಶಬ್ದಃ
ಬ್ರಹ್ಮಣಿ ನ ಸಂಭವತಿ ಕಥಂ ನಿರ್ಗುಣಃ ಶಬ್ದಸ್ತು ಗುಣಃ ಅನಯೋಃ
ಪರಸ್ಪರವಿರೋಧಃ ತತ್ರಾಹಂಕಾರಶಬ್ದೇನ ಬ್ರಹ್ಮ ಸಂಭವತಿ
ಅಹಂ ಶಬ್ದೇ ಅಕ್ಷಿಮಾನಲಕ್ಷಣಂ ಮೋಕ್ಷಬಾಧಕಂ ರೂಪಂ ಕಥಂ ಅಹಂಶಬ್ದೇನ
ಬ್ರಹ್ಮ ಸಂಭವತಿ
ಇತ್ಯೇಕಾಶಂಕಾ ಅಥ ದ್ವಿತೀಯಾಶಂಕಾ ಬ್ರಹ್ಮೈಕಂ ಪ್ರಪಂಚೋ ನೈಕಃ ಕಥಂ ಪೃಥಕ್
.. 2..

ಅಭಿಮಾನಂ ಸಂಭವತಿಯಥಾ ಅನಂತಘಟೇಷ್ವನಂತಜೀವಾಃ ಸಂಭವಂತಿ
ಕೇಷಾಂಚಿದಾಚಾರ್ಯಾಣಾಂ ಮತೇನ ಏತತ್ಸತ್ಯತ್ವಂ ಸಾವಧಾನಮಿತಿ ಶೃಣು ಯದಿ
ಬ್ರಹ್ಮಣಿ ಅಭಿಮಾನೋ ನಾಸ್ತಿ ಅತ ಏವ ಯತ್ರ ಚೈತನ್ಯಂ ತತ್ರೈವಾಭಿಮಾನತ್ವಂ
ಸಂಭವತಿ
ಅತ್ರ ಬ್ರಹ್ಮಚೈತನ್ಯತ್ವಂ ಸ್ವರೂಪಂ ಅತ ಏವಾಹಂ ಶಬ್ದ ವಾಚ್ಯಂ ಬ್ರಹ್ಮೈವ ಸಂಭವತಿ
ನಾನ್ಯತ್ರ ಕುತ್ರಾಪಿ ಇತ್ಯಾಶಂಕಾ ಪರಿಹೃತಾ ಅಥ ದ್ವಿತೀಯಾಂ ಶಂಕಾಂ ಪರಿಹರತಿ
ಬ್ರಹ್ಮ ತದೇಕಂ ಪ್ರಪಂಚಾಸ್ತ್ವನೇಕಾಃ ಕಥಂ ಪೃಥಕ್ .. 2..

ಅಭಿಮಾನಃ ಸಂಭವತಿ ಬ್ರಹ್ಮ ತದೇಕಂ
ತತ್ರ ದೃಷ್ಟಾಂತಮಾಹಯಥಾ ಸೂರ್ಯಃ ಏಕಶ್ಚಕ್ಷುರನೇಕಂ ತತ್ಪ್ರಕಾಶಂ ಕರೋತಿ
ಯಥಾಽಗ್ನಿರೇಕಃ ಅನೇಕೋಪಾಧಿ ಉಷ್ಣತ್ವಂ ಕರೋತಿ ಏಕಶ್ಚಂದ್ರೋ ಜ್ಯೋತ್ಸ್ನಾ
ಅನೇಕಾಃ ಸಂತಿ ಮೃತ್ತಿಕೈಕೈವ ಘಟಾಸ್ತ್ವನೇಕಾಃ
ಸೂರ್ಯ ಏಕಶ್ಚ ರಶ್ಮಯಸ್ತು ಅನೇಕಾಃ ಅಗ್ನಿರೇಕ ಏವ ಸ್ಫುಲಿಂಗಾ
ಅನೇಕಾಃ ಸಮುದ್ರ ಏಕಶ್ಚ ತರಂಗಾ ಬಹವಃ ಬುದ್ಬುದಾಶ್ಚಾನೇಕಾಃ
ಇತ್ಯೇವಮಮುನಾಪ್ರಕಾರೇಣೈಕಮೇವ ಬ್ರಹ್ಮ ಮಾಯಾಮಯಮನೇಕಂ
ಪ್ರಪಂಚಮನೇಕಮಗ್ನಿಮಾನಮುತ್ಥಾಪಯತಿ ದೇಹಾಭಿಮಾನೋತ್ಪಾದಕಃ
ಸ ಪರಮಾತ್ಮಾ ಅಹಂ ಶಬ್ದವಾಚ್ಯಃ ಅನಂತಶಕ್ತಿಃ ಅಹಂಕಾಸ್ವರೂಪೇಣ
ಪ್ರಪಂಚಮನುವರ್ತತೇ ತತ್ಸೃಷ್ಟ್ವಾ ತದೇವಾನುವಿಶತೀತಿ ಶ್ರುತೇಃ

ಸರ್ವಂ ಖಲ್ವಿದಂ ಬ್ರಹ್ಮೇತಿ ಶ್ರುತೇಶ್ಚ ಇತಿ ಪೂರ್ವಾದ್ಯಾಶಂಕಾ ಪರಿಹೃತಾ
ಯಜುರ್ವೇದಿಕಾಹಂಕಾರ ಶಬ್ದನಿರ್ಣಯಶೋಧನಂ ಚತುರ್ಥಸಿದ್ಧಾಂತಃ .. 4..

ಯಜುರ್ವೇಂದಸಂಬಧಿಬ್ರಹ್ಮಶಬ್ದನಿರ್ಣಯಃ ಪಂಚಮಸಿದ್ಧಾಂತಃ .. 5..
ಅತಃ ಪರಂಬ್ರಹ್ಮನಿರ್ಣಯಃ ಕಥ್ಯತೇ ಬೃಹತ್ವಾತ್ ಬ್ರಹ್ಮ ತೇನ ಬ್ರಹ್ಮಶಬ್ದೇನ ಬೃಹತ್
ಅಸ್ಥೂಲಂ ರೂಪಂಪರಮಹಂಸತದ್ವ್ಯಾಪಕಸ್ವರೂಪಂಪೂರ್ಣಂಸರ್ವಾನುಸ್ಯೂತಂ
ಸ್ಥೂಲತ್ವಾದಿ
ಗುಣರಹಿತಂ ದೇಶತಃ ಕಾಲತಶ್ಚ ಅಪರಿಮಿತಂ ಮರ್ಯಾದಾರಹಿತಂ
ಆಕಾಶಾದಿ ತತ್ತ್ವಾದೀನಿಯೇನ ಪೂರ್ಣೇನಾಕಾಶಪೂರ್ಣತಾ ಭವತಿ
ಯತ್ಪೂರ್ಣತಯಾ ಪೃಥ್ವೀಪೂರ್ಣತಾ ಭವತಿ ಯತ್ಪೂರ್ಣತಯಾಽಪಾಂಪೂರ್ಣತಾ
ಭವತಿ
ಯತ್ಪೂರ್ಣತಯಾ ತೇಜಃಪೂರ್ಣತಾ ಭವತಿ
ಏವಮಾಕಾಶಾದಿ ಸಮಸ್ತ ಪ್ರಪಂಚಾಧಾರಭೂತಂ ಬೃಹತ್ವಾದ್ಬ್ರಹ್ಮೇತ್ಯುಚ್ಯತೇ
ಸರ್ವಾಧಾರೋ ನಿರಾಧಾರ ಇತಿ ಶ್ರುತೇಃ
ಯಥಾ ವೃಕ್ಷಚ್ಛಾಯಾಯಾಂ ವೃಕ್ಷಸ್ಯ ಸತ್ಯತಾ ಭವತಿ
ತಥೇಶ್ವರಸತ್ತಾಯಾಂ ಭಾಸಮಾತ್ರಾಯಾಂ ಜಗತ್ಸರ್ವತ್ವಂ ಪ್ರತೀಯತೇ
ಅನಂತಕೋಟಿಬ್ರಹ್ಮಾಂಡಪ್ರಕಾಶಃ
ಅನಂತಕೋಟಿಬ್ರಹ್ಮಾಂಡಪ್ರೇರಕಃ ಅನಂತಕೋಟಿಬ್ರಹ್ಮಾಂಡಾಂತವರ್ತೀ ಸ
ನಿರ್ಲೇಪಃ
ಅತ್ಯಂತಸೂಕ್ಷ್ಮಾತ್ಸೂಕ್ಷ್ಮತರಂ ಸೂಕ್ಷ್ಮಮಿತಿ ಶ್ರುತೇಶ್ಚ ಅತ್ರ ಕೇವಲಾನುಭವಃ
ಪ್ರಮಾಣಂಸ್ವಪ್ರಕಾಶರೂಪಂಸ್ವಚೈತನ್ಯಸ್ವರೂಪೇಣಆಕಾಶವದಖಂಡದಂಡಾಯಮಾನಂ
ಊರ್ಧ್ವಾಧಸ್ತಿರ್ಯಕ್ಮರ್ಯಾದಾರಹಿತಂ ಪೂರ್ಣಬ್ರಹ್ಮ ಕೇವಲಂ
ಮೋಕ್ಷಸ್ವರೂಪಂ ಸಮೋ ನಾಗೇನ ಮಶಕೇನ ಸಮ ಏಭಿಸ್ತ್ರಿಭಿರ್ಲೋಕೈರಿತಿಶ್ರುತೇಃ
ಏವಮನೇನ ಪ್ರಕಾರೇಣ ಬ್ರಹ್ಮಶಬ್ದಃ ಅಖಂಡಾನಂತಸ್ವರೂಪವಾಚಕಃ
ಬ್ರಹ್ಮಶಬ್ದೇನ ಪರಮಾತ್ಮಾ ವಿಶೇಷೇಣ ವಿಜ್ಞಾಯತೇಯಜುರ್ವೇಂದಸಂಬಧಿ-

ಬ್ರಹ್ಮಶಬ್ದನಿರ್ಣಯಃ ಪಂಚಮಸಿದ್ಧಾಂತಃ .. 5..

ಯಜುರ್ವೇದ ಅಸ್ಮಿ ಶಬ್ದನಿರ್ಣಯಃ ಇತಿ ಷಷ್ಠಃ ಸಿದ್ಧಾಂತಃ .. 6..
ಅಥ ಪರಮಸ್ಮಿ ಶಬ್ದನಿರ್ಣಯಃ ಕಥ್ಯತೇ
ಅಸ್ಮಿ ಶಬ್ದೇನ ಯುಷ್ಮದಸ್ಮತ್ಪ್ರತ್ಯಯಗೋಚರಯೋಃ
ಸ್ವರೂಪಯೋರ್ಮಧ್ಯೇಽಸ್ಮತ್ಪ್ರತ್ಯಯಗೋಚರಸ್ವರೂಪಂ ಅಸ್ಮಿ ಶಬ್ದಃ ಪ್ರತ್ಯೇತಿ

mahAvAkyavivaraNashankarAchArya.pdf 9



ಮಹಾವಾಕ್ಯವಿವರಣಂ

ಅಸ್ಮದಿ ಅಪ್ರಯುಜ್ಯಮಾನೇಽಪಿ ಅಸ್ಮಿ ಪ್ರತ್ಯಯೋ ಭವತಿ ಅಸ್ಮಿ ಶಬ್ದೋಽಹಂ
ಪ್ರತ್ಯಯಃ
ಕೋಽಹಮಿತಿವಿಚಾರಃಅಹಂ ಶಬ್ದ ಆತ್ಮವಾಚಕೋಭವತಿತತ್ರಯುಷ್ಮತ್ಪ್ರತ್ಯಯಗೋಚರಂ
ಪ್ರಕೃತಿವಾಚಕಂ ಪರಸ್ಮೈಪದಂ ಅಸ್ಮಿ ಶಬ್ದೇನ ಪ್ರತೀಯತೇ
ತತ್ಪರಾಮರ್ಶವಿಚಾರಾದಹಂ ಬ್ರಹ್ಮ ಅಪರಾಪ್ರಕೃತಿಃ
ಅಸ್ಮಿಪದೇನ ಅಪರಂಪ್ರಕೃತಿಸ್ವರೂಪಂ ನಿರೂಪ್ಯತೇ ತಯೋಃ ಪರಾಪರಯೋಃ
ಪರಸ್ಪರವಿರೋಧಃ ಬ್ರಹ್ಮಚೈತನ್ಯಂ ಪ್ರಪಂಚಸ್ತು ಜಡಃ
ಜಡಚೈತನ್ಯಯೋರೈಕ್ಯಂ ನ ಸಂಭವತಿ
ಬ್ರಹ್ಮಚೈತನ್ಯಾಭಿಮಾನೀತ್ಯಭಿಮಾನೀ ಪ್ರಕಾಶಾಭಿಮಾನೀ
ಷಡ್ವಿಂಶಕೋ ಮಹಾವಿಷ್ಣುರ್ಮಹಾಗುಹ್ಯೋ ಮಹಾಹವಿರಿತಿಶ್ರುತೇಃ
ಷಡ್ವಿಂಶಕೋಽಯಂ ಕಥಂ ಪಂಚಕರ್ಮೇಂದ್ರಿಯಾಣಿ ಪಂಚಮಹಾಭೂತಾನಿ
ಪಂಚತನ್ಮಾತ್ರಾಣಿ ವಿಷಯಾಶ್ಚ ಅಂತಃಕರಣಚತುಷ್ಟಯಂ ಅಭಿಮಾನಸಂಜ್ಞಕಂ
ಸತ್ವರಜಸ್ತಮ ಇತಿ ಗುಣತ್ರಯರೂಪಂ ತತ್ರ ಮೂಲಪ್ರಕೃತಿಃ
ಸಮಸ್ತಸ್ವರೂಪಂ ಇತಿ ಸರ್ವೇಷಾಂ ಭವತಿ
ತತ್ರ ಮೂಲಪ್ರಕೃತಿಃ ಬ್ರಹ್ಮ ಬ್ರಹ್ಮವಿಷಯಾ
ನಿತ್ಯಚೈತನ್ಯಸ್ವರೂಪಂಮಾಯಾಪರಸ್ಪರಂ ಸಂಶ್ಲಿಷ್ಟಂ ಭವತಿ ಕೂಟಸ್ಥಃಸರ್ವಸಂಶ್ಲಿಷ್ಟೋ
ವಾಙ್ಮನೋಗೋಚರಾತಿಗಃ ಇತಿ ಶ್ರುತೇಃ ತತ್ರ ದೃಷ್ಟಾಂತಮಾಹ
ಯಥಾ ಪಯಸಿ ಘೃತಮಿವ ಕಾಷ್ಠೇಽಗ್ನಿರಿವಯಥಾ ತಿಲೇಷು ತೈಲಮಿವ
ಯಥಾ ಪೃಥಿವ್ಯಾಂ ಗಂಧ ಇವಯಥಾ ಜಲೇಷು ರಸ ಇವಯಥಾ ವಾಯೌ ಸ್ಪರ್ಶ
ಇವ
ಯಥಾಽಽಕಾಶೇ ಶಬ್ದ ಇವಾಽಮುನಾಪ್ರಕಾರೇಣ
ಪ್ರಕೃತಿಪುರುಷಯೋರನ್ಯೋನ್ಯಾನಾದಿ ಸಂಬಂಧೋ ಭವತಿ
ತದೇತದ್ಯುಕ್ತಂ ಬ್ರಹ್ಮ ಅಕ್ರಿಯಮಸಂಗಂ ನಿರ್ಲೇಪಮೋಕ್ಷಸ್ವರೂಪಮಿತ್ಯುಕ್ತಂ
ಅಬಂಧಸ್ವರೂಪಂ ಸ್ವಪ್ರಕಾಶಸ್ವರೂಪಂ ಸ್ವತಶ್ಚೈತನ್ಯಂಮಾಯಾ ತು ಜಡಸ್ವರೂಪಾ
ಅಚೈತನ್ಯಸ್ವರೂಪಾ ಯಥಾ ಮೃತ್ಪಿಂಡಸ್ಯ ಸ್ವಕ್ರಿಯಾ ನ ಸಂಭವತಿ
ತಥಾ ಮಾಯಾಯಾ ಅಚೈತನ್ಯೇನ ಆತ್ಮಕ್ರಿಯಾ ನ ಸಂಭವತಿ
ಆದಿಕಾರಿತ್ವಾಚ್ಚ ಇತಿ ಪೂರ್ವೋಕ್ತಾ ಶಂಕಾ ಪರಿಹೃತಾ
ಅಸ್ಮಿ ಶಬ್ದೇನ ಅಂತರ್ವ್ಯಾವರ್ತಿಶೋಧನೇ ಹೇತುಭೃತಂ ಸಾಕ್ಷಾತ್ಕಾರೋಽಪರೋಕ್ಷಃ
ಜ್ಞಾನಸಾಧನಾಽಸ್ಮಿ ಶಬ್ದೇನೋಚ್ಯತೇ ತತ್ರ ಪುರುಷಸಂಯೋಗೇನ ಪ್ರಕೃತಿಃ
ಚೈತನ್ಯಾತ್ಮತಯಾ ಕರ್ತ್ತಾ ಭವತಿ ತತಃ ಪ್ರಕೃತಿಕ್ರಿಯಾ
ಸಂಭವತಿ ವೈಕಾರಿಕೀ ಸಂಭವತಿ ತತ್ರ ದೃಷ್ಟಾತಮಾಹ
ಕಿಮಿವ ಸೂರ್ಯಮಗ್ನಿರಿವ ತತ್ರ ಸೂರ್ಯಸ್ಥಾನೇ ಬ್ರಹ್ಮ

ಅಗ್ನಿಸ್ಥಾನೇ ಮೂಲಪ್ರಕೃತಿಃ ಅಗ್ನಿಸ್ಥಾನೇ ಕಾರ್ಯಂ ಸಮಸ್ತಂ
ಕಿಮಿವ ಅಗ್ನಿಪಾತ್ರಮಿವ ಚುಂಬಕಲೋಹಮಿವ ಅಂಧಪಂಗುನ್ಯಾಯೇನ
ಪ್ರಕೃತಿಪುರುಷಸಂಯೋಗೇನ
ಕ್ರಿಯೋತ್ಪತ್ತಿರ್ಭವತಿ ಏಕಜ್ಞಾನೇ ಬಹುಧಾ ಜ್ಞಾನಮೂಲಮಸ್ತಿ ತದಾ ನಾನಾ
ಚೇಷ್ಟಾ ಭವತಿಬಂಧಮೋಕ್ಷಸ್ವರ್ಗನರಕಪಾಪಪುಣ್ಯಮೂರ್ಖತ್ವಪಾಂಡಿತ್ಯವಿಕಾರೇಣ
ಬ್ರಹ್ಮಾದಿ ಪಿಪೀಲಿಕಾಪರ್ಯಂತ ಜ್ಞಾನಿಸ್ವಭಾವಂ ಪೃಥಕ್ .. 2..

ಪರಮಾತ್ಮಾ ಏಕ ಏವ ತಸ್ಯ ಶೋಧನಹೇತುಃ ಕ್ಷೀರನೀರಮೈಕ್ಯಂ ಕೃತ್ವಾ ತತ್ಸಾಧನ-

ಕರಣಪರಮಹಂಸಮಾರ್ಗೋ ನಿರೂಪ್ಯತೇ
ತತ್ರ ಏಕಂ ಪಾರಮಾರ್ಥಿಕಂ ಜ್ಞಾನಮೇಕಂ ವ್ಯಾವಹಾರಿಕಂ ತಸ್ಯ ಶೋಧನೇ ಹೇತುಃ
ಅಸ್ಮಿ ಶಬ್ದವಾಕ್ಯಂ ಪ್ರಮಾಣಂ ವರ್ತ್ತತೇ
ಪೂರ್ವಮುಕ್ತಂ ಪಂಚವಿಂಶತಿ ತತ್ತ್ವಾನಾಂ ಬ್ರಹ್ಮಸ್ವರೂಪತಾ
ನಿರಾಕರಣಂ ಪೂರ್ವಂ ಷಡ್ವಿಂಶಂ ಬ್ರಹ್ಮ ಪ್ರತಿಪಾದ್ಯತೇ ತತ್ರಾದೌ ಕರ್ಮೇಂದ್ರೇಯ
ವೃತ್ತಿಶೋಧನಂ ಕ್ರಿಯತೇ ಕರ್ಮೇದ್ರಿಯಂಬ್ರಹ್ಮ ನಸಂಭವತಿ ಕರ್ಮೇಂದ್ರಿಯವೃತ್ತಿಭೇದಾತ್
ಕಥಂ ವೃತಿಭೇದಃ ವಾಚಾವಕ್ತವ್ಯಕ್ರಿಯಾ
ಭವತಿ ಹಸ್ತಾಭ್ಯಾಂ ದಾನಪಾನಾದಿ ಕ್ರಿಯಾ ಭವತಿ .. 1..

ಪಾದಾಭ್ಯಾಂ ಗಮನಕ್ರಿಯಾ ಭವತಿ .. 2..ಪಾಯೋರ್ಮಲೋತ್ಸರ್ಗ
ಕ್ರಿಯಾ ಭವತಿ .. 3..ಉಪಸ್ಥಾತ್ ಮೂತ್ರೋತ್ಸರ್ಗ ಸ್ತ್ರೀಪುಂಸೋರಾನಂದಕ್ರಿಯಾ ಚ
ಭವತಿ .. 4..

ಏವಂ ಕ್ರಿಯಂ ಕರ್ಮೇಂದ್ರಿಯಂ ಬ್ರಹ್ಮ ನ ಸಂಭವತಿ ತರ್ಹಿ
ನೇಂದ್ರಿಯ ಬ್ರಹ್ಮ ಭವತಿ ಚೇತ್ ನ ತತ್ ಜ್ಞಾನೇಂದ್ರಿಯಸ್ಯ ವೃತಿಭೇದಾತ್
ಶ್ರೋತ್ರೇಣ
ಶಬ್ದಗ್ರಹಣಂ ಕರೋತಿ ಚಕ್ಷುಷಾ ರೂಪಗ್ರಹಣಂ ಕರೋತಿ ಜಿಹ್ವಯಾ ರಸಗ್ರಹಣಂ
ಕರೋತಿ
ತ್ವಚಾ ಸ್ಪರ್ಶಗ್ರಹಣಂ ಕರೋತಿ .. 5..

ಏವಂ ಜ್ಞಾನೇಂದ್ರಿಯಂ ಏಕಮೇಕಂ ವಿಷಯಗ್ರಹಣಂ ಕರೋತಿ ಅಲ್ಪಜ್ಞಾತತ್ವಾತ್
ಜಡತ್ವಾಚ್ಚ ಯತ್ ಶಬ್ದಗ್ರಹಣಂ ಕರೋತಿ ನ ತತ್ ಸ್ಪರ್ಶಗ್ರಹಣಂ ಕರೋತಿ
ಯತ್ ಸ್ಪರ್ಶಗ್ರಹಣಂ ಕರೋತಿ
ನ ತದ್ರೂಪಗ್ರಹಣಂ ಕರೋತಿ ಯದ್ರೂಪಗ್ರಹಣಂ ಕರೋತಿ ನ ತದ್ರಸಗ್ರಹಣಂ
ಕರೋತಿ
ಯದ್ರಸಗ್ರಹಣಂ ಕರೋತಿ ನ ತದ್ಗಂಧಗ್ರಹಣಂ ಕರೋತಿ
ಏಕೈಕಸ್ಯ ಜ್ಞಾನೇಂದ್ರಿಯಸ್ಯ ನಾನೇಕತತ್ತ್ವಜ್ಞಾನಜಾನಕತ್ವಂ
ಬ್ರಹ್ಮ ತು ಸರ್ವಜ್ಞಂ ಸರ್ವೇಶ್ವರಂ ಸರ್ವನಿತ್ಯಂ

ಸರ್ವೇಂದ್ರಿಯಗುಣದ್ರಷ್ಟೃ ಸರ್ವಪ್ರತ್ಯಯಸಾಕ್ಷೀತಿ ಶ್ರುತೇಃ
ತಸ್ಮಾತ್ ಜ್ಞಾನೇಂದ್ರಿಯಸ್ಯ ಬ್ರಹ್ಮತ್ವಂ ನ ಸಂಭವತಿ ತರ್ಹಿ ಬ್ರಹ್ಮಣೋ ದೇಹಃ
ಸಂಭವತಿ
ಇತಿ ಚೇತ್ ನ ದೇಹಸ್ಯ ಷಡ್ಭಾವವಿಕಾರಿತ್ವಾತ್ ತಸ್ಯ ಷಡ್ಭಾವಾಃ
ಅಸ್ತಿ ಜಾಯತೇ ವರ್ದ್ಧತೇ ಅಪಕ್ಷೀಯತೇ ವಿಪರಿಣಮತೇ ವಿನಶ್ಯತಿ
ಏವಂ ಶೀತೋಷ್ಣಸುಖದುಃಖಸ್ವಮಾನಾಪಮಾನಬ್ರಾಹ್ಮಣಾದಿ ಕೀಟಪತಂಗಮಶಕಪರ್ಯಂತಾಃ
ಸಮಸ್ತ ಸ್ಥೂಲಸೂಕ್ಷ್ಮದೇಹಧರ್ಮಾಃ ಷಡ್ಭಾವವಿಕಾರಾಃ
ಇತಿ ಶ್ರುತೇಃ ದೇಹಿನೋಽಸ್ಮಿನ್ಯಥಾ ದೇಹೇ ಕೌಮಾರಂಯೌವನಂ ಜರಾ
ತಥಾ ದೇಹಾಂತರಪ್ರಾಪ್ತಿರ್ಧೀರಸ್ತತ್ರ ನ ಮುಹ್ಯತಿ ಇತಿ
ಭಗವದ್ವಾಕ್ಯಪ್ರಾಮಾಣ್ಯಾತ್ ಅಯಂ ತು ಶುದ್ಧಃ ಬುದ್ಧಃ
ನಿತ್ಯಮುಕ್ತಃ ಅಖಂಡಾನಂದೈಕರಸಃ
ಷಡ್ಭಾವವಿಕಾರರಹಿತಃ ತಥಾ ಚ ಭಗವದ್ವಾಕ್ಯಂ
ನ ಜಾಯತೇಮ್ರಿಯತೇ ವಾ ಕದಾಚಿತ್ ನಾಯಂ ಭೂತ್ವಾ ಭವಿತಾ ವಾ ನ ಭೂಯಃ
ಅಜೋ ನಿತ್ಯಃ
ಶಾಶ್ವತೋಽಯಂ ಪುರಾಣೋ ನ ಹನ್ಯತೇ ಹನ್ಯಮಾನೇ ಶರೀರೇ
ಇತಿ ಸರ್ವಾನುಸ್ಯೂತೋ ಅಖಂಡದಂಡಾಯಮಾನೋಽಸ್ತಿ
ಯಥಾ ಸಮುದ್ರಫೇನಬುದ್ಬುದಾ ಉಲ್ಲಸಂತಿ ತಥಾ ಸತ್ತಾಮಾತ್ರೇಣ
ಬ್ರಹ್ಮಾದಿ ಕೀಟಪತಂಗ ಸಮಸ್ತ ದೇಹೇಷು ಉದಯತಿ ದೇಹಸ್ತತ್ರ ಅಸ್ತಂ ಯಾತಿ
ಅತ ಏವ ಸ್ಥೂಲದೇಹ ಆತ್ಮಾ ನ ಭವತಿ ಅತ ಏವ ಶಂಕರಾಚಾರ್ಯೈರುಕ್ತಂ
ವಪುರಿದಮತ್ರ ಮಾಯಾತ್ಮಾಪೇಕ್ಷಾಕೋಶೇನಾತ್ಮಾ ಜಡಪ್ರಾವಃ
ಪ್ರಾಗುತ್ಪತ್ತೇಶ್ಚ ಪಶ್ಚಾತ್ತದಭಾವಸ್ಯಾಪಿ
ವಿಮಾನತ್ವಮಿತಿ ತರ್ಹಿ ಪ್ರಾಣ ಆತ್ಮಾ ಇತಿ ಚೇತ್ ನ
ಪ್ರಾಣಸ್ತು ವಾಯುಃ ಕ್ಷುತ್ಪಿಪಾಸಾ ಶ್ವಾಸೋಚ್ಛ್ವಾಸ ವೃತ್ತಿ
ಪಂಚಪ್ರಕಾರಃ ಅಪಾನಸ್ತ್ವಧೋಗತೋತ್ಸರ್ಗಂ ಕರೋತಿ .. 1..

ಸಮಾನಸ್ತ್ವನ್ನಪಾನಾದಿ ಪಚನಂ ಕರೋತಿ .. 2..

ಪ್ರಾಣಸ್ತು ಕಾಮಕ್ರೋಧಲೋಭಮೋಹೋತ್ಪಾದಕೋ ಭವತಿ ಉದಾನಸ್ತು
ಶ್ವಾಸೋಚ್ಛ್ವಾಸಾನಾಮೇಕವಿಂಶತಿಸಹಸ್ರಾಣಿಷಟ್ಶತಾಧಿಕಾನಿ ಕರೋತಿ .. 4..

ವ್ಯಾನಸ್ತು ಧಾವನೋತ್ಪತನಪ್ರಸರಣಾದಿ ಸಮಸ್ತೇಂದ್ರಿಯವೃತ್ತಿಂ ಕರೋತಿ .. 5..

ಆತ್ಮಾ ತು ಅಚಲಃ ಅಖಂಡಃ ಅಕ್ರಿಯಃ ಅಜೋ ನಿತ್ಯಃ ಶಾಶ್ವತಃ ಸಮಸ್ತಃ
ಪ್ರಾಣಾದಿವಾಯುವೃತ್ತ್ಯತ್ಪಾದಕಃ ಶ್ವಾಸೋಚ್ಛ್ವಾಸರಹಿತಃ
ತತ್ಪ್ರರ್ವತಕ ಏವ ತಥಾ ಚೋಕ್ತಂ ಶಂಕರಾಚಾರ್ಯೈಃ

ಕೋಶಃ ಪ್ರಾಣಮಯೋ ವಾಯುವಿಶೇಷೋ ವಾಯುವಪುಷಾವಚ್ಛಿನ್ನಃ ಅಸ್ಯ ಕಥಂ
ಆತ್ಮತಾ ಸ್ಯಾತ್
ಕ್ಷುತ್ತೃಷ್ಣಾಭ್ಯಾಂ ಉಪೇಯುಷಃ ಪೀಡಾಮಿತಿ ತಸ್ಮಾತ್ಪ್ರಾಣ ಆತ್ಮಾ ನ ಭವತಿ
ತರ್ಹಿ ಮನ ಆತ್ಮಾ ಭವತಿ ಚೇನ್ನ ಮನೋ ಬ್ರಹ್ಮೇತಿ ವ್ಯಜಾನಾತ್ ಇತಿ ಶ್ರುತೇಃ
ಮನಸ್ತು
ಸಂಕಲ್ಪವಿಕಲ್ಪಾತ್ಮಕಮಿದಂ ಕರಿಷ್ಯಾಮಿ ವಕ್ಷ್ಯಾಮ್ಯಹಂ ಅಯಂ ಬ್ರಾಹ್ಮಣಃ
ಅಯಂ ಕ್ಷತ್ರಿಯಃ ಅಯಂ ವೈಶ್ಯಃ ಅಯಂ ಶೂದ್ರ ಇತಿ
ನಾನಾವಿಕಲ್ಪಸಂಕಲ್ಪತ್ವಾತ್ ಸ್ವರ್ಗನರಕಬಂಧಮೋಕ್ಷಕಲ್ಪನಾ-
ಜಾಲಜಟಿಲಂಮನೋನೇಕರೂಪಾಣಿಕಲ್ಪಯತಿಮನಃ ಸಮಸ್ತೇಂದ್ಗಿಯಕ್ಷೋಭಕಾರಕಂ
ಕಾಮಾದ್ಯುತ್ಪಾದಕಂ ಅಜಿತೇಂದ್ರಿಯತಾನಿಮಿತ್ತಂ ತಪಃಕ್ಷಯಕಾರಕಂ ಅತ್ಯಂತ
ಚಪಲರೂಪಂ ಪದ್ಮಪತ್ರಂ ಜಲಂ ಪ್ರಾಪ್ಯ ಯಥಾ ವಾಯುಂ ಸ್ಪೃಷ್ಟ್ವಾಽಶ್ವತ್ಥಪತ್ರಂ
ಚಪಲಂ ತಥಾ ಹೃದಯಕಮಲಮಧ್ಯೇಽತ್ಯಂತ ಚಂಚಲಂ
ತಿಷ್ಠತಿ ಚಂದ್ರಮಾ ಮನಸೋ ಜಾತ ಇತಿ ಶ್ರುತೇಃ ಆತ್ಮಾತ್ವಚಲಃ
ಅಕ್ಷೋಭರೂಪಃ ಸರ್ವವ್ಯಾಪಕಃ ಸರ್ವಕ್ರಿಯಾರಹಿತಃ
ಸರ್ವದೇಶಕಾಲವಸ್ತುಪರಿಪೂರ್ಣಶ್ಚೈತನ್ಯಮಾತ್ರ
ಆತ್ಮಾ ನಿತ್ಯಮುಕ್ತಃ ಮನಸಸ್ತು ನಿತ್ಯಬಂಧಃ ತಥಾ ಚೋಕ್ತಂ
ಶಂಕರಾಚಾರ್ಯೈಃ ಯತ್ಸಂಕಲ್ಪವಿಕಲ್ಪೈರಣುಪರಿಮಾಣಂ ನಿರಿಂದ್ರಿಯತ್ವವಿಭುಃ
ಅಥ ಕಥಮಾತ್ಮತಾ ಸ್ಯಾದ್ವಿಕಾರಶೀಲಿಸ್ಯ ವೃತ್ತಿಭೇದಂ ವದತಿ
ತಸ್ಮಾನ್ಮನ ಆತ್ಮಾ ನ ಭವತಿ
ತರ್ಹಿ ಬುದ್ಧಿರಾತ್ಮಾ ಭವತೀತಿ ಚೇನ್ನ ಬುದ್ಧಿಸ್ತು ಜೀವರೂಪ ದೇವದತ್ತ
ವಿಜ್ಞಾನಂ ಭವತಿ ವಿಜ್ಞಾನಮಾನಂದಂ ಬ್ರಹ್ಮೇತಿ ಶ್ರುತೇಃ ತಚ್ಚ
ವಿಜ್ಞಾನಂ ದೇಶತಃ ಪರಿಚ್ಛಿನ್ನಂ ಕಾಲತಃ ಪರಿಚ್ಛಿನ್ನಂ ಯದ್ದೃಶ್ಯಂ
ತತ್ಪರಿಕಲ್ಪಯತಿಯಚ್ಛತಂ ತತ್ಕಲ್ಪಯತಿ ಅದೃಶ್ಯಂ
ಶ್ರುತಂ ಜ್ಞಾನಂ ನಾತಿಬುದ್ಧಿಸ್ತು ತ್ರಿಗುಣಾತ್ಮಿಕಾ ಭವತಿ
ಸಾತ್ವಿಕೀಬುದ್ಧಿರ್ದೇವತೋಪಾಸನಂ ಕರೋತಿ
ಧರ್ಮಾರ್ಥಕಾಮಮೋಕ್ಷಚತುರ್ವಿಧಪುರುಷಾರ್ಥಸಿದ್ಧಿನಿಮಿತ್ತಾರ್ಥೇ
ಸಾತ್ವಿಕೀ ಬುದ್ಧಿಃ ಪ್ರವರ್ತತೇ
ತತ್ರ ರಾಜಸೀಬುದ್ಧಿರ್ವಿಷಯಭೇದಾತ್ ನಿವರ್ತ್ತತೇ ಪುಷ್ಪಚಂದನವನಿತಾದಿ
ವಿಷಯಾನ್ ಕರೋತಿ ವಿಷಯಾಶ್ಚ ಶಬ್ದಸ್ಪರ್ಶರೂಪರಸಗಂಧಾದಯಃ
ಸವಿಲಾಸಬುದ್ಧಿರ್ನಾನಾಭೇದಬುದ್ಧಿಃ
ಶುಕ್ಲಕೃಷ್ಣಲೋಹಿತಾದಿಕ ನಾನಾಭಾವಾನ್ಕಲ್ಪಯತೀತಿ ರಾಜಸೀಬುದ್ಧಿಃ
ತಾಮಸೀಬುದ್ಧಿಸ್ತು ನಿದ್ರಾಲಸ್ಯಮೈಥುನಾದಿಕಧರ್ಮೇ ಪ್ರವರ್ತ್ತತೇ

ಕಾಮಕ್ರೋಧಲೋಭಮೋಹಹರ್ಷಶೋಕವಿಷಾದೇ ಪ್ರವರ್ತ್ತಮಾನಾಪರಸ್ಪರವೈರ-

ಬುದ್ಧಿರತ್ಯಂತಮೂಢಾ ವಿವೇಕಶೂನ್ಯಾ ತಾಮಸೀಬುದ್ಧಿಃ
ತಸ್ಮಾದಾತ್ಮಾ ಸ್ವತಶ್ಚೈತನ್ಯಪ್ರಕಾಶರೂಪಃ
ಜ್ಞಾನಾನಂದಮಯಃ ಸಮಸ್ತಪ್ರಪಂಚಕ್ರಿಯಾರಹಿತಃ
ತುರ್ಯಾವಸ್ಥಾಮಾತ್ರಮವತಿಷ್ಠತೇ ದೇಶಕಾಲವಸ್ತುತೋಽಪರಿಚ್ಛಿನಃ ಸಮಸ್ತ-
ಪ್ರಪಂಚಜ್ಞಾನೋತ್ಪಾದಕಸ್ವರೂಪಃ ಸಮಸ್ತವಿಷಯಪ್ರಕಾಶಕಾರಣಂಸಪರಮಾತ್ಮಾ
ಇಂದ್ರಿಯಾಣಿ ಪರಾಣ್ಯಾಹುರಿಂದ್ರಿಯೇಭ್ಯಃ ಪರಂ ಮನಃ
ಮನಸಸ್ತು ಪರಾಬುದ್ಧಿರ್ಯೋಬುದ್ಧೇಃ ಪರತಸ್ತು ಸಃ
ಇತಿ ಭಗವದ್ವಚನಂ ಪ್ರಮಾಣಂ ತಸ್ಮಾದಾತ್ಮಾ ಬುದ್ಧಿರ್ನ ಭವತಿ
ತರ್ಹಿ ಅಹಂಕಾರ ಆತ್ಮಾ ಭವತು ಅಹಂಕಾರಸ್ತು ಅಹಂತಾ ಮಮತಾ ಭವತಿ ಅಹಂ
ತ್ವಂ
ತವ ಮಮ ಬಹುಧಾ ನಾನಾಜೀವಯೋನಿಶರೀರಲಕ್ಷಣಾನಿ ತತ್
ಜ್ಞಾನಸ್ವಭಾವಾಭಿಮಾನೋ ಬಹುಧೋಲ್ಲಸತಿ ಅಹಂ ಸುಖೀ ಅಹಂ ದುಃಖೀ ಅಹಂ
ಕೃಶಃ
ಅಹಂ ಸ್ಥೂಲಃ ಅಹಂ ಮೂಕಃ ಅಹಂ ಜಡಃ ಅಹಂ ಪಂಡಿತಃ ಅಹಂ ಮೂರ್ಖಃ
ಅಹಂ ರಾಜಾ ಅಹಂ ಭೃತ್ಯಾಃ ಅಹಂ ಶ್ರೋತ್ರಿಯಃ ಅಹಂ ಬ್ರಾಹ್ಮಣಃ
ಅಹಂ ಕ್ಷತ್ರಿಯಃ ಅಹಂ ವೈಶ್ಯಃ ಅಹಂ ಶೂದ್ರಃ ಅಹಮೀಶ್ವರಃ
ಅಹಂ ದರಿದ್ರಃ ಇತ್ಯಾದಿ ವಿಕಲ್ಪಸಂಕಲ್ಪಃ ಸಹಸ್ರವರ್ತಿ
ಮಮ ಭಾರ್ಯಾ ಮಮ ಪುತ್ರಃ ಮಮ ಧನಂ ಮಮ ಕ್ಷೇತ್ರಮಿತ್ಯಾದಿ
ಯುಷ್ಮತ್ಪ್ರತ್ಯಯೇನ
ನಾನಾಪ್ರಕಾರ ಬ್ರಹ್ಮಾದಿಕೀಟಪತಂಗಪರ್ಯಂತ ನಾನಾಭೇದಕಕಲ್ಪನಾಂ
ಕರೋತಿ ತಸ್ಮಾದಾತ್ಮಾ ಸ್ವಜಾತಿಭೇದರಹಿತಃ ಸ್ವಗತಪರಗತಭೇದರಹಿತಃ
ಏಕಮೇವಾದ್ವಿತೀಯಂ ಬ್ರಹ್ಮ ನೇಹ ನಾನಾಸ್ತಿ ಕಿಂಚನ ಇತಿ ಶ್ರುತಿವಾಕ್ಯಂ ಪ್ರಮಾಣಂ
ಆತ್ಮಾ ಬ್ರಹ್ಮಾದಿಕೀಟಪರ್ಯಂತಂ
ಜಗತ್ಸಮಗ್ರಪ್ರಾಣಿಮಾತ್ರಸ್ಯಾಂ ಅಂತರ್ಯಾಮಿತ್ವೇನ ತಿಷ್ಠತಿ ತಸ್ಮಾದಹಂಕಾರ
ಆತ್ಮಾ ನ
ಭವತಿ ತರ್ಹಿ ಚಿತ್ತಮಾತ್ಮಾ ಭವತಿ ಇತಿ ಚೇತ್ ಚಿತ್ತಂ ತು ಚೈತನ್ಯಜ್ಞಾನಂ
ಭವತಿ ಕದಾಚಿದುದಯಂ ಕರೋತಿ ಕದಾಚಿತ್ ಅಸ್ತಂ ಯಾತಿ
ಯತ್ ಜಾಗ್ರದವಸ್ಥಾಯಾಂ ಜ್ಞಾನಂ ತತ್ಸ್ವಪ್ನಾವಸ್ಥಾಯಾಂ ನ ಭವತಿಯತ್
ಸ್ವಪ್ನಾವಸ್ಥಾಯಾಂ ಜ್ಞಾನಂ ತತ್ಸುಷುಪ್ತ್ಯವಸ್ಥಾಯಾಂ ನ ಭವತಿ
ಅನ್ಯೋನ್ಯ ಜ್ಞಾನವೈಲಕ್ಷಣ್ಯಂ ಅವಸ್ಥಾಭೇದೇನ ತಸ್ಮಾಚ್ಚಿತ್ತಜ್ಞಾನಂ ವಿರುದ್ಧಂ
ಅತ ಏವ ದೇಶಕಾಲವಸ್ತು

ಪರಿಚ್ಛಿನ್ನಂ ಜ್ಞಾನಮೇಕರಸಸ್ವರೂಪಂ ತಸ್ಮಾದಾತ್ಮಾಽಖಂಡಜ್ಞಾನಃ ಅವಸ್ಥಾತ್ರಯ
ಸಾಕ್ಷಿಕಾಲತ್ರಯ ಸಾಕ್ಷಿಲಿಂಗತ್ರಯ ಸಾಕ್ಷಿತ್ವೇನಾವತಿಷ್ಠತೇ
ಅತ ಏವ ಸರ್ವಜ್ಞತ್ವಮೀಶ್ವರತ್ವಂ ಸರ್ವನಿಯಂತೃತ್ವಂ
ಸರ್ವಕರ್ತೃತ್ವಂ ಸ ಈಶ್ವರಃ ಕೂಟಸ್ಥೋ ಸರ್ವ
ಸಂಶ್ಲಿಷ್ಟೋ ವಾಙ್ಮನೋಗೋಚರಾತಿಗ ಇತಿ ಶ್ರುತೇಃ ತಸ್ಮಾಚ್ಚಿತ್ತಮಾತ್ಮಾ ನ ಭವತಿ
ತರ್ಹಿ ಮೂಲಪ್ರಕೃತಿರಾತ್ಮಾ ಭವತೀತಿ ಚೇತ್ ನ ಮೂಲಪ್ರಕೃತಿಸ್ತು
ಅನಾದಿಸಿದ್ಧಾ ಭವತಿ ಕಸ್ಮಾತ್ ಸೂಕ್ಷ್ಮತ್ವಾತ್ ಅಚಲತ್ವಾತ್ ಅಖಂಡತ್ವಾತ್
ಸರ್ವವ್ಯಾಪಕತ್ವಾತ್ ನಿರ್ಲೇಪತ್ವಾತ್ ಸತ್ತಾಯಾಮನೇಕಬ್ರಹ್ಮಾಂಡಮುಲ್ಲಸತಿ
ಸಾಮಾಯಾ ಚತುರ್ವಿಂಶತಿತತ್ತ್ವಾನಾಂ ಕಾರಣಸ್ವರೂಪಂ ಸ್ವಸ್ವರೂಪೇಣಾವಿಕಾರಿ-

ಗುಣತ್ರಯಕಾರಣಂ ಸಮಸ್ತವಿಷಯಗೋಚರಂ ಸಮಸ್ತಕಾರ್ಯಭಿನ್ನತ್ವೇನ ತಿಷ್ಠತಿ
ತಸ್ಮಾತ್
ಮಾಯಾಯದ್ಯಪಿ ಶುದ್ಧಾ ಭವತಿ
ತಥಾಪಿ ದೋಷತ್ರಯಾರೋಪಣಂ ಕ್ರಿಯತೇ ಕಾರ್ಯೇಣ ಕಾರಣಾನುಮಾನಂ
ಭವತಿಯಸ್ಯ ಕಾರ್ಯಂ ಜಡಂ
ತಸ್ಯ ಕಾರಣಸ್ಯ ಜಡತ್ವಂ ಭವತಿಯಥಾ ಬೀಜಂ ತಥಾ ಫಲಂ ಕಟುಕಂ ಭವತಿ
ಯಥೇಕ್ಷುಸ್ತಥಾ ಶರ್ಕರಾ ಸ್ವಾದುರ್ಭವತಿ
ಅತಏವಪ್ರಕೃತಿಕಾರ್ಯಂಪೃಥ್ವ್ಯಪ್ತೇಜೋವಾಯ್ವಾಕಾಶಮಿಂದ್ರಿಯಾಂತಃಕರಣ-

ಚತುಷ್ಟಯಂ ಗುಣತ್ರಯಂ ಸರ್ವೇಷಾಂ ಜಡತ್ವಂ ದೃಶ್ಯತೇ
ಯಸ್ಯ ಕಾರ್ಯಂ ಜಡಂ ತಸ್ಯ ಕಾರಣಸ್ಯಾಪಿ ಜಡತ್ವಂ ಭವತಿ
ಅತ ಏವಯಸ್ಯ ಕಾರಣಂ ಜಡಂ ತಸ್ಯ ಕಾರ್ಯಸ್ಯ ಜಡತ್ವಂ ಭವತಿ
ಪ್ರಸಂಗಾದನ್ಯಥಾಽರ್ಥೋವಿರುದ್ಧಃ ಪ್ರಥಮೋ ದೋಷೋ
ಜಡತ್ವಂ ದ್ವಿತೀಯೋ ದೋಷೋ ವಿಕಾರಿತ್ವಂ ತೃತೀಯೋ ದೋಷೋ ಗುಣತ್ವಮಿತಿ
ಗುಣದೋಷತ್ರಯಾಣಾಮಾರೋಪಣಂ ಕ್ರಿಯತೇ ಸತ್ತ್ವಂ ರಜಸ್ತಮ ಇತಿ
ಪ್ರಕೃತಿಗುಣಾಃ
ದೈವೀಹ್ಯೇಷಾ ಗುಣಮಯೀಮಮಮಾಯಾದುರತ್ಯಯಾಇತಿಭಗವದ್ವಾಕ್ಯಪ್ರಾಮಾಣ್ಯಾತ್
ತಸ್ಮಾನ್ಮಾಯಾ ಗುಣಮಯೀ ಇತಿ ಸಿದ್ಧಾಂತಃ
ತಸ್ಮಾದ್ಬ್ರಹ್ಮಣಸ್ತು ಅಪ್ರಕೃತಿತ್ವಂ ಪ್ರತಿಷ್ಠತಿ ಇತಿ ಶ್ರುತೇಃ
ಸ ಆತ್ಮಾ ವಿಕಾರೀಸ್ಥೂಲಾದಿಗುಣರಹಿತಂ ಸಚ್ಚಿದಾನಂದಸ್ವರೂಪಂ
ಆದಿತ್ಯವರ್ಣಂ ತಮಸಃ ಪರಸ್ತಾತ್ ಇತಿ ಶ್ರುತೇಃ
ಅತ ಏವ ಪರಮಾತ್ಮಾಸಾಕ್ಷಾತ್ಕಾರ ಸಮಸ್ತಪ್ರಪಂಚ ಪರೋಕ್ಷಸ್ವರೂಪಃ
ಸ್ವಯಮಪರೋಕ್ಷೋ ಯಥಾಽಽದಿತ್ಯಃ ಸ್ವಪ್ರಕಾಶಂ

ಕರೋತಿ ತಥಾ ಬ್ರಹ್ಮ ಸ್ವಪ್ರಕಾಶಮೇವ ಸರ್ವೇಷು ತಿಷ್ಠತಿ
ಬ್ರಹ್ಮ ಸ್ವತಶ್ಚೈತನ್ಯಂ ಇತಿ ಲಕ್ಷಣವೃತ್ತಿಸಾಧನಂ ಕಾರಣಂ
ಅಸ್ಮಿ ಶಬ್ದನಿರ್ಣಯೋಯಸ್ಮಾತ್ಪಂಚಕರ್ಮೇಂದ್ರಿಯಂ
ಪಂಚಮಹಾಭೂತಾಃ ಪಂಚತನ್ಮಾತ್ರಾಣಿ ಅಂತಃಕರಣಚತುಷ್ಟಯಂ
ಗುಣತ್ರಯಂ ಮೂಲಪ್ರಕೃತಿರಿತ್ಯಾದಿ ಸಮಸ್ತಪ್ರಪಂಚಕಾರ್ಯಂ
ಕಾರಣಾತ್ಮಕಂ ಚಾಸದ್ರೂಪಂ ಪಂಚಕರಣಂ ಸದ್ರೂಪಂ ಪಂಚಕಾರ್ಯಂ
ತಸ್ಮಾದಾತ್ಮಾ ಸದಸತ್ಪರಂ ಜಾನೀಯಾತ್ ಸದಸತ್ಪರಮಿತಿ ಶ್ರುತೇಃ
ತಸ್ಮಾತ್ ಜಾಗ್ರತ್ ಸ್ವಪ್ನಸುಷುಪ್ತ್ಯಾದ್ಯವಸ್ಥಾತ್ರಯಸಾಕ್ಷಿತ್ವೇನ ತಿಷ್ಠತಿ
ಕಸ್ಮಾತ್ ಸ್ವಪ್ರಕಾಶಕತ್ವಾತ್ ಸ್ವತಶ್ಚೈತನ್ಯತ್ವಾತ್ ಸತ್ತ್ವಾದಿ-

ಗುಣರಹಿತ್ವಾತ್ ಸಯಸ್ಮಾತ್ಸರ್ವಪ್ರಪಂಚಾನ್ವಯವ್ಯತಿರೇಕೇಣ
ತಿಷ್ಠತಿ ತಸ್ಮಾತ್ ಸರ್ವೇಂದ್ರಿಯಗುಣದ್ರಷ್ಟೃ ಸರ್ವಪ್ರತ್ಯಯಲಕ್ಷಣಂ ಇತಿ ಶ್ರುತೇಃ
ತಸ್ಮಾತ್ ಬ್ರಹ್ಮಸತ್ತಾಮಾತ್ರೇಣಾವತಿಷ್ಠತೇ
ಸಮಸ್ತವಿಷಯಗೋಚರಂ ತಸ್ಮಾದಾತ್ಮಾ ಜ್ಞಾನಗಮ್ಯಃ ಪುರಾತನ ಇತಿ ಶ್ರುತೇಃ
ತಸ್ಮಾತ್ಸ್ಥೂಲಸೂಕ್ಷ್ಮಕಾರಣಶರೀರ
ಆತ್ಮಾ ನ ಭವತಿ ಸ್ಥೂಲದೇಹೋ ವಿಶ್ವಾಭಿಮಾನೀ ಬ್ರಹ್ಮಾ ದೇವತಾ
ಸ್ಥೂಲಭೋಗೋ ಜಾಗ್ರದವಸ್ಥಾ ವೈಖರೀವಾಣೀ
ವೈರಾಟಶರೀರಂ ಪಂಚಭೂತಾತ್ಮಕಂ ಪಂಚಮಹಾಭೂತಲಕ್ಷಣಂ
ಪೃಥ್ವೀಆಪಸ್ತೇಜೋವಾಯುರಾಕಾಶ ಇತಿ ಪಂಚಮಹಾಭೂತಾನಿ
ವಾಕ್ಪಾಣಿಪಾದಪಾಯೂಪಸ್ಥಮಿತಿ ಪಂಚಕರ್ಮೇಂದ್ರಿಯಾಣಿ
ಶ್ರೋತ್ರಂ ತ್ವಕ್ ಚಕ್ಷುರ್ಜಿಹ್ವಾ ಘ್ರಾಣಮಿತಿ ಪಂಚಜ್ಞಾನೇಂದ್ರಿಯಾಣಿ
ಶಬ್ದಸ್ಪರ್ಶರೂಪರಸಗಂಧ ಇತಿ ಪಂಚತನ್ಮಾತ್ರಾಣಿ
ಅಂತಃಕರಣಚರತುಷ್ಟಯಂ ಮನೋಬುದ್ಧಿಶ್ಚಿತ್ತಮಹಂಕಾರ ಇತಿ ಗುಣತ್ರಯಂ
ಸತ್ತ್ವಂ
ರಜಸ್ತಮಇತಿದೇವತಾಃ ಪಂಚದಶದೇವತಾಃ ಕರ್ಮೇಂದ್ರಿಯಾಧಿಪತಯೋಽಗ್ನಿರಿಂದ್ರಃ
ವಿಷ್ಣುಃ ಪ್ರಜಾಪತಿರ್ಮಿತ್ರಾವರುಣಾದಿ
ಜ್ಞಾನೇಂದ್ರಿಯಾಧಿಪತಯೋ ದೇವತಾಃ ಪಂಚದಶ ದಿಕ್ವಾಯುಃ ಸೂರ್ಯೋ
ವರುಣೋಽಶ್ವಿನೌ ಶ್ರೋತ್ರಾದ್ಯಂತಃಕರಣಾಧಿಪತಯೋ
ವಾಸುದೇವಃ ಸಂಕರ್ಷಣಃ ಪ್ರದ್ಯುಮ್ನೋಽನಿರುದ್ಧ ಇತಿ
ಚಿತ್ತಾದಿ ಕಾಲಕರ್ಮಸ್ವಭಾವ ಜೀವರೂಪ ಇತಿ ಸಮಸ್ತಂ ಯಥಾ ಭವತಿ
ತಥಾ ಜಾಗ್ರತ್ಯವಸ್ಥಾ ಕಥ್ಯತೇ ಪ್ರಾಣಾಪಾನವ್ಯಾನೋದಾನಸಮಾನನಾಗಕೂರ್ಮ-
ಕೃಕರದೇವದತ್ತಧನಂಜಯಾ ಇತಿ ಸಮಸ್ತ

ಕಾಲಸತ್ತಾ ಉಲ್ಲಸಂತಿ ಕಾಲನಾಡ್ಯಧಿಪತಯಃ ನಾಡೀಸಂಖ್ಯಾ ದ್ವಾತ್ರಿಂಶತ್ಸಹಸ್ರಾಣಿ
ಚರ್ಮನಾಡೀ
ಶೋಣಿತನಾಡೀ ಶುಕ್ರನಾಡೀ ಅಸ್ಥಿನಾಡೀ ಮಜ್ಜಾನಾಡೀ
ಇತ್ಯಾದಿ ಕಾಲಸತ್ತೋದ್ಭವತಿ ವಿಲಯಂಯಾತಿ ಚ
ಕರ್ಮಸೂತ್ರಂ ಪಾಪಂಪುಣ್ಯಂಸುಖದುಃಖೇ ಇತ್ಯಾದಿಕಂ ವಿಸೃಜತಿ ಜೀವಃ
ಇಂದ್ರಿಯಾಧಿಪತಿಃಅಚೇತನಪದಾರ್ಥಸ್ಯ ಚೇತನತ್ವರ್ತ್ತಾ ಇತಿಜಾಗ್ರದವಸ್ಥಾನಿರ್ಣಯಃ
ಅಥಸ್ವಪ್ನಾವಸ್ಥಾನಿರ್ಣಯಃ ಕ್ರಿಯತೇಪಂಚಪ್ರಾಣಾದಿವಾಯವೋದಶೇಂದ್ರಿಯವೃತ್ತಯಃ
ಪಂಚವಿಷಯಾ ಅಂತಃಕರಣಚತುಷ್ಟಯಂ ತತ್ರ ದೇವತಾಚತುಷ್ಟಯಂ
ಕಾಲಕರ್ಮಸ್ವಭಾವ ಇತಿ ಏಕತ್ವಂ ಯಥಾ ಭವತಿ ತಥಾ ಲಿಂಗಶರೀರಂ
ಕಥ್ಯತೇ ಹಿರಣ್ಯಗರ್ಭಸ್ತೇಜೋಮಯೋ ಭವತಿ
ತೇಜೋಮಯೋಽಮೃತಮಯ ಇತಿ ಶ್ರುತೇಃ ಅಥ ಸ್ವಪ್ನಾವಸ್ಥಾನಿರ್ಣಯಃ ಕಥ್ಯತೇ
ತೇಜಸೋಭಿಮಾನೀ ವಿಷ್ಣುರ್ದೇವತಾ ಸತ್ತ್ವಗುಣಃ ವಾಸನಾಮಯೋ ಭೋಗಃ
ಸ್ವಪ್ನಾವಸ್ಥಾಯಾಂ
ಮಧ್ಯಮಾವಾಣೀ ಸೂರ್ಯಸ್ತತ್ರಾತ್ಮಾ ಇತಿ ಸ್ವಪ್ನಾವಸ್ಥಾನಿರ್ಣಯಃ
ಅಥ ಸುಷುಪ್ತ್ಯವಸ್ಥಾನಿರ್ಣಯಃ ಕಥ್ಯತೇ ಸುಷಪ್ತ್ಯವಸ್ಥಾಯಾಮೇ-
ತತ್ಕಾರಣಸ್ವರೂಪೀ ಪ್ರಜ್ಞಾಭಿಮಾನೀಶ್ವರೋ ದೇವತಾನಂದೋ ಭೋಗ್ಯಃ
ಪಶ್ಯಂತೀವಾಣೀ ತಮೋಗುಣಃ
ಇತಿ ಸುಷುಪ್ತ್ಯವಸ್ಥಾ ನಿರ್ಣಯಃ ಅಥ ತುರ್ಯಾವಸ್ಥಾನಿರ್ಣಯಃ ಕಥ್ಯತೇ
ತುರ್ಯಾವಸ್ಥಾಯಾಂ ಬ್ರಹ್ಮಸ್ವರೂಪಿಕೇವಲಂ ಚೈತನ್ಯಮಾತ್ರಂ ಸರ್ವೋಪಾಧಿ-

ವಿನಿರ್ಮುಕ್ತಂ ಸಾಕ್ಷಿಮಾತ್ರಂ ಅವತಿಷ್ಠತೇ ಯಥಾ ಸೂರ್ಯಃ
ಪ್ರಕಾಶಂ ಕರೋತಿ ತತ್ಸತ್ತಾಮಾತ್ರೇಣ ಲೋಕಾನಾಂ ಚೇಷ್ಟಾ ವರ್ತ್ತತೇ
ತಥೇಶ್ವರಸತ್ತಾಮಾತ್ರೇಣ ಜಗತ್ ಚೇಷ್ಟಾಂ ಕರೋತಿ
ಯಥಾಽಗ್ನಿಸಂಯೋಗೇನ ಪಾತ್ರ ಉಷ್ಣತ್ವಂ ಭವತಿಯಥಾ ಚುಂಬಕಸತ್ತಾಮಾತ್ರೇಣ
ಸಮಸ್ತಪ್ರಪಂಚಚೈತನ್ಯತಾ ಭವತಿ ಇತಿ ಪಿಂಡಬ್ರಹ್ಮಾಂಡಶೋಧನಂ
ನಿಮಿತ್ತಾರ್ಥೇಽಸ್ಮಿಶಬ್ದೇನೋತ್ಪತ್ತಿಃ ಕಥ್ಯತೇ ಇತಿ
ಪರಬ್ರಹ್ಮಮಾಯಾಸಂಯೋಗೇನ ಪರಾಪಶ್ಯಂತೀಮಧ್ಯಮಾ-
ವೈಖರೀರೂಪೇಣ ಮುಖೇನ ಪ್ರಕಟೀ ಭವತಿ ದರ್ಶನಮೀಮಾಂಸಾ ಯಜುರ್ವೇದ
ಇತಿ
ಅಸ್ಮಿಶಬ್ದನಿರ್ಣಯಃ ಇತಿ ಷಷ್ಠಃ ಸಿದ್ಧಾಂತಃ .. 6..

ಸಾಮವೇದ ತತ್ಪದಪ್ರಕಾರಃ ಸಪ್ತಮಸಿದ್ಧಾಂತಃ .. 7..
ಅತಃಪರಂ ಸಾಮವೇದೇ ವಾಕ್ಯನಿರ್ಣಯಃ ಕಥ್ಯತೇ

ಸಾಮವೇದವಾಕ್ಯೇ ಪದತ್ರಯಂ ತತ್ಪದಂ ತ್ವಂ ಪದಂಅಸಿಪದಮಿತಿ ತತ್ಪದೇನೇಶ್ವರಃ
ತ್ವಂಪದೇನ ಜೀವೋ ಅಸಿಪದೇನ ಬ್ರಹ್ಮ ತತ್ರ ಜೀವೇಶ್ವರಯೋರುಪಾಧ್ಯವಭೇದಃ
ಬ್ರಹ್ಮಣಸ್ತು ನಾಸ್ತಿ ಬ್ರಹ್ಮಣೋಹ್ಯುಪಾಧ್ಯವಚ್ಛೇದ್ಯಶ್ಚೇತ್ ತತ್ರ ಶ್ರುತಿ
ವಿರುದ್ಧಮಿದಂ ಏಕಮೇವಾದಿತೀಯಂ ಬ್ರಹ್ಮ ನೇಹ ನಾನಾಸ್ತಿ ಕಿಂಚನೇತಿ
ಶ್ರುತೇಃ ಸತ್ಯಮುಪಾಧಿಭೇದೇ ಕಲ್ಪಿತಂ ಜೀವತ್ವ
ಈಶ್ವರತ್ವೇ ಬ್ರಹ್ಮಣ ಉಪಾಧಿಕಲ್ಪನೇ ದ್ವೈತ ಇತ್ಯುಪಾಧಿಕಂ
ಏಕಮನೇಕಂ ವಾ ವಸ್ತುವೃತ್ಯಂ ಏಕಏವೋಪಾಧಿಃ ಸಃ ಕ ಉಪಾಧಿಃ
ಅನಾದ್ಯವಿದ್ಯಾಸ್ವರೂಪಃ ಸಾ ಚ ಜೀವೇಶ್ವರಾಶ್ರಯಾ ತದ್ವಿಷಯೈವಯಥಾ
ವೃಕ್ಷಚ್ಛಾಯಾಯಥಾ ಗೃಹೇಂಧಕಾರೋ ಯಥಾ ಸಮುದ್ರಫೇನೋ
ಯಥಾ ನಭಸ್ಯನ್ಯತ್ತಿಷ್ಠತಿ ತಥಾ ಬ್ರಹ್ಮಸತ್ತಾಯಾಂ ಮಾಯಾಕಲ್ಪಿತಾ
ದೈವೀ ಹ್ಯೇಷಾ ಗುಣಮಯೀಮಮಮಾಯಾ ದುರತ್ಯಯಾ
ಮಾಮೇವಯೇ ಪ್ರಪದ್ಯಂತೇಮಾಯಾಮೇತಾಂ ತರಂತಿ ತೇ ಇತಿ ಭಗವದ್ವಾಕ್ಯಾತ್
ತಥೋಪನಿಷದಿ ಶ್ರೂಯತೇ ಅಜಾಮೇಕಾಂ ಲೋಹಿತಕೃಷ್ಣ
2 ಶುಕ್ಲಕೃಷ್ಣಾಂ ಬಹ್ವೀಂ ಪ್ರಜಾಂ ಜನಯಂತೀಸ್ವರೂಪಾ
ಅಜೋಹ್ಯೇಕೋ ಜುಷಮಾಣೋ ನು ಶೇತೇ ಜಹಾತ್ಯೇನಾಂ
ಭುಕ್ತಭೋಗಾಮಜೋನ್ಯ ಇತಿ ತೈತ್ತಿರೇಯಾರಣ್ಯಂ ಋಗ್ವೇದೇಽಪಿ ಶ್ರೂಯತೇ
ನ ತಂ ವಿದಾಥಯ ಇಮಾ ಜಜಾನಾಽನ್ಯದ್ಯುಷ್ಮಾಕಂ ಅಂತರಂ ಬಭೂವ
ನೀಹಾರೇಣ ಪ್ರಾವೃತಾ ಜಲ್ಪ್ಯಾ ಚಾಸುತೃಪಉಕ್ಥಶಾಸಶ್ಚರಂತಿ ಇತಿ ಶಿವಶಕ್ತ್ಯಾಯುಕ್ತ
ಇತ್ಯಾದಿ ವ್ಯಾಖ್ಯಾಪ್ರತಿಪಾದಿತತ್ವಾತ್ ಪ್ರಕೃತಿಃ ಪುರುಷಶ್ಚೈವ ವಿದ್ಧ್ಯನಾದೀ
ಉಭಾವಪಿ
ಇತಿ ವಾಕ್ಯಾತ್ ಪ್ರಕೃತಿಪುರುಷಯೋಸ್ತಥಾ
ವೇದಾಂತೇಽಪಿ ಅನಾದ್ಯವಿದ್ಯಾಂ ವದಂತಿ ತರ್ಹಿ ದ್ವೈತೋತ್ಪತ್ತಿರ್ಭವತಿ
ಅದ್ವೈತಂ ನ ಸ್ಯಾತ್ ಏತತ್ಸತ್ಯಬ್ರಹ್ಮಾದ್ವೈತಮೇವಾವಿಕಾರಂ
ವಿಕಾರರಹಿತಂ ಸ್ವಪ್ರಕಾಶಸ್ವರೂಪಂ ಸ್ವತಶ್ಚೈತನ್ಯಸ್ವರೂಪಂ
ಅಖಂಡದಂಡಾಯಮಾನಂ ವ್ಯಾಪಕಂ ದೇಶತಃ ಕಾಲತೋ ವಸ್ತುಭೂತಂ
ಅಧಊರ್ಧ್ವತಿರ್ಯಕ್ ಅನಂತಂ ಸ ಪರಮಾತ್ಮೈಕ
ಏವ ತದುಪಾಧಿಭೇದೇನ ತ್ರಿವಿಧಾ ಭವತಿ
ಜೀವೇಶ್ವರಬ್ರಹ್ಮೇತಿ ತತ್ರ ಮಾಯಾ ತ್ರಿವಿಧಾ ಭವತಿ
ಅವಿದ್ಯಾಮಾಯಾ ಜೀವಾಶ್ರಿತಾ ಮಾಯೇಶ್ವರಶ್ರಿತಾ ಕಿಂಚಿಚ್ಛಕ್ತಿಸ್ತು
ಅರ್ಧಮಾತ್ರಾಸ್ಥಿತಾ ನಿತ್ಯಾಯಾನುಚ್ಚಾರ್ಯಾ ವಿಶೇಷತಃ
ಇತಿ ಸಪ್ತಶತಿಪ್ರಾಮಾಣ್ಯಾತ್ ತನ್ಮಾಯಾಬ್ರಹ್ಮಸತ್ತಾಮಾತ್ರೇಣ ಚೇತನಾ ಭವತಿ

ಕಿಮಿವಾಗ್ನಿಸತ್ತಾಮಾತ್ರೇಣ ಪಾತ್ರೇ ಯಥೋಷ್ಣತಾ ಭವತಿಯಥಾ
ಸೂರ್ಯಮಣೌ ಸೂರ್ಯಕಲಾಯಾಮಗ್ನೇರುತ್ಪತ್ತಿರ್ಭವತಿ ನಿಷ್ಕಾರಣಂ
ತಥಾ ಬ್ರಹ್ಮಸತ್ತಾಯಾಂ ಮಾಯಾವಿಕಾರಿತ್ವಂ ಭವತಿ ತತ್ರವಿಕಾರೋ ದ್ವಿವಿಧಃ
ಮಾಯಾ
ವಿದ್ಯಾ ಚ ತತ್ರ ಮಾಯಾಪ್ರತಿಬಿಂಬಿತಂ ಚೈತನ್ಯಮೀಶ್ವರ ಇತ್ಯುಚ್ಯತೇ
ಮಾಯಾ ಸ್ವಾಶ್ರಯಾ ವ್ಯಾಮೋಹಿನೀ ಅವಿದ್ಯಾಜೀವ
ವ್ಯಾಮೋಹಿನೀ ಮಾಯಾಪ್ರತಿಬಿಂಬಚೈತನ್ಯಮೀಶ್ವರೋ ಯಸ್ಯ ಸರ್ವಜ್ಞತ್ವಂ
ಸರ್ವೇಶ್ವರತ್ವಂ ಸರ್ವಸಂಹಾರಕತ್ವಂ
ಸರ್ವಪ್ರಕಾಶಕತ್ವಂ ಸರ್ವಪ್ರೇರಕತ್ವಂ ಸ ಈಶ್ವರಃ
ಅಣಿಮಾದಿ ಸಿದ್ಧ್ಯಷ್ಟಕದಾತಾ ತಸ್ಯ ನಾಮ ವಿಷ್ಣುರಿತಿ ಸತ್ತ್ವಗುಣಃಪ್ರಧಾನಂ ತಸ್ಯ
ಸ್ವರೂಪತ್ರಯಂ ಬ್ರಹ್ಮಾವಿಷ್ಣೂರುದ್ರ ಇತಿ ತತ್ರ ಜಗದುತ್ಪತ್ತಿಕಾರಣಂ ಬ್ರಹ್ಮಾ
ರಜೋಗುಣಪ್ರತಿಬಿಂಬಿತಂ ಚೈತನ್ಯಂ ಕ್ರಿಯಾಶಕ್ತಿಸ್ವರೂಪೇಣ
ಜಗದುತ್ಪತ್ತಿಂ ಕರೋತಿ ತಸ್ಯ ವಿಷ್ಣುಸ್ವರೂಪಂ
ತತ್ಪದ ಪ್ರಥಮಾಂಶೋ ಬ್ರಹ್ಮಾ ದ್ವಿತೀಯಾಂಶೋ ವಿಷ್ಣುರ್ಜಗತ್ಪ್ರತಿಪಾಲಕಃ
ಸತ್ತ್ವಗುಣಪ್ರತಿಬಿಂಬಿತಂ ಚೈತನ್ಯಂ ವಿಷ್ಣುರಿತ್ಯಭಿಧೀಯತೇ
ಇಚ್ಛಾಶಕ್ತಿಸ್ವರೂಪೇಣ ಸ ವೈಕುಂಠಾಧಿಪತಿಃ
ತಸ್ಯಾಂಶಾವತಾರಾ ಮತ್ಸ್ಯಕೂರ್ಮಾದಯಸ್ತೇ ಕಿಮರ್ಥ ಭವತಿ
ತತ್ರೋತ್ತರಮುಚ್ಯತೇ ಯದಾಯದಾ ಹಿ ಧರ್ಮಸ್ಯ ಗ್ಲಾನಿರ್ಭವತಿ
ಭಾರತ ಅಭ್ಯುತ್ಥಾನಮಧರ್ಮಸ್ಯ ತದಾತ್ಮಾನಂ ಸೃಜಾಮ್ಯಹಂ
ಇತಿ ಭಗವದ್ವಾಕ್ಯಾತ್ ಶ್ರುತ ಏವಾನಂತಶಕ್ತಿರೂಪೇಣ
ಯುಗಪತ್ಸ್ಥಾವರಜಂಗಮಪ್ರತಿಪಾಲಕೋ ಭವತಿ ತತ್ಪದ ದ್ವಿತೀಯಾಂಶಃ
ಅಥ ತತ್ಪದ ತೃತೀಯಾಂಶೋ ರುದ್ರ ಇತ್ಯಭಿಧೀಯತೇ
ತಮೋಗುಣಪ್ರತಿಬಿಂಬಿತಂ ಚೈತನ್ಯಮೀಶ್ರರ ಇತಿ ಕಥ್ಯತೇ
ಕಾಲಶಕ್ತಿಸ್ವರೂಪೇಣ ಸ್ಥಾವರಜಂಗಮಾತ್ಮಕಸ್ಯ
ಜಗತಃ ಪ್ರಲಯಂ ಕರೋತಿ ಭೈರವಾದ್ಯವತಾರೈರನಂತಕಾಲಾತ್ಮಾ ಭವತಿ
ನಮಸ್ತೇ ರುದ್ರಮನ್ಯವ ಇತಿ ಶ್ರುತೇರಿತಿ ತತ್ಪದ ತೃತೀಯೋಂಶಃ
ತತ್ಪದ ಮಾಯಾಶಬಲಂ ಬ್ರಹ್ಮೇತಿ ಅತ ಏವ ಮಾಯಾಬ್ರಹ್ಮ ಚೇತಿ ಶಕ್ತಿದ್ವಯಂ
ನಿರೂಪ್ಯತೇ
ಮಾಯಾಪ್ರತಿಬಿಂಬಿತಂ ಚೈತನ್ಯಂ ಈಶ್ವರ ಇತಿ ಕಥ್ಯತೇ ಸ ಈಶ್ವರಃ
ಸೂರ್ಯಕೋಟಿಪ್ರತೀಕಾಶೋ ಯಮಕೋಟಿದುರಾಸದಃ ಇತಿ ಶ್ರುತೇಃ ಅತ ಏವ
ವಿರಾಡಧಿಪತಿಃ

ಮೋಕ್ಷಾಧಿಪತಿಃ ಜ್ಞಾನಾಧಿಪತಿರ್ಮಹಾತತ್ತ್ವಾಧಿಪತಿರ್ವಿರಾಡಧಿಪತಿಃ
ಸರ್ವಜ್ಞಪ್ತಿಮನಾಧಿಬೋಧಸ್ವತಂತ್ರನಿತ್ಯತ್ವಮಲುಪ್ತಶಕ್ತಿಃ
ಅನಂತಶಕ್ತಿಂ ಚ ವಿಭೋರ್ವಿದಿತ್ವಾ ಷಟ್ಬಾಹುರಂಗಾನಿ ಮಹೇಶ್ವರಸ್ಯ
ಅತ ಏವ ಶ್ರುತಿಃ ಸಹಸ್ರಶೀರ್ಷಾಪುರುಷಃ ಸಹಸ್ರಾಕ್ಷಃ
ಸಹಸ್ರಪಾತ್ ಇತಿ ಶ್ರುತೇಃ ವೈಕುಂಠನಾಥೋ ಲೋಕಾನ್ಸೃಜತೇ ಲತಾತಂತುನ್ಯಾಯೇ
ನ ಜಗದುತ್ಪತ್ತಿರ್ಭವತಿ
ಜಗದುತ್ಪಾದನಸ್ವರೂಪೇಣಸೃಜತಿಪ್ರತಿಪಾಲಯತಿಸಂಹರತಿಯೋಗಮಾಯಾರೂಢೋ
ಭವತಿ
ತಸ್ಯೇಶ್ವರಸ್ಯಾಂಶತ್ರಯಂ ಬ್ರಹ್ಮಾವಿಷ್ಣೂರುದ್ರ ಇತಿ
ಸ ವೈಕುಂಠಾಧಿಪತಿರ್ವಿಷ್ಣುರಾದಿ ಪುರುಷೋತ್ತಮೋ ನಾಮ ಸತ್ತ್ವಗುಣಾತ್ಮಕಸ್ತಸ್ಯ
ವೈ
ರಜೋಗುಣಾತ್ಮಕೋ ಬ್ರಹ್ಮಾ ಸತ್ಯಲೋಕಾಧಿಪತಿಸ್ತಸ್ಯ ವೈ ತಮೋಗುಣಾತ್ಮಕೋ
ರುದ್ರಃ
ಕೈಲಾಸಾಧಿಪತಿರತ ಏವ ಕಾರಣೋಪಾಧಿರೀಶ್ವರಸ್ಯ ಕಥ್ಯತೇ
ಇತಿ ಸಾಮವೇದ ತತ್ಪದ ವಿಶೇಷಣವ್ಯಾಖ್ಯಾ ಇತಿ ಸಂಕ್ಷೇಪೇಣ ವೇದಾಂತಶಾಸ್ತ್ರೇಣ
ತತ್ಪದ ಸ್ವರೂಪಾಭಿವ್ಯಕ್ತಿಃ ಕಥ್ಯತೇ ಸಾಮವೇದ ತತ್ಪದ ಪ್ರಕಾರಃ ಸಪ್ತಮಸಿದ್ಧಾಂತಃ ..
7..

ಜಗತ್ಕಾರಣಭೂತಂ ಗುಣಸಾಮ್ಯ ಪ್ರಕೃತಿ ಕಪಿಲೋಽಷ್ಟಮಃ ಸಿದ್ಧಾಂತಃ .. 8..
ಅತಃಪರಂ ತ್ವಂಪದವಾಕ್ಯನಿರ್ಣಯಃ ಕಥ್ಯತೇ ಕಾರ್ಯೋಪಾಧಿರಯಂ ಜೀವಃ
ಕಾರಣೋಪಾಧಿರೀಶ್ವರ ಇತಿ ಶ್ರುತೇಃ ತತ್ರ ಕಾರ್ಯೋಪಾಧಿಚೈತನ್ಯಂ
ಜೀವಶಬ್ದವಾಚ್ಯಮಿತ್ಯುಚ್ಯತೇ ಸ ಜೀವೋ ವಿದ್ಯಾಶಕ್ತಿಪ್ರಧಾನಃ
ಸಾಽವಿದ್ಯಾ ಪಂಚಸ್ವರೂಪಾ ಕಥ್ಯತೇ ತಮಸ್ತಾಮಿಸ್ರಃ ಅಂಧತಾಮಿಸ್ರಃಮೋಹಃ
ಮಹಾಮೋಹಃ ಇತಿ ಪಂಚಪರ್ವಾಽವಿದ್ಯಾ ಶೈಶವಾವಸ್ಥಾ ಕೌಮಾರಾವಸ್ಥಾ
ಯೌವನಾವಸ್ಥಾ ತರುಣಾವಸ್ಥಾ ವೃದ್ಧಾವಸ್ಥಾ ಇತಿ
ಪಂಚಾವಸ್ಥಾಸು ಯಜ್ಜ್ಞಾನಂ ತದವಿದ್ಯಾಸ್ವರೂಪಂ ಪರಮಾರ್ಥರಹಿತಂ
ಶೈಶವಾವಸ್ಥಾಯಾಂ ನ ಕಿಂಚಿತ್ ಜ್ಞಾಯತೇ ಕೇವಲಂ ಸ್ತನಪಾನಂ ಕರೋತಿ
ಸುಖಾದಿಕಂ ನ ಜಾನಾತಿ ಕೇವಲಂ ಚೇಷ್ಟಾಮಾತ್ರಂ
ಕರೋತಿಇತಿ ತಮೋಗುಣವಿದ್ಯಾಯಾಃ ಶೈಶವಾವಸ್ಥಾಭಿವ್ಯಕ್ತಿರ್ಭವತಿಸಮ್ಮತಾಽವಿದ್ಯಾ
ಅಥ ಕೌಮಾರಾವಸ್ಥಾಯಾಂ ತಾಮಿಸ್ರಾವಿದ್ಯಾ ಕಿಂಚಿದ್ದೇಹಾಭಿಮಾನಂ ಕರೋತಿ
ಮಮ ದೇಹಃ

ಮಮಮಾತಾ ಮಮ ಪಿತಾ ಮಮ ದುಃಖಂ ಮಮ ಸುಖಂ ಕಿಂಚಿತ್
ಪ್ರಜ್ಞಾಯತೇ ಪರಮಾರ್ಥರಹಿತಂ ಕೇವಲಂ ದೇಹಾಭಿಮಾನಂ ಕರೋತಿ
ದೇಹಾಭಿಮಾನಮಾತ್ರಮುಜ್ಜೃಂಭತೇ ಸಾ ಕೌಮಾರಾವಸ್ಥಾ
ಸಂಬಂಧಿನ್ಯವಿದ್ಯಾಸೈವ ತಾಮಿಸ್ರಂಜ್ಞಾನಂ ತಸ್ಯ ಲಕ್ಷಣಂಇತಿ ತಾಮಿಸ್ರಸ್ತಲ್ಲಕ್ಷಣಾವಿದ್ಯಾಂಶಃ
ಯೌವನಾವಸ್ಥಾಯಾಮಂಧತಾಮಿಸ್ರಜ್ಞಾನಂ ತಸ್ಯ ಲಕ್ಷಣಂದೇಹಾಭಿಮಾನಮಾತ್ರಮುಜ್ಜೃಂಭತೇ
ವಯಂ ಸುಂದರಾ
ಅಹಂ ಯೌವನವಾನ್ ತತ್ರ ಕಾಮೋದ್ಭವಂ ಕರೋತಿ ಅಹಂತಾಂ ಮಮತಾಂ
ಕರೋತಿ
ಮಮ ಪಿತಾ ಮಮ ಮಾತಾ ಮಮ ಭಾರ್ಯಾ ಮಮ ಭ್ರಾತಾ ಮಮ ಭಗಿನೀತಿ
ನಾನಾ ಪ್ರಕಾರ ಕಾಮೋದ್ಭವಂ ಕರೋತಿ
ಸ್ವಭಾರ್ಯಾಂ ಪರಭಾರ್ಯಾಂ ನ ಜಾನಾತಿ ಸ್ವಧನಂ ಪರಧನಂ ನ ಜಾನಾತಿ
ತೇ ಶಬ್ದಸ್ಪರ್ಶರೂಪರಸಗಂಧಾಃ ಪಂಚವಿಷಯಾಃ ತೈಃ ಪೀಡಿತಾ
ಅತ್ಯಂತದುಃಖಪ್ರಾಪ್ತಿರ್ಭವತಿ ಅತ ಏವ ಅಂಧತಾಮಿಸ್ರಂ ನಾಮ
ಪರಮಾರ್ಥರಹಿತಂ ಕೇವಲಂ ಅವಿದ್ಯಾರೂಪಂ ಸ ಏವಾಂಧತಾಮಿಸ್ರಂ ನಾಮ
ಅಥ ಮೋಹಲಕ್ಷಣಾವಿದ್ಯಾ ಕೇವಲಂ ದೇಹಾಭಿಮಾನಂ ಕರೋತಿ ಮಮ ಧನಂ
ಮಮ ಪುತ್ರಾ
ಮಮ ಭಾರ್ಯಾ ಮಮ ಕ್ಷೇತ್ರಮಹಂ ಶ್ರೋತ್ರಿಯೋಽಹಂ ಬ್ರಾಹ್ಮಣೋ ವಯಂ
ಕ್ಷತ್ರಿಯಾ ವಯಂ ವೈಶ್ಯಾ
ವಯಂ ಶೂದ್ರಾ ಇತಿ ನಾನಾಪ್ರಕಾರ ಸಂಕಲ್ಪವಿಕಲ್ಪಜಾಲಮಧ್ಯೇ ಪತತಿ
ಅತ್ಯಂತಮೋಹೋಭ್ರಾಂತಿರ್ಭವತಿ ತನ್ಮೋಹಸ್ವರೂಪಮವಿದ್ಯಾ ನಾಮ
ಅಥ ವೃದ್ಧಾವಸ್ಥಾಯಾಂ ಮಹಾಮೋಹಪ್ರಾಪ್ತಿರ್ಭವತಿ ತನ್ಮಹಾಮೋಹಲಕ್ಷಣಂ
ಅತ್ಯಂತ ದೇಹಾಭಿಮಾನೋ ಭವತಿ ಪುತ್ರಪೌತ್ರಕ್ಷೇತ್ರಾದಾವತ್ಯಂತಂ ಮಮತಾ
ಭವತಿ
ಮಮ ಭೃತ್ಯಾದಯೋ ಮಮ ದೇಶಾ ಮಮ ಸಖಾ ಮಮ ಗೋತ್ರಂ ಮಮ
ಸ್ವಜಾತೀಯೋ
ವಿಜಾತೀಯ ಇತಿ ಸ್ವಪರಸ್ಮಿನ್ನತ್ಯಂತಭೇದವೃತ್ತಿರ್ಭವತಿ
ಅತ್ಯಂತಜಾಡ್ಯಾಧಿಕೇಽಪಿಮೋಹಏವಾಯಂರಕ್ಷಣೀಯಇತಿದೇಹಾಭಿಮಾನಸ್ವರೂಪಂ
ಸ್ಥೂಲೋಽಹಂ ಕೃಶೋಽಹಂ ಮೂಕೋಽಹಂ ಬಧಿರೋಽಹಂ ಇತ್ಯಭಿಮಾನಗ್ರಸ್ತೋ
ಭವತಿ ತದಾ ಅಭಿಮಾನರೂಪಾ ಮಹಾಮೋಹಾವಿದ್ಯಾ ಪೃಥಗ್ ವಿದ್ಯತೇ
ಸ್ವಭಾವಜ್ಞಾನೇನ
ಕೇವಲಂದೇಹಾಭಿಮಾನಮಾತ್ರಂ ಪರಮಾರ್ಥರಹಿತಂದೇಹಾಭಿಮಾನಮುಜ್ಜೃಂಭತೇ
ಏತಜ್ಜ್ಞಾನಂ ಮಹಾಮೋಹಾವಿದ್ಯಾಲಕ್ಷಣಮಹದವಿದ್ಯಾ-

ಪರಿಚ್ಛಿನ್ನಚೈತನ್ಯಂ ಜೀವಶಬ್ದವಾಚ್ಯಮುಚ್ಯತೇ
ತತ್ರ ಕಾರ್ಯಕಾರಣೈಕತ್ವೇನ ಪ್ರಪಂಚಾಧಿಷ್ಟಿತಂ ಚೈತನ್ಯಂ ಪ್ರವರ್ತತೇ
ತತ್ರ ಕಿಂಚಿತ್ಕಾರ್ಯಕಾರಣಲಕ್ಷಣಂ ಕಥ್ಯತೇ ಕಾರಣಂ
ತ್ವೇಕಂ ಕಾರ್ಯಂ ತ್ವನೇಕಂ ತತ್ರ ದೃಷ್ಟಾಂತಂ ಯಥಾ ಮೃತ್ತಿಕೈಕೈವಘಟಾಸ್ತ್ವನೇಕಾಃ
ಸುವರ್ಣಮೇಕಮಲಂಕಾರಾಸ್ತ್ವನೇಕಾಃ ಚಂದ್ರಮಾಸ್ತ್ವೇಕೋ ಜ್ಯೋತ್ಸ್ನಾಸ್ತ್ವನೇಕಾಃ
ಪೃಥಿವ್ಯೇಕಾಗಂಧಾಸ್ತ್ವನೇಕಾಃ ಸೂರ್ಯ ಏಕೋ ರಶ್ಮಯಸ್ತ್ವನೇಕಾ ಉದಕಮೇಕಂ
ರಸಾಸ್ತ್ವನೇಕಾವೃಕ್ಷ ಏಕಃ ಶಾಖಾಸ್ತ್ವನೇಕಾಃ ಕಾರ್ಪಾಸಏಕೋವಸ್ರಾಣ್ಯನೇಕವಿಧಾನಿ
ಏವಮಮುನಾಪ್ರಕಾರೇಣ ಕಾರಣಮೇಕಮೇವಕಾರ್ಯಂ ತ್ವನೇಕವಿಧಂ ಕಾರಣಂ
ತು ಮೂಲಪ್ರಕೃತಿರೇಕೈವ
ಜಗತ್ಕಾರಣಭೂತಂ ಗುಣಸಾಮ್ಯ ಇತಿ ಪ್ರಕೃತಿ ಕಪಿಲೋಽಷ್ಟಮಃ ಸಿದ್ಧಾಂತಃ .. 8..

ಸಾಮವೇದಸ್ಯ ತ್ವಂ ಪದವಿಶೇಷಣಂ ನವಮಃ ಸಿದ್ಧಾಂತಃ .. 9..
ಸಾ ಪ್ರಕೃತಿಸ್ತ್ರಿಧಾ ಭವತಿ ಸಾತ್ವಿಕೀ ರಾಜಸೀ ತಾಮಸೀ ಚೇತಿ ಸಾ ಪ್ರಕೃತಿರ್ಬ್ರಹ್ಮಾಶ್ರಿತಾ
ಭವತಿ ಪರಮಾತ್ಮಾಶ್ರಿತಾ ಮಾಯಾ ಸ್ಥಿತಿಕಾರಣಂ ಇತಿ ಶ್ರುತೇಃ
ಸಾ ಮಾಯಾ ಜಗತ್ಕಾರಣಹೇತುರ್ಭವತಿ ಪ್ರಕೃತಿ ಕಾರ್ಯಂ
ಮಹತ್ತತ್ತ್ವಂ ಮಹತ್ತತ್ತ್ವಕಾರ್ಯಮಹಂಕಾರೋಽಹಂಂಕಾರಕಾರ್ಯಂ ಮನೋ
ಮನಃಕಾರ್ಯಂ
ಬುದ್ಧಿರ್ಬುದ್ಧಿಕಾರ್ಯಂ ಶಬ್ದಾದಯೋ ವಿಷಯಾಃ
ಶಬ್ದಕಾರ್ಯಮಾಕಾಶ ಆಕಾಶಕಾರ್ಯಂ ವಾಯುರ್ವಾಯುಕಾರ್ಯಂ
ಚಾಗ್ನಿರಗ್ನಿಕಾರ್ಯಮಾಪೋಽಪ್ ಕಾರ್ಯಂ ಪೃಥ್ವೀ ಪೃಥಿವ್ಯಾ
ಓಷಧಿವನಸ್ಪತಯಃ ಓಷಧಿವನಸ್ಪತಿಭ್ಯಃ ಫಲಾನ್ಯನ್ನಂ ಚಾನ್ನಕಾರ್ಯಂ ರಸಃ
ರಸಕಾರ್ಯಂರೇತೋ ರೇತಃಕಾರ್ಯಂಸಪ್ತಧಾತವಸ್ತೇಷಾಂ ಸಂಜ್ಞಾ ರುಧಿರಮಾಂಸಾದಯೋ
ವಸಾತ್ವಙ್ಮಾಂಸಮೇದೋಽಸ್ಥಿಮಜ್ಜಾಶುಕ್ರಾಣ್ಯೇತೇ ಸಪ್ತಧಾತವಏತದ್ಧಾತುಕಾರ್ಯಂ
ಶರೀರಂ ಏತದ್ಧಾತುಭಿಃ ಸಮಸ್ತಜೀವಶರೀರಮಾರಭ್ಯತೇಽಮುನಾಪ್ರಕಾರೇಣ
ಕಾರ್ಯಕಾರಣಾತ್ಮಕಂ ವಿಶ್ವಂ ಸಂಸಾರಪ್ರಪಂಚಾದಿ
ಶಬ್ದೈರ್ನಿರೂಪ್ಯತೇ ಇತಿ ತತ್ತ್ವಸರ್ಗನಿರ್ಣಯಃ
ಅಥ ಜೀವನಿರ್ಣಯಃ ಕಥ್ಯತೇ ಪ್ರಥಮಕೋಶೋ ಬ್ರಹ್ಮ ದ್ವಿತೀಯಕೋಶೋ
ಮಾಯಾ
ತೃತೀಯಕೋಶೋ ಗುಣತ್ರಯಂ ಚತುರ್ಥಕೋಶೋ ವಿಷ್ಣುಃ
ಪಂಚಮಕೋಶ ಈಶ್ವರಃ ಷಷ್ಠಃಕೋಶೋ ರುದ್ರಃ ಸಪ್ತಮಕೋಶಃ
ಸನಕಾದಯಶ್ಚತ್ವಾರೋಽಷ್ಟಮಕೋಶೋ ಮಹೀದಾಸಾದಯೋ ನವಮಕೋಶಃ

ಸ್ವಯಂಭುವಾದಯಃ ದಶಮಕೋಶಃ ಕಶ್ಯಪಾದಯ ಏಕಾದಶಕೋಶಃ
ಸರಸ್ವತೀ ತದನಂತರಂ ದೇವದೈತ್ಯಗಂಧರ್ವಸಿದ್ಧಯಕ್ಷರಾಕ್ಷಸಗುಹ್ಯಕ-
ಕಿನ್ನರಮನುಷ್ಯಪಶುಪಕ್ಷಿಮೃಗಾದಯಃ
ನಾಗಾನದ್ಯೋಗಿರಯೋದ್ರುಮಾದಿ ಸಮಸ್ತ ಸ್ಥಾವರಜಂಗಮಾಶ್ಚತುರಶೀತಿಲಕ್ಷ
ಜೀವಜಂತವಃ
ಖೇಚರಭೂಚರಾಃ ಪೃಥಿವ್ಯಾದಿ ಸಪ್ತಸರ್ಗಲೋಕಚರಾ ಅಸಂಖ್ಯಾ
ಜೀವಯೋನಯೋ ನಾನಾವಿಧಾವಕಾಶಾಲಕ್ಷಣಂ ಕಾರ್ಯಸ್ವರೂಪಮೇವ ಭವತಿ
ತದೇತತ್ಕಾರ್ಯಾಶ್ರಿತಂ ಚೈತನ್ಯಂ ಜೀವಶಬ್ದವಾಚ್ಯಮುಚ್ಯತೇ
ಪೃಥಗಭಿಮಾನಲಕ್ಷಣಂ ಕಥ್ಯತೇ ಯಥಾ ಘಟ
ಭೇದೇನಾಕಾಶಭೇದೋಽನೇಕಧಾ ಘಟಾಕಾಶಮಠಾಕಾಶಾದೌ
ಮಹಾಕಾಶಸ್ತು ಏಕ ಏವ ಯಥಾ ಅಗ್ನಿರೇಕಏವ ವಿಸ್ಫುಲಿಂಗಾಸ್ತ್ವನೇಕಾ ಯಥಾ
ಸೂರ್ಯ ಏಕ ಏವ
ಜಲೇ ಪ್ರತಿಬಿಂಬಾಸ್ತ್ವನೇಕಧೋಪಾಧಿಭೇದೇನೈವ ಜೀವಾ ಅನಂತಾ ಭವತಿ
ಅಮುನಾ
ಪ್ರಕಾರೇಣ ತ್ವಂಪದ ತತ್ಪದಯೋಃ ಪರಸ್ಪರವೈಲಕ್ಷಣ್ಯಂ ಭವತಿ
ಉಪಾಧಿಭೇದೇನೈವ ವಸ್ತುಭೂತಂ ವಸ್ತುತಸ್ತಾವದೇಕಮೇವ
ವಸ್ತುಚೈತನ್ಯಂ ಸರ್ವತ್ರಾನುಸ್ಯೂತಮಸ್ತಿ ಇತಿ ತ್ವಂಪದಶೋಧನಂ
ಸಂಕ್ಷೇಪೇಣಾತ ಏವ ತತ್ಪದ ತ್ವಂ ಪದಾಸಿ ಪದಾನಾಂ ಪರಸ್ಪರಂ ಭೇದಃ ಕಥ್ಯತೇ
ಸಾಮವೇದಸ್ಯ ತ್ವಂಪದವಿಶೇಷಣಂ ನವಮಃ ಸಿದ್ಧಾಂತಃ .. 9..

ಜೀವೇಶ್ವರಬ್ರಹ್ಮನಿರ್ಣಯೋ ದಶಮಸಿದ್ಧಾಂತಃ .. 10..
ಅಥ ಜೀವೇಶ್ವರವಿಭಾಗಃ ಕಥ್ಯತೇ
ಏಕಮೇವಾದ್ವಿತೀಯಂ ಬ್ರಹ್ಮ ನೇಹ ನಾನಾಸ್ತಿ ಕಿಂಚನ
ಇತಿ ಶ್ರುತೇರ್ವಿರುದ್ಧಾರ್ಥ ಸತ್ಯಪದತ್ರಯಂ ಕಥ್ಯತೇ ತತ್ತ್ವಮಸೀತಿ
ಸಾಮವೇದವಾಕ್ಯಮಸ್ತಿ ತಸ್ಯ ಪದತ್ರಯಂ ಕಥ್ಯತೇ ತತ್ತ್ವಮಸೀತಿ
ಪದತ್ರಯಸ್ಯ ವ್ಯಾಖ್ಯಾನಮೇವ ಕ್ರಿಯತೇ ಪದತ್ರಯೇಣ ವಸ್ತುತ್ರಯಂ ನೋಚ್ಯತೇ
ಕಿಂತ್ವೇಕಮೇವ ವಸ್ತು ಜೀವೇಶ್ವರ ಬ್ರಹ್ಮೇತಿ ಬುದ್ಧಿಭೇದೇನ
ಕಾರ್ಯೋಪಾಧಿಬಿಂಬಂ ಚೈತನ್ಯಂ ಜೀವಶಬ್ದವಾಚ್ಯಂ
ಕಾರಣೋಪಾಧಿಪ್ರತಿಬಿಂಬಿತಂ ಚೈತನ್ಯಮೀಶ್ವರ ಶಬ್ದವಾಚ್ಯಮುಚ್ಯತೇ
ಕಾರ್ಯಕಾರಣರಹಿತಂ ಚಿತ್ಸ್ವರೂಪಮಖಂಡದಂಡಾಯಮಾನಂ ಬ್ರಹ್ಮಾಸಿ
ಪದವಾಚ್ಯಂ

ಅತ ಏವಾಸಿಪದೇನೈವ ಬ್ರಹ್ಮೋಚ್ಯತೇ ತಚ್ಚ ಬ್ರಹ್ಮಸ್ವರೂಪತಃ
ಪರಿಪೂರ್ಣಂಭವತಿಮಾಯಾದಿಶೇಷಪ್ರಪಂಚವಿನಿರ್ಮುಕ್ತಂ ಗುಣದೋಷರಹಿತಂ
ಕೇವಲಂ ಸತ್ತಾಮಾತ್ರಮಸಿಪದೇನ ಪರಂ ಬ್ರಹ್ಮ ಚಿದಾನಂದಸ್ವರೂಪಮುಚ್ಯತೇ
ತದ್ಬ್ರಹ್ಮಾಕಾಶಾದಿ ಸಮಸ್ತ ಪ್ರಪಂಚ-

ಸಾಕ್ಷೀಭೂತಂ ಜೀವೇಶ್ವರಯೋರ್ನಿಯಂತೃ ಮಾಯಾವಿದ್ಯಾಯಾಃ
ಪ್ರವರ್ತ್ತಕಂ ಕಾಲಕರ್ಮಸ್ವಭಾವ ಉಪಾದಾನಸ್ವರೂಪಂಯತ್ಸತ್ತಾಮಾತ್ರೇಣ
ಸಮಸ್ತಪ್ರಪಂಚಾಂತರ್ವರ್ತಿತ್ವೇನೋಲ್ಲಸತಿ
ಸರ್ವತಃ ಪಾಣಿಪಾದಂ ತತ್ಸರ್ವತೋಕ್ಷಿಶಿರೋಮುಖಂ
ಸರ್ವತಃ ಶ್ರುತಿಮಲ್ಲೋಕೇ ಸರ್ವಮಾವೃತ್ಯ ತಿಷ್ಠತಿ ಇತಿ ಶ್ರುತೇಃ
ಅತ ಏವ ಸರ್ವವ್ಯಾಪಕತ್ವಂ ತತ್ರೋಚ್ಯತೇ ಸ್ವತಃ
ಪ್ರಕಾಶತ್ವಂ ಸ್ವತಶ್ಚೈತನ್ಯತ್ವಂ ಸ್ವತಂತ್ರತ್ವಂ ಸ್ವತಃಜ್ಞಾತೃತ್ವಂ
ಸ್ವತಃಪ್ರತಿಪಾಲನತ್ವಂ ಸ್ವತಃಸಂಹಾರಕತ್ವಂ ಸ ಪರಮಾತ್ಮೇತಿ ಕಥ್ಯತೇ
ಅಸ್ತಿ ಪ್ರಶಸ್ತಪ್ರಕೃತೇಃ ಪರತಸ್ತಾತ್ ಆದಿತ್ಯವರ್ಣಂ ತಮಸಃ ಪರಸ್ತಾತ್ ಇತಿ ಶ್ರುತೇಃ
ಅತಏವಸಪರಮಾತ್ಮಾ ಸಮಸ್ತವಿಷಯಗೋಚರೋಽತ್ಯಂತಸೂಕ್ಷ್ಮಾತ್ಸೂಕ್ಷ್ಮತರೋ
ಭವತಿ
ದೂರಾದ್ದೂರತರೋ ಯತೋ ವಾಚೋ ನಿವರ್ತ್ತಂತೇಽಪ್ರಾಪ್ಯ ಮನಸಾ ಸಹೇತಿ
ಶ್ರುತೇಃ
ಅತಃ ಕಾರಣಾತ್ ತ್ವಂಪದ ತತ್ಪದಾಸಿ ಪದಾದಿನಾ ಜೀವೇಶ್ವರ
ಬ್ರಹ್ಮೇತಿ ಬ್ರಹ್ಮಸತ್ಯತ್ವಂ ಪ್ರತಿಪಾದ್ಯತೇ ಉಪಾಧಿಭೇದೇನಾನಂತಾಃ
ಕಾರ್ಯೋಪಾಧಿರೂಪಾಶ್ಚೈತನ್ಯಾಧಿಷ್ಠಿತಾಃ ಸುಖದುಃಖ ಪಾಪಪುಣ್ಯ
ಸ್ವರ್ಗನರಕ ಬಂಧಮೋಕ್ಷ ಜ್ಞಾನಾಜ್ಞಾನಾನಿ ನಾನಾಯೋನಿಷು ಸಂಸರಂತಿ
ಉತ್ಕ್ರಾಮಂತಿ ಚ ಲಿಂಗಶರೀರ ಸ್ಥೂಲಶರೀರಾಭಿಮಾನಃ
ಸ ಜೀವಾತ್ಮಾ ಪಂಚಕೋಶಾಭಿಮಾನೀ ವಾ
ತೇ ಪಂಚಕೋಶಾ ಭವಂತಿ ಅತ ಏವಾನ್ನಮಯಃ ಪ್ರಾಣಮಯಃ
ಮನೋಮಯೋ ವಿಜ್ಞಾನಮಯಆನದಮಯ ಇತ್ಯನ್ನಮಯ ಪ್ರಾಣಮಯ
ಮನೋಮಯವಿಜ್ಞಾನಮಯಾನಂದಮಯಪಂಚಕೋಶಾನಾಮೇಕೈಕ
ಮಂತರ್ಭಾಗ್ಭವತಿವಿವೇಕಾತ್ಪ್ರಕಾಶಾತ್ಪ್ರಕಾಶಿತಾತಾತ್ಮೇತಿ ಶಂಕರಾಚಾರ್ಯೈಶ್ಚೋಕ್ತಂ
ಏತತ್ಪಂಚಕೋಶಾವೇಷ್ಟಿತ ಚೈತನ್ಯಾತ್ಮಾ
ಸ ಜೀವಶಬ್ದವಾಚ್ಯಂ ಜೀವಂ ಕರೋತೀತಿ ಜೀವಶಬ್ದವಾಚ್ಯತಾ
ಅಥ ಜೀವವಿಶೇಷಾಃ ಕೇವಲಮುಪಾಧಿತ್ರಾಮಂಭಿನ್ನಂ
ನ ತು ವಸ್ತುಭೇದೋ ವಸ್ತುಗತ್ಯೈಕಮೇವಚೈತನ್ಯೈ ಯಥಾ ಘಟಾಕಾಶ ಮಠಾಕಾಶ
ಮಹಾಕಾಶಾದಿವತ್

24 sanskritdocuments.org



ಮಹಾವಾಕ್ಯವಿವರಣಂ

ತತ್ರಾಂಶಸ್ತ್ವೇ ಕ ಏವ ತಥಾ ಜೀವಈಶ್ವರಬ್ರಹ್ಮೇತಿ ಏಕಮೇವ ವಸ್ತು ಯ ಈಶ್ವರಃ
ಕರ್ತ್ತಾಪಾಲಕಃ
ಸಂಹರ್ತಾ ಸರ್ವಮೋಕ್ಷದಾತಾ ನಿಯಂತಾ ಸಮಸ್ತಾನಾಂ ಜೀವಾನಾಂ
ಕರ್ಮಫಲದಾತಾ ಸ ಈಶ್ವರಃ
ಸ ವೈಕುಂಠನಾಥೋಽನಂತಕೋಟಿಬ್ರಹ್ಮಾಂಡವಿಗ್ರಹಸ್ತಪಸಾ
ಸತ್ಯಲೋಕಮಧಿಷ್ಠಾತಾ ತಿಷ್ಠತಿ ಪರಿತ್ರಾಣಾಯ ಸಾಧೂನಾಂ
ವಿನಾಶಾಯ ಚ ದುಷ್ಕೃತಾಂ ಧರ್ಮಸಂಸ್ಥಾಪನಾರ್ಥಾಯ ಸಂಭವಾಮಿ ಯುಗೇ
ಯುಗೇ
ಇತಿ ಭಗವದ್ವಾಕ್ಯಪ್ರಾಮಾಣ್ಯಾತ್
ಸಈಶ್ವರೋ ನಿರ್ವಿಶೇಷಃ ಕಾರ್ಯೋಪಾಧಿರಯಂ ಜೀವಃ ಕಾರಣೋಪಾಧಿರೀಶ್ವರಃ
ಕಾರ್ಯಕಾರಣತಾಂಹಿತ್ವಾ ಪೂರ್ಣಬೋಧೋಽವಶಿಷ್ಯತೇ ಇತಿ ಶಂಕರಭಾಷ್ಯಪ್ರಾಮಾಣ್ಯಾತ್
ಯಥಾ ಘಟಭಂಗೇನಾಕಾಶಭಂಗೋ ನ
ಭವತಿ ಅವಿದ್ಯಾನಿವೃತ್ತಿರ್ಮೋಕ್ಷಃ ಸಾ ವಿದ್ಯಾವಿಲಾಸ-

ನಿವೃತ್ತಿರ್ಮೋಕ್ಷ ಆನಂದಪ್ರಾಪ್ತಿರ್ಮೋಕ್ಷ ಇತಿ ವಾ
ಜ್ಞಾನಂ ತು ಕೈವಲ್ಯಂ ಇತಿ ಶ್ರುತೇಃ
ಆಕಾಶಶರೀರಂ ಬ್ರಹ್ಮ ಅತ ಏವ ತದ್ಬ್ರಹ್ಮ ತ್ವಮಸಿ ಸಾಮವೇದವಾಕ್ಯಸ್ಯ
ತತ್ಪದತ್ರಯವ್ಯಾಖ್ಯಾನ
ಪ್ರಕಾರೇಣ ಜೀವೇಶ್ವರಬ್ರಹ್ಮನಿರ್ಣಯೋ ದಶಮಸಿದ್ಧಾಂತಃ .. 10..

ದೃಷ್ಟಾದೃಶ್ಯವಿವೇಕಾದ್ಯೇಕಾದಶಸಿದ್ಧಾಂತಃ .. 11..
ಸಾಮವೇದವಾಕ್ಯಸ್ಯ ತತ್ಪದತ್ರಯವ್ಯಾಖ್ಯಾನಪ್ರಕಾರೇಣ
ಅಥ ಪ್ರಕಾರಾಂತರೇಣ ತತ್ತ್ವಮಸೀತಿ ವಾಕ್ಯವ್ಯಾಖ್ಯಾನಂ
ಕ್ರಿಯತೇ ತತ್ತ್ವಮಸೀತಿ ಶ್ರುತೇಃ ತಚ್ಛಬ್ದೇನ ಪೂರ್ವಂ ಪರಾಮೃಶ್ಯತೇ
ತ್ವಂ ಶಬ್ದೇನಾಪರಂ ಪರಾಮೃಶ್ಯತೇ ತತ್ಪರಸ್ಪರಂ ವಿರುದ್ಧಂ
ತದ್ಯತ್ ಬ್ರಹ್ಮ ಪೂರ್ವಂ ಪರಾಮೃಷ್ಟಂ ಏವಮೇವಾದ್ವಿತೀಯಂ ಬ್ರಹ್ಮ
ನಾಮರೂಪವಿವರ್ಜಿತಂ
ಬ್ರಹ್ಮ ಶುದ್ಧಂ ಬುದ್ಧಂ ಮುಕ್ತಸ್ವಭಾವಂ ಆದಿತ್ಯವರ್ಣಂ
ತಮಸಃ ಪರಸ್ತಾತ್ ಇತಿ ಭಗವದ್ವಚನಪ್ರಾಮಾಣ್ಯಾತ್
ಸಮಸ್ತಪ್ರಪಂಚಸಾಕ್ಷಿಭೂತಂ ಕೇವಲಂ ತುರ್ಯಾವಸ್ಥಾಮಾತ್ರಂ
ಪ್ರತಿತಿಷ್ಠತಿ ಸ ಪರಮಾತ್ಮಾ ಜೀವೋ ನ ಭವತಿ
ಕಸ್ಮಾತ್ ಅನಂತಶಕ್ತಿಮಯತ್ವಾತ್ ಅನಂತಪ್ರಕಾಶಮಯತ್ವಾತ್

ಅನಂತಸುಖಮಯತ್ವಾತ್ ಅನಂತಾನಂದತ್ವಾತ್ ಅನಂತಕೋಟಿ-

ಬ್ರಹ್ಮಾಂಡಾಧಾರಭೂತತ್ವಾತ್ ಅನಂತಕೋಟಿಬ್ರಹ್ಮಾಂಡಪ್ರಕಾಶಕತ್ವಾತ್
ಅಧೌರ್ಧ್ವಮಧ್ಯೇ ಯಸ್ಯಾಂತೋ ನಾಸ್ತಿ ಸ ಅನಂತ ಇತ್ಯುಚ್ಯತೇ
ಓಂ ಖಂ ಬ್ರಹ್ಮೇತಿ ಉಪಾಸೀತ ಇತಿ ಶ್ರುತೇಃ ಅತ ಏವ
ಜೀವವಿಕಲ್ಪ ಈಶ್ವರವಿಕಲ್ಪ ಬ್ರಹ್ಮವಿಕಲ್ಪ
ಇತಿ ವಿಕಲ್ಪತ್ರಯರಹಿತಂ ಕೇವಲಂ ಸಾಕ್ಷಾತ್ಕಾರಸ್ವರೂಪಂ ಸ ಪರಮಾತ್ಮಾ
ತತ್ಪದೇನ ವಿಶೇಷಿತ ಇತಿ ತತ್ಪದಾರ್ಥಃ ಅಥ ತ್ವಂ ಪದಾರ್ಥವ್ಯಾಖ್ಯಾನಂ
ಕ್ರಿಯತೇ ತ್ವಂ ಪದಮಪರಪರಂ ಅಪರಂ ಚ ಮಾಯಾರೂಪಂ
ಸಾ ಮಾಯಾಬ್ರಹ್ಮಾಶ್ರಿತಾ ಬ್ರಹ್ಮವಿಷಯಾ ಯಥಾ ಲೂತಾತಂತುರ್ಯಥಾ
ಗೇಹೇಽನ್ಧಕಾರೋ
ಯಥಾ ವೃಕ್ಷಚ್ಛಾಯಾ ತಥಾ ಮಾಯಾ ಬ್ರಹ್ಮಾಶ್ರಿತಾ ಬಹ್ಮವಿಷಯಾ ಭವತಿ
ಸಾಮಾಯಾ ತ್ವಂಪದವಾಚ್ಯಮಾಯಾವೇಷ್ಟಿತಂ ಚೈತನ್ಯಸ್ವರೂಪತ್ರಯಂ ಪೃಥಕ್ ..

ವಿಶ್ವತೈಜಸಪ್ರಾಜ್ಞಃಸ್ಥೂಲಸೂಕ್ಷ್ಮಕಾರಣಾತ್ಮಕಂ
ಸತ್ವಂರಜಸ್ತಮೋ ಬ್ರಹ್ಮಾವಿಷ್ಣುರುದ್ರೋ ಜಾಗ್ರತ್ಸ್ವಪ್ನಸುಷುಪ್ತಿಃ
ಶ್ವೇತಂಪೀತಂಕೃಷ್ಣಂ ವಿರಾಟ್ಹಿರಣ್ಯಗರ್ಭ ಕಾರಣಮಾಖ್ಯಾನಕೃತ ತ್ರಿವಿಧಾ ಮಾಯಾ-
ಚೇಷ್ಟಿತ ಸ್ವರೂಪೇಣ ವಟವೃಕ್ಷವತ್ ಜಲೇ ಜಲಾಶಯವತ್ ಅತ ಏವ ಏಕೈವ
ಮಾಯಾಽನಂತಾ ಪಂಚವಿಂಶತಿತತ್ತ್ವಾತ್ಮಕಸ್ವರೂಪ ಪಂಚವಿಂಶತಿತತ್ತ್ವಾನಿ
ಪಂಚಕರ್ಮೇಂದ್ರಿಯಾಣಿ ಚ ಪಂಚಜ್ಞಾನೇಂದ್ರಿಯಾಣಿ ಪಂಚಮಹಾಭೂತಾನಿ
ಪಂಚವಿಷಯಾಃ ಅಂತಃಕರಣಚತುಷ್ಟಯಂ ಮೂಲಪ್ರಕೃತಿರಿತ್ಯಾದಿ
ಸಮಸ್ತಂ ತ್ವಂಪದವಾಚ್ಯವಿಶೇಷಃ
ಷಡ್ವಿಂಶಕೋ ಮಹಾವಿಷ್ಣುರಿತಿ ಶ್ರುತೇಃ ಅತ ಏವ ತತ್ಪದೇನ ಬ್ರಹ್ಮ ತ್ವಂಪದೇನ
ಮಾಯಾಽಸಿಪದೇನ
ಜೀವಃ ಶಬ್ದಬ್ರಹ್ಮ ಅತ ಏವ ಸಾಮವೇದ ಪೂರ್ವಪಕ್ಷಃ ಉತ್ತರಪಕ್ಷಶ್ಚ
ಪೂರ್ವಪಕ್ಷಃ ಜೀವೇಶ್ವರೋ ಬ್ರಹ್ಮನಿರ್ಣಯೇನೈಕಮೇವ ತದ್ಬ್ರಹ್ಮ
ತ್ರಿವಿಧಾ ನಿರೂಪ್ಯತೇ ಉಪಾಧಿಭೇದೇನ ವಿಶ್ವಸ್ತೈಜಸಃಪ್ರಾಜ್ಞಃ
ವಿಶ್ವೋ ವಿಶ್ವಾಶ್ರಿತಃ ತೈಜಸ ಈಶ್ವರಾಶ್ರಿತಃ ಪ್ರಾಜ್ಞೋ ಬ್ರಹ್ಮಾಶ್ರಿತಃ
ಬ್ರಹ್ಮಾಂಶ ಈಶ್ವರಃ ಈಶ್ವರಾಂಶೋ ಜೀವಃ
ಮಮೈವಾಂಶೋ ಜೀವಲೋಕೇ ಜೀವಭೂತಃ ಸನಾತನ ಇತಿ ಸ್ಮೃತೇಃ
ಅತ ಏವ ತತ್ಪದ ತ್ವಂಪದಾಸಿಪದಾನಾಂ ಸತ್ಯತ್ವಂ ಪ್ರತಿಪಾದ್ಯತೇ
ಉಪಾಧಿಭೇದಮಾತ್ರೇ ನಿರೂಪ್ಯತೇ ವಸ್ತುಗತ್ಯೈಕಮೇವಾದ್ವಿತೀಯಂ

ಏಕ ಏವ ಹಿ ಭೂತಾತ್ಮಾ ಸರ್ವಭೂತೇಷು ಸಂಸ್ಥಿತಃ ಏಕಧಾ ಬಹುಧಾ ಚೈವ
ದೃಶ್ಯತೇ ಜಲಚಂದ್ರವತ್ ಇತಿ ಸ್ಮೃತೇಃ ಪೂರ್ವಪಕ್ಷೇ
ದೃಷ್ಟಾಂತ ಸಿದ್ಧಾಂತಯೋಸ್ತತ್ವಮಸೀತಿ ವಾಕ್ಯಸ್ಯಾರ್ಥದ್ವಯಂ
ಅತಉತ್ತರಪಕ್ಷೇ ದೃಕ್ದೃಶ್ಯಪದಾರ್ಥನಿರ್ಣಯಃ ಕಥ್ಯತೇ
ದೃಷ್ಟಂ ಬ್ರಹ್ಮ ಏಕಮೇವ ಏಕೋ ದೇವಃ ಸರ್ವಭೂತಾಂತರಾತ್ಮಾ ಇತಿ ಶ್ರುತೇಃ
ತತ್ರ ದೃಷ್ಟಾಂತಮಾಹ ರವಿರ್ಲೋಕಚೇಷ್ಟಾನಿಮಿತ್ತಂ ಯಥೇತಿ ಸ
ಪರಮಾತ್ಮಾ ಶುದ್ಧೋ ಬುದ್ಬೋ ಮುಕ್ತಸ್ವಭಾವೋ ನಿರ್ಗುಣಃ
ಸಮಸ್ತಪ್ರಪಂಚರಹಿತಃ ಕೇವಲಮಾಕಾಶವದ್ವ್ಯಾಪಕಃ
ಶಬ್ದಗುಣಕಮಾಕಾಶಂ ನಿಃಶಬ್ದಂ ಬ್ರಹ್ಮ ಉಚ್ಯತೇ ಇತಿ ಶೃಣು
ಅತ ಏವ ಸ ಪರಮಾತ್ಮಾ ಸ್ವತಶ್ಚೈತನ್ಯಃ ಸ್ವಪ್ರಕಾಶೋ ಜೀವ
ವಿಕಲ್ಪದ್ವಯರಹಿತಃ ಈಶ್ವರ ವಿಕಲ್ಪದ್ವಯರಹಿತಃ
ಕಥಂ ವ್ಯಾಪಕತ್ವಂ ಯತ್ರ ವ್ಯಾಪಕತ್ವಂ ತತ್ರ ವಿಕಲ್ಪೋ ನ ಸಂಭವತಿ
ಅನಂತಶಕ್ತಿಮಯತ್ವಾತ್ ಅತ ಏವ ಬ್ರಹ್ಮದೃಷ್ಟಾ ಮಾಯಾ ದೃಶ್ಯಾದೃಶ್ಯಪದಾರ್ಥಃ
ಕಿಂಚಿತ್ಪ್ರತ್ಯಯಾದಿ ಸಮಸ್ತಪ್ರಪಂಚಕಾರ್ಯಂ ಕಾರಣಾತ್ಮಕಃ
ಇತಿ ದೃಷ್ಟಾದೃಶ್ಯವಿವೇಕಾದ್ಯೇಕಾದಶಸಿದ್ಧಾಂತಃ .. 11..

ಸಾಮವೇದವಾಕ್ಯನಿರೂಪಣಂ
ಸಾಮವೇದವಾಕ್ಯಪದತ್ರಯವ್ಯಾಖ್ಯಾನನಿರ್ಣಯೋ ನಾಮ

ದ್ವಾದಶಸಿದ್ಧಾಂತಃ .. 12..
ಅಥ ತತ್ಪದವಾಚ್ಯಃ ಕಥ್ಯತೇ ತತ್ಪದೇನ ಬ್ರಹ್ಮ ತ್ವಂಪದೇನ ಮಾಯಾ
ಅಸಿ ಪದೇನೇಶ್ವರಃ ಶ್ವೇತಕೇತುಪದೇನ ಪರಮಹಂಸ ಇತಿ ಪರಮಹಂಸ
ಪರಿವ್ರಾಜಕಾಚಾರ್ಯಮತೇನ
ಸ ಪರಮಾತ್ಮಾ ಸತ್ತಾಮಾತ್ರೇಣ ಪರಾಪಶ್ಯಂತೀಮಧ್ಯಮಾವೈಖರೀರೂಪೇಣ
ಬ್ರಹ್ಮಣಃ
ಪಶ್ಚಿಮಮುಖೇನಾಭಿವ್ಯಕ್ತಿರ್ಭವತಿ ಕಾಂಡತ್ರಯಂ ಮಂತ್ರಕಾಂಡಃ
ಜ್ಞಾನಕಾಂಡಃ ಕರ್ಮಕಾಂಡ ಇತಿ ಸಾಮವೇದವಾಕ್ಯನಿರೂಪಣಂ
ಸಾಮವೇದವಾಕ್ಯಪದತ್ರಯವ್ಯಾಖ್ಯಾನನಿರ್ಣಯೋ ನಾಮ ದ್ವಾದಶಸಿದ್ಧಾಂತಃ ..

12..

ಅಯಂ ಶಬ್ದನಿರ್ಣಯೋಽಥರ್ವಣವಾಕ್ಯಶಬ್ದವ್ಯಾಖ್ಯಾನಂ ನಾಮ
ತ್ರಯೋದಶಃ ಸಿದ್ಧಾಂತಃ .. 13..

ಅಥಾಥರ್ವಣವೇದಸಂಬಧಿವಾಕ್ಯಾರ್ಥನಿರ್ಣಯಃ ಸಂಕ್ಷಪೇಣ ಕಥ್ಯತೇ
ಅಯಮಾತ್ಮಾ ಬ್ರಹ್ಮೇತಿ ಶ್ರುತೇಃ ಅಯಂ ಶಬ್ದಃ ಪ್ರತ್ಯಭಿಜ್ಞಾನವಚನಃ
ಸೋಽಯಂ ದೇವದತ್ತ ಇತ್ಯಾದಿವತ್ ಸೃಷ್ಟೇಃ ಪೂರ್ವಂ ಸೃಷ್ಟಿಮಧ್ಯೇ ಸೃಷ್ಟ್ಯಂತೇ
ಸೋಽಯಮಾತ್ಮೇತಿ ಪ್ರಸಿದ್ಧಮೇವ ಪರಾಸೃಷ್ಟಿರ್ನಾಮ ಪ್ರತ್ಯಕ್ಷವಚನಮಿದಂ
ಶಬ್ದೇನ ಚ ನಿತ್ಯತ್ವಂ ಪ್ರತಿಪಾದ್ಯತೇ ಯಥಾಽನಂತಾ
ಘಟಪಟಾದೃಷ್ಟಾಃ ಪಟಾಸ್ತುಭಿನ್ನಾಃ
ಸರ್ವಥಾ ನ ಘಟಾ ಯಥಾ ದೇಹದೃಷ್ಟ್ಯಾ ತಥಾ ದೇಹಿನಾಮಿತ್ಯವಧಾರಯತಿ
ವಾಕ್ಯವೃತ್ತೌ
ತಥಾ ಸಮಸ್ತಪ್ರಪಂಚಾದೃಷ್ಟಾಶ್ರಿನ್ನಾಃ ಪೃಥಕ್ ಭೂತಃ ಸಾಕ್ಷ್ಯವತಿಷ್ಠತೇ
ಕ ಇವ ಸೂರ್ಯ ಏಕಃ ಸ್ವಪ್ರಕಾಶೇನ ಜಗತ್ಪ್ರಕಾಶಯತಿ
ತಥೇಶ್ವರಃ ಸ್ವಪ್ರಕಾಶೇನ ಮಾಯಾಂ ಪ್ರಕಾಶಯತಿ
ಪರಸ್ಪರಮನಾದಿಸಂಬಂಧೇನಸಪರಮಾತ್ಮಾಮೂಲಪ್ರಕೃತಿ ಸಾಕ್ಷಿಭೂತೋಽಹಂಕಾಕರಸಾಕ್ಷಿಭೂತ
ಆಕಾಶವಾಯ್ವಗ್ನ್ಯಪ್ಪೃಥಿವ್ಯಾದಿಸಾಕ್ಷಿಭೂತಃ ಶ್ರೋತ್ರತ್ವಕ್ಚಕ್ಷುರ್ಜಿಹ್ವಾಘ್ರಾಣಮಿತ್ಯಾದಿ
ಪಂಚಜ್ಞಾನೇಂದ್ರಿಯಸಾಕ್ಷಿಭೂತಃ ವಾಕ್ಪಾಣಿಪಾದ-

ಪಾಯೂಪಸ್ಥಪಂಚಕರ್ಮೇಂದ್ರಿಯಸಾಕ್ಷಿಭೂತೋ ಜಾಗ್ರತ್ಸ್ವಪ್ನ-
ಸುಷುಪ್ತ್ಯವಸ್ಥಾತ್ರಯಸಾಕ್ಷಿಭೂತಃ ಸತ್ತ್ವರಜಸ್ತಮೋಗುಣತ್ರಯಸಾಕ್ಷಿಭೂತಃ
ಅಂಡಜಸ್ವೇದಜಜರಾಯುಜೋದ್ಭಿಜ್ಜಾದಿಕಾನಾಂ ಚತುರ್ಣಾಂ ಸಾಕ್ಷಿಭೂತೋ
ಬ್ರಹ್ಮವಿಷ್ಣುರುದ್ರಾದಿ ಶೇಷನಾಗಪರ್ಯಂತ ಸಮಸ್ತನಾನಾಯೋನಿಷು ಪೃಥಕ್ಜಾತಿ-
ಸ್ವಭಾವರೂಪೇಣ ತಿಷ್ಠತಿ ತದಭಿನ್ನಂ ಪರಮಾತ್ಮಸ್ವರೂಪಮನಂತ-
ಕೋಟಿಬ್ರಹ್ಮಾಂಡಪ್ರಕಾಶಕಂ ಚಿನ್ಮಾತ್ರಮವತಿಷ್ಠತೇ
ಸೋಽಯಂ ಶಬ್ದವಾಚ್ಯಃ ಪರಪಾತ್ಮಾ ಬ್ರಹ್ಮೇತಿ ಯತ್ ಚೈತನ್ಯಸತ್ತಾಮಾತ್ರೇಣ
ಜಗತ್
ಚೈತನ್ಯಂ ಭವತಿ ಕ ಇವಯಥಾ ಸೂರ್ಯಪ್ರಕಾಶೇನ ಚಕ್ಷುಃಪ್ರಕಾಶೋ ಭವತಿ ತತ್
ಚಕ್ಷುಃ
ಸೂರ್ಯಾವಲೋಕನಂ ಕರೋತಿ ಯಥಾಽಗ್ನಿಸತ್ತಾಮಾತ್ರೇಣ ಪಾತ್ರತಾಪೋ ಭವತಿ
ತಥಾ ತತ್ ಸತ್ತಾಮಾತ್ರೇಣ ಸಮಸ್ತಾವಾಂತರವರ್ತ್ತಿನಃ ಪದಾರ್ಥಾಃ ಸಚೇತನಾ
ಭವಂತಿ
ಅತ ಏವೈಕಂ ಜ್ಞಾನಂ ತ್ರಿಧಾ ಚ ಭವತಿ ಬ್ರಹ್ಮ ಸ್ವತಶ್ಚೈತನ್ಯಂ

ಸ್ವತಃಪ್ರಕಾಶಂ ಸ್ವತಂತ್ರಂ ಚೇತಿ ಮಾಯಾ ತದಾಶ್ರಿತಾ ತದ್ವಿಷಯಾ ಚೈತನ್ಯಾತ್ಮಾ
ಭವತಿ
ಮಹದಾದಿ ಸಮಸ್ತಪದಾರ್ಥೋ ಜಡಃ ಸ್ವತಶ್ಚೈತನ್ಯಪರತಂತ್ರೋ ಭವತಿ
ಅತ ಏವ ಬ್ರಹ್ಮ ವ್ಯಾಪಕತ್ವೇನ ಮಾಯಾಯಾ ಅಪಿ ವ್ಯಾಪಕತ್ವಂ ಭವತಿ
ಕಥಂ ಪದಾಂತರಸ್ತದಾಶ್ರಯಾತ್ ವಿಷಯೋ ಭವತಿ ಕಾರ್ಯಭಾಗತ್ರಯಂ
ವ್ಯಾಪಕರೂಪಂ
ಮಹದಾದೀನಾಮಪಿ ಜ್ಞಾನಂ ಪೂರ್ಣಜ್ಞಾನೇ ಜ್ಞಾತೃತ್ವಂ ಕಥಂ ಭವತಿ
ಉಪನಿಷದ್ವಾಕ್ಯಂ ಪ್ರಮಾಣಂ
ಆತ್ಮಾ ವಾ ಅರೇ ದ್ರಷ್ಟವ್ಯಃ ಶ್ರೋತವ್ಯೋ ಮಂತವ್ಯೋ ನಿದಿಧ್ಯಾಸಿತವ್ಯಃ
ಸಾಕ್ಷಿವತ್ಕರ್ತೃತ್ವೇತಿ ಮೈತ್ರೇ ಹೋವಾಚಯಾಜ್ಞವಲ್ಕ್ಯ ಇತಿ ಶ್ರುತೇರೇತತ್ಸತ್ಯಂ
ಅತ ಏವ ದೇವತಾಮವಲಕ್ಷ್ಯತೇ ನ ತು ಸಂಪೂರ್ಣಂ ಜ್ಞಾಯತೇ
ಯಥಾ ಘಟಾಕಾಶೋ ಜ್ಞಾಯತೇ ತಥಾ ಪೂರ್ಣಾಕಾಶೋಽಪಿ ಜ್ಞಾಯತೇ
ತಥಾ ಸರ್ವಮೃತ್ತಿಕಾಪ್ಯನುಮೀಯತೇ
ತಥಾಽಲ್ಪಜಲೇನ ಮಹಾಜಲಂ ಜಾನಾತಿ ಏವಮಮುನಾಪ್ರಕಾರೇಣ ನಾನಾವಿಧಾನಿ
ಜಾನೀಯಾತ್ ಅಮುನಾ ಪ್ರಮಾಣೇನ ಬೃಹತ್ಪ್ರಮಾಣಂಯಥಾ ಜಾನಾತಿ
ತಥಾಽನ್ತಃಕರಣಚೇಷ್ಟಿತಂ ನ ಚೈತನ್ಯಂ ಜ್ಞಾಯತೇ ಹೃದಯಕೋಶೇ
ಚಿದಾದಿತ್ಯೇ ಸದಾದಿ ಭಾತಿ ನಿರಂತರಮಿತಿ ಶ್ರುತೇಃ ಹೃದಯಕಮಲಮಧ್ಯೇ
ದೀಪವತ್ ವೇದಸಾರಂ ಜ್ಯೋತಿರ್ಜ್ಞಾಯತೇ
ತಥಾಽಯಮಾತ್ಮೇತಿ ಅಯಂ ಶಬ್ದಃ ಸ್ವಪ್ರಕಾಶಂ ವದತಿ
ಯಥಾ ಸೋಽಯಂ ದೇವದತ್ತ ಇತ್ಯನೇನ ಕಾಲವಸ್ತು ಭಾವಾವಸ್ಥಾ
ಪರಿತ್ಯಾಗೇನ ಕೇವಲಂ ದೇವದತ್ತಸ್ವರೂಪಮಾತ್ರಂ ಗೃಹ್ಯತೇ ತಥಾಽಯಮಾತ್ಮಾ
ಬ್ರಹ್ಮೇತಿ ಶಂಕರಭಾಷ್ಯಪ್ರಾಮಾಣ್ಯಾತ್
ಯಥಾಅಯಂಶಬ್ದ ವಿಶೇಷೇಣಸ್ವಪ್ರಕಾಶತ್ವಂ ಸ್ವತಶ್ಚೈತನ್ಯತ್ವಂ ಸ್ವತಂತ್ರತ್ವಮಿಚ್ಛಾಶಕ್ತಿತ್ವಂ
ಕ್ರಿಯಾಶಕ್ತಿರೂಪತ್ವಂ ಚೋತ್ಪದ್ಯತೇ
ಬ್ರಹ್ಮಾದಿಕೀಟಪರ್ಯಂತ ಮಶಕೇಭ್ಯಃ ಸಮಸ್ತಪ್ರಾಣಿಮಾತ್ರಾಂತರ್ಯಾಮಿತ್ವೇನ
ಶೋಧಕಶಕ್ತಿರೂಪತ್ವಂ ಸೋಽಯಮಾತ್ಮಾ ಶಬ್ದಾದನುಮೀಯತೇ ಇತ್ಯಯಂ
ಶಬ್ದನಿರ್ಣಯೋಽಥರ್ವಣ-

ವಾಕ್ಯಶಬ್ದವ್ಯಾಖ್ಯಾನಂ ನಾಮ ತ್ರಯೋದಶಃ ಸಿದ್ಧಾಂತಃ .. 13..

ಆತ್ಮಶಬ್ದನಿರ್ಣಯೋಽಥರ್ವಣವೇದಾರ್ಥವಾಕ್ಯಗತಾತ್ಮಶಬ್ದನಿರ್ಣಯೋ
ನಾಮ ಚತುರ್ದಶಸಿದ್ಧಾಂತಃ .. 14..

ಅಥಾತ್ಮಶಬ್ದವ್ಯಾಖ್ಯಾನನಿರ್ಣಯಃ ಕಥ್ಯತೇ
ಆತ್ಮಾ ಜಗದುತ್ಪತ್ತಿಸ್ಥಿತಿವಿಕ್ಷೇಪರೂಪಂ ನಿರೂಪ್ಯತೇ ಜಗದಂಕುರಕಂ
ಸಚ್ಚಿದಾನಂದಮಾಪದ್ಯತ ಇತಿ ಶಂಕರಭಾಷ್ಯಪ್ರಾಮಾಣ್ಯಾತ್
ತಸ್ಮಾತ್ಪಂಚಪೃಥಿವ್ಯಾದಯಃ ಪರಮಾತ್ಮನಃ ಸಮುತ್ಪನ್ನಾ
ಆತ್ಮನ ಆಕಾಶಃ ಸಂಭೂತ ಆಕಾಶಾದ್ವಾಯುರ್ವಾಯೋರಗ್ನಿರಗ್ನೇರಾಪಃ ಅದ್ಭ್ಯಃಃ
ಪೃಥ್ವೀ ಪೃಥಿವ್ಯಾ ಓಷಧಯ ಓಷಧಿಭ್ಯೋಽನ್ನಂ ಅನ್ನಾತ್ಪುರುಷ ಇತಿ ಶ್ರುತೇಃ
ತಸ್ಮಾತ್ಕಾರಣಾದಾತ್ಮಾ ಸಮಸ್ತಜಗದುತ್ಪತ್ತಿಸ್ಥಾನಮನುಮೀಯತೇ ಅತ
ಏವಾತ್ಮಾಽನಂತಕೋಟಿಬ್ರಹ್ಮಾಂಡಬೀಜರೂಪಂ ಸಂಸಾರವೃಕ್ಷಸ್ವರೂಪಂ
ನಿರೂಪ್ಯತೇ
ಊರ್ಧ್ವಮೂಲಮಧಃಶಾಖಮಶ್ವತ್ಥಂ ಪ್ರಾಹುರವ್ಯಯಂ
ಛಂದಾಂಸಿ ಯಸ್ಯ ಪರ್ಣಾನಿ ಯಸ್ತಂ ವೇದ ಸ ವೇದವಿತ್ ಇತಿ ಭಗವದ್ವಾಕ್ಯಂ
ಪ್ರಮಾಣಂ
ತಥಾ ಚ ಶ್ರೂಯತೇ ತ್ರಿಪಾದೂರ್ಧ್ವ ಉದೈತ್ಪುರುಷಃ ಪಾದೋಽಸ್ಯೇಹಾಭವತ್ಪುನಃ
ತತೋ ವಿಷ್ವಙ್ವ್ಯಕ್ರಾಮತ್ಸಾಶನಾನಶನೇ ಅಭಿ ಇತಿಊರ್ಧ್ವಂ ಬ್ರಹ್ಮ
ಸಮಸ್ತಪ್ರಪಂಚಸ್ಯೋಪರಿ ಅಂತಶ್ಚ ನಿತ್ಯಂ ಶುದ್ಧಂ ಬುದ್ಧಂ ಮುಕ್ತೇಃ
ಸ್ವಭಾವಂ ನಿರ್ಗುಣಂ ನಿರಾಮಯಂನಿರಂಜನಂ ತಸ್ಯ ಬ್ರಹ್ಮಣಃ ಶಕ್ತಿರ್ನವವಿಧಾಯ
ಕಥ್ಯತೇ ಸರ್ವಜ್ಞಭಾವಮನಾದಿಬೋಧಸ್ವತಂತ್ರಾಮಲಿಪ್ತಶಕ್ತಿಂ
ಅನಂತಶಕ್ತಿಂ ಚ ವಿಭೋರ್ವಿದಿತ್ವಾ ಷಡ್ಬಾಹುರಂಗಾನಿ ಮಹೇಶ್ವರಸ್ಯ
ಇಚ್ಛಾಶಕ್ತಿಃ ಕ್ರಿಯಾಶಕ್ತಿರ್ಜ್ಞಾನಶಕ್ತಿಸ್ತ್ರಿಶಕ್ತಯಃ ಏವಂ ನವವಿಧಾ ಶಕ್ತಿರ್ಮಾಯಾ
ಸ ಪರಮಾತ್ಮಾ ಕಥ್ಯತೇ ಸ
ಜಗದ್ಬೀಜಭೂತ ಮೂಲಕಂದಸ್ವರೂಪಂ ತಸ್ಯ ಕಂದಸ್ಯ ತ್ರಯೋಂಕುರಾ ಭವಂತಿ
ಕಾಲಕರ್ಮಸ್ವಭಾವಾ ಇತಿ ಇತೀತಿ ಕಿಂ ಅಂಕುರತ್ರಯಾತ್
ಮೂಲಪ್ರಕೃತಿ ವೃಕ್ಷರೂಪಸ್ಯೋತ್ಪತ್ತಿಃ
ತಯಾ ಮೂಲಪ್ರಕೃತ್ಯಾ ನವವಿಧಾಃ ಶಾಖಾ ಭವಂತಿ ತಾಶ್ಚೇತ್ಥಂ ಪ್ರಥಮಾ
ಶಾಖಾಮಹತ್ತತ್ತ್ವಂ ದ್ವಿತೀಯಾ ಶಾಖಾಽಹಂಕಾರಸ್ತೃತೀಯಾ ಶಾಖಾಮನಶ್ಚತುರ್ಥೀ
ಶಾಖಾ ಬುದ್ಧಿಃ ಪಂಚಮೀ ಶಾಖಾ ನಭಃ ಷಷ್ಠೀ ಶಾಖಾ ವಾಯುಃ
ಸಪ್ತಮೀ ಶಾಖಾಽಗ್ನಿರಷ್ಟಮೀ ಶಾಖಾಽಪೋ ನವಮೀ ಶಾಖಾ ಪೃಥಿವೀ ಇತಿ-
ನವವಿಧಾಃ ಶಾಖಾ ಅತ್ಯಂತ ಸ್ಥೂಲರೂಪಾ ಅಪರಿಮಿತಾಸ್ತಸ್ಯ ವೃಕ್ಷಸ್ಯ ಶಾಖಾಃ
ಪ್ರತಿದಶಶತಧಾ ಸಹಸ್ರಧಾ ಭವಂತಿ ತಥಾ ಚ ತಸ್ಯ ವೃಕ್ಷಸ್ಯ ವಿಷಯಾಃ

30 sanskritdocuments.org



ಮಹಾವಾಕ್ಯವಿವರಣಂ

ಪಂಚಕರ್ಮೇಂದ್ರಿಯಾಣಿವಾಕ್ಪಾಣಿಪಾದಪಾಯೂಪಸ್ಥಾನಿಪಂಚಜ್ಞಾನೇಂದ್ರಿಯಾಣಿ
ಶ್ರೋತ್ರಂಚಕ್ಷುರಸನಾನಾಸಿಕಾತ್ವಕ್ ಇತಿ
ದಶಶಾಖಾಸ್ತಸ್ಯವಿಷಯಾಃ ಪಂಚಶಬ್ದಸ್ಪರ್ಶರೂಪರಸಗಂಧಾ ಇತಿ
ವೃಕ್ಷಸ್ಯ ಗುಣಾಸ್ತ್ರಯಃ ಸತ್ತ್ವಂ ರಜಸ್ತಮ ಇತಿ ತಸ್ಯ ವೃಕ್ಷಸ್ಯ ಷಡ್ರಸಾಃ
ಕಟ್ವಮ್ಲಲವಣತೀಕ್ಷ್ಣಕಷಾಯಮಧುರಾ ಇತಿ ತಸ್ಯ ವೃಕ್ಷಸ್ಯ ವರ್ಣಸ್ವರೂಪಾಣಿ
ಷಟ್ಶುಕ್ಲಜ್ಯೋತಿಃ ಶ್ಯಾಮನೀಲಸ್ತು ಶ್ವೇತಪೀತೇತಿ
ತಸ್ಯ ವೃಕ್ಷಸ್ಯ ಶಾಖಾ ಗುಣೌತ್ಪತ್ತಿಶ್ಚತುರ್ಧಾ
ಅಂಡಜಜರಾಯುಜಸ್ವೇದಜೋದ್ಭಿಜ್ಜಾ ಇತಿ ತಸ್ಯ ವೃಕ್ಷಸ್ಯ ಪರ್ಣಾನಿ ಚತುರ್ಧಾ
ಋಗ್ವೇದೋ ಯಜುರ್ವೇದಃ ಸಾಮವೇದೋಽಥರ್ವವೇದ ಇತಿ ಏತದೇವ
ಬ್ರಹ್ಮಸ್ವರೂಪಂ
ತತ್ರ ಶಬ್ದಭೇದಾಶ್ಚತುರ್ದಶವಿದ್ಯಾ ಉತ್ಪತ್ತಿಸ್ಥಾನಾನಿ
ಉಪವೇದಾ ಅಷ್ಟಾದಶಪುರಾಣಾನಿ ಅಷ್ಟಾದಶಸ್ಮೃತಯಃ
ಭಾರತಂ ಚ ಕಾವ್ಯಂ ನಾಟಕಮಲಂಕಾರಸಾಹಿತ್ಯ ಸಂಗೀತ ಪಿಂಗಲ ಜ್ಯೋತಿಷ
ವೈದಿಕಾನಿ ಷಡ್ದರ್ಶನಾನಿ ಸರ್ವೇ ಸಾಂಖ್ಯ ಮೀಮಾಂಸಾ ವೇದಾಂತ ನ್ಯಾಯ
ವೈಶೇಷಿಕಾಃ
ಪಾತಂಜಲ ಮಂತ್ರಶಾಸ್ತ್ರಾಣಿ ಪರ್ಣಾನಿ
ತಸ್ಯ ವೃಕ್ಷಸ್ಯ ಪುಷ್ಪಂ ನವಪ್ರಕಾರಂ ಶ್ರವಣಂ ಕೀರ್ತ್ತನಂ ವಿಷ್ಣೋಃ
ಸ್ಮರಣಂ ಪಾದಸೇವನಂ ಅರ್ಚನವಂದನಂ ದಾಸ್ಯಂ ಸಖ್ಯಮಾತ್ಮನಿವೇದನಂ
ತಸ್ಯ ವೃಕ್ಷಸ್ಯ ಫಲಾನಿ ಚತ್ವಾರಿ ಧರ್ಮೋಽರ್ಥಃ ಕಾಮೋಮೋಕ್ಷ ಇತಿ ತಸ್ಯ ವೃಕ್ಷಸ್ಯ
ವಿಸ್ತಾರಂ ಕಿಂಚಿತ್ ನಿರೂಪ್ಯತೇ ಮೂಲಾನ್ಯನಂತಾನಿ ನಾಸ್ತಿ ಅಂತೋ ಯೇಷಾಂ
ತಾನಿ
ಅನಂತಾನಿ ಅಪಾರಂ ಅತಿಸೂಕ್ಷ್ಮಮತಿಸ್ಥೂಲಂ ದೇಶಕಾಲವಸ್ತುಸ್ವರೂಪಂ
ಅಪರಿಮಿತಂ ಮರ್ಯಾದಾರಹಿತಂ ಅನಾದಿಸ್ವರೂಪಂ ಸ ಪರಮಾತ್ಮಾ
ಅನಂತಕೋಟಿ-

ಬ್ರಹ್ಮಾಂಡಾಕಾರಸ್ವರೂಪಂ ಜೀವರೂಪಂ ಜ್ಯೋತಿಃ
ಸರ್ವಯೋನಿಷು ಕೌಂತೇಯಮೂರ್ತ್ತಯಃ ಸಂಭವಂತಿಯಾಃ ತಾಸಾಂ ಬ್ರಹ್ಮ
ಮಹದ್ಯೋನಿರಹಂ ಬೀಜಪ್ರದಃ ಪಿತಾ ಇತಿ ಭಗವದ್ಗೀತಾಸು ತಚ್ಚ ಮೂಲಂ
ಅತಿಸೂಕ್ಷ್ಮಂ ವಟಬೀಜಪ್ರಾಯಂಯಥಾ ವಟವೃಕ್ಷಬೀಜಾನ್ಯುಲ್ಲಸಂತಿ
ತೇಷಾಂ ಬ್ರಹ್ಮಾಂಡಾನಾಂ ಮಧ್ಯ ಏಕಮೇವ ಬ್ರಹ್ಮಾಂಡ-

ಸಂಖ್ಯಾ ಸಂಕ್ಷೇಪೇಣ ಬ್ರಹ್ಮಪ್ರಕಾರೇಣ ನಿರೂಪ್ಯತೇ ಆನಂದ-

ಮೂಲಗುಣಪಲ್ಲವತತ್ತ್ವಶಾಖಾ ವೇದಾಂತಪುಷ್ಪಫಲಮೋಕ್ಷರಸಾದಿ ಪೂರ್ಣಃ

ಚೇತೋ ವಿಹಂಗ ಹರಿತುಂಗತರುಂ ವಿಹಾಯ ಸಂಸಾರ
ಶುಷ್ಕವಿಟಪೇ ವದ ಕಿಂ ರತೋಽಸಿ ಇತಿ ಶ್ರುತೇಃ
ಅಂತ ಏವೋರ್ಧ್ವಮೂಲಂ ಉಪರಿ ಮೂಲಮಧಃಶಾಖಾ ಕಾಲಕರ್ಮಸ್ವಭಾವ
ಮೂಲಪ್ರಕೃತ್ಯಾದಯಃ ಪರಸ್ಪರಕ್ಷೋಭೇಣ ಸಮಸ್ತಪ್ರಪಂಚಾ ಉಲ್ಲಸಂತಿ
ತತ್ರಕಾಲ ಉಪಾದಾನಂ ಕರ್ಮಪ್ರೇರಕಸ್ವರೂಪಂ ಸ್ವಭಾವಶ್ಚೈಂತನ್ಯಸ್ವರೂಪಃ .. 3..
ಮೂಲಪ್ರಕೃತಿರ್ವೈಕಾರಿಕಸ್ವರೂಪ ಆತ್ಮಾಽವಿನಾಶಿಸ್ವರೂಪಃ
ಕಾಲಕರ್ಮಸ್ವಭಾವರೂಪೋ ತಏವಾತ್ಮಸ್ವರೂಪಂಜಾನೀಯಾತ್ಮಾಯಾಬ್ರಹ್ಮಣಶ್ಛಾಯಾವತ್
ಛಾಯಾವೈಕಾರಿಕಸ್ವರೂಪಃ ಕಾಲಕರ್ಮಸ್ವಭಾವಾತ್ಮಾ ಸ್ವತಂತ್ರಚೈತನ್ಯರೂಪಃ
ಸ್ವಪ್ರಕಾಶೋ ನಿತ್ಯಮಾಯಾತದಾಶ್ರಿತಾಸ್ತದ್ವಿಷಯಾಅನಾದಿಚೈತನ್ಯೋ ನಾದ್ಯವಿದ್ಯಾ
ಚಾತ್ರ
ಕಿಂಚಿದಭೇದೋಽತ್ರ ಗೃಹಸಂಬಂಧ್ಯಂಧಕಾರೋ
ಯಥಾ ವೃಕ್ಷಸಂಬಧಿನೀ ವೃಕ್ಷಚ್ಛಾಯಾಯಥಾಽಗ್ನಿಸಂಬಧೀ ಧೂಮಸ್ತಥಾ
ಬ್ರಹ್ಮಸಂಬಧಿನೀ ಮಾಯಾ ತ್ರಿಗುಣಾತ್ಮಿಕಾ ಬ್ರಹ್ಮನಿರ್ಣಯೋ ವಿಕಾರಃ
ಸ್ವತಶ್ಚೈತನ್ಯೋ ಮಾಯಾಗುಣಮಯೀ ನಿತ್ಯಚೈತನ್ಯಾ ಮಾಯಾ
ಸಮವಾಯರೂಪೇಣ ಪರಿಣಮತಿ ವೃಕ್ಷಾಕಾರೇಣ ಸ ವೃಕ್ಷಃ
ಕಾಲಕರ್ಮಸ್ವಭಾವಯೋಗೇನಾನೇಕಪ್ರಕಾರೇಣ ವೃದ್ಧಿಂ ಪ್ರಾಪ್ನೋತಿ
ಪ್ರಕೃತಿಂ ಪುರುಷಂ ಚೈವ
ವಿದ್ಧದ್ಯನಾದೀ ಉಭಾವಪಿ ವಿಕಾರಾಂಶ್ಚ ಗುಣಾಂಶ್ಚೈವ ವಿದ್ಧಿ
ಪ್ರಕೃತಿಸಂಭವಾನ್ ಇತಿ ಭಗವದ್ಗೀತಾಯಾಂ
ಅನುವೃಕ್ಷಸ್ಥೂಲಸಂಗಭಾವಶ್ಚ ಪ್ರತಿಷಿದ್ಧ್ಯತೇ
ಸರ್ವತ್ರಭಯಸಂಯುಕ್ತಃ ಪ್ರಕೃತ್ಯಾಪುರುಷೇಣ ಚೇತಿ ಭಾಗವತೇ
ಆತ್ಮಾಶಬ್ದೋ ಜಗದ್ಬೀಜಾಂಕುರೋ ವಾ ಸತ್ಯಂ ಏತಸ್ಮಾತ್ ಸತತಮತಿಸರ್ವತ್ರ
ಸ್ಮೃತಯ
ಆತ್ಮಾ ಪ್ರಥಮಾಂಕುರಃ ಕಾಲೋ ದ್ವಿತೀಯಾಂಕುರಃ ಸ್ವಭಾವೋ ನಾಮಜೀವಾತ್ಮೇತಿ
ಆತ್ಮಬೀಜಂ ಚತುರ್ದ್ಧಾ ಬ್ರಹ್ಮಕೂಟಸ್ಥಂ ಪ್ರಾರಬ್ಧರೂಪೇಣ ವಿಸ್ತಾರಂ ಪ್ರಾಪ್ನೋತಿ
ಬೀಜರೂಪಂ ಬ್ರಹ್ಮ ಕೂಟಸ್ಥಾ ಮಾಯಾ ಪ್ರಾರಬ್ಧಂ ಕರ್ಮಸ್ವರೂಪಂ
ಕಾಲೋತ್ಪತ್ತಿಸ್ಥಿತಿ-
ಪ್ರಲಯಸ್ವರೂಪಜೀವಾತ್ಮಕ ಸಮಸ್ತಪ್ರಪಂಚೇನಾಚೇತನಸ್ವರೂಪೋ
ಚೈತನ್ಯೋ ಚೈತನ್ಯಾಧಿಷ್ಠಿತಶ್ಚೈತನ್ಯಂ ಭವತಿ
ಅತ ಏವ ಬ್ರಹ್ಮಚೈತನ್ಯಂ ಬ್ರಹ್ಮ ಚತುರ್ದ್ಧಾ ಭವತಿ
ವಾಸುದೇವೋ ಬೀಜರೂಪೇಣ ಸಂಕರ್ಷಣಃ ಕಾಲರೂಪೇಣ ಪ್ರದ್ಯುಮ್ನಃ

ಕರ್ಮರೂಪೇಣಾನಿರುದ್ಧೋ ಜೀವರೂಪೇಣ ಇತಿ ಬ್ರಹ್ಮರೂಪಂ ಮಾಯಾ
ಪಂಚವಿಂಶತಿ
ತತ್ತ್ವಾತ್ಮಿಕಾ ಸಾ ಪ್ರಾಪ್ಯ ಚತುರ್ಧಾ ಬ್ರಹ್ಮ ಸಂಪದ್ಯತೇ
ಸಮಸ್ತ ವ್ಯವಸ್ಥಾ ನ ಮಹತ್ತತ್ವಾತ್ಮಕಂ ಸಂಸಾರವೃಕ್ಷಾಕಾರಂ ತಿಷ್ಠತಿ
ಅಥ ಪ್ರಥಮಂ ಪರಿಣಾಮಂ ನಿರೂಪ್ಯತೇ ಪ್ರಥಮಂ ವೈಕುಂಠಸ್ಥಾನಂ
ಮಹತ್ತತ್ತ್ವಾತ್ಮಕಂ
ತನ್ಮಧ್ಯೇ ತು ಜ್ಯೋತಿರ್ಮಯಂ ತೇಜೋಮಯಂ ಜ್ಞಾನಮಯಮಾನಂದಮಯಂ
ಸುಖಮಯಂ ತಸ್ಯ
ವೈಕುಂಠಸ್ಯಾಧಿಷ್ಠಾತಾಽದಿನಾರಾಯಣಶ್ಚತುರ್ಭುಜಃ
ಶಂಖಚಕ್ರಗದಾಪದ್ಮಕಿರೀಟಕುಂಡಲಕೌಸ್ತುಭವನಮಾಲಾ
ಮುದ್ರಿಕಾ ಕಂಕಣಕಟಿಸೂತ್ರಮೇಖಲಾದಿ ನಾನಾಭೂಷಣಭೂಷಿತಃ
ಕೌಶೇಯಪರಿವೇಷ್ಟಿತಃ ಶ್ಯಾಮಸುಂದರಃ ಕಮಲನಯನಃ ಕಮಲಚರಣಃ
ಕಮಲಹಸ್ತೋ ತಿಲಾವಣ್ಯವಾನನಂತಕೋಟಿಶಕ್ತಿವ್ಯಾಪ್ತವಾನ್ ವೈಕುಂಠಾಧೀಶಃ
ಸೂರ್ಯಕೋಟಿಪ್ರಕಾಶೋಯಮಕೋಟಿದುರಾಸದಇತ್ಯಾದಿವಿಶೇಷಣಸಂಯುಕ್ತಃ
ಸ ಭಗವಾನ್ ತಸ್ಯ ಶಕ್ತಯೋಽಣಿಮಾಮಹಿಮಾಗರಿಮೇಶತ್ವಂ
ತ್ವಶಿತ್ವಂ ಚ ಪ್ರತಿಕಾಮ್ಯಮಿಚ್ಛಾಸಿದ್ಧಿರ್ಮುಕ್ತಿಸಿದ್ಧಿಃ
ಸರ್ವಕಾಮಪ್ರದಾಯಿನ್ಯಃ ವೈಕುಠಸ್ಯ ದ್ವಾರಪಾಲಾ ಅಣಿಮಾದಯಃ ಸಿದ್ಧಯಃ
ಅತ ಏವ ಸ ವೈಕುಂಠನಾಥ ಏಕಾಕೀ ನ ರಮತೇ ತತ್ ದ್ವಿತೀಯಮಿಚ್ಛತಿ
ಸ ಏವಾತ್ಮಾ ದ್ವಿಧಾ ಭವತಿ ಪತಿಶ್ಚ ಪತ್ನೀ ಚ ಸ ವೈಕುಂಠನಾಥಃ
ಶಿವಶಕ್ತ್ಯಾತ್ಮಕೋ ಭವತಿ ಶ್ರೀಶ್ಚ ತೇ ಲಕ್ಷ್ಮೀಶ್ಚ ಪತ್ನ್ಯೌ ಅಹೋರಾತ್ರೇ ಪಾರ್ಶ್ವೇನ
ಕ್ಷತ್ರಾಣಿ ರೂಪಮಿತಿ ಶ್ರುತಿಃ ಅತ ಏವ ಲಕ್ಷ್ಮೀನಾರಾಯಣಾತ್ಮಕಂ ಸ್ಥಿತ್ಯುಪಲಕ್ಷಣಂ
ಸ ವೈಕುಂಠನಾಥಃ ಸಹಸ್ರಶೀರ್ಷಾಃ ಪುರುಷಃ ಸಹಸ್ರಾಕ್ಷಃ
ಸಹಸ್ರಪಾತ್ ಇತ್ಯಾದಿ ನಾನಾವಿಶೇಷಣೇನ ವಿಶೇಷಿತಃ ಸಮಹಾಪುರುಷಃ ಸಗುಣಂ
ಬ್ರಹ್ಮೇತ್ಯುಚ್ಯತೇ ಪುರುಷೋತ್ತಮ ನಾಮ ತ್ರೈಲೋಕ್ಯವಾಸಿನಾಶ್ಚತುರ್ಭುಜಾ
ಭವಂತಿ ತೇಷಾಂ
ಸ್ತ್ರೀ ಲಕ್ಷ್ಮೀಸದೃಶ್ಯೋ ಭವಂತಿ ತಸ್ಯ ವೃಕ್ಷಸ್ಯ
ಪ್ರಥಮವಿಟಪೋ ವೈಕುಂಠೋ ದ್ವಿತೀಯವಿಟಪಃ ಶಿವಲೋಕಃ ತೃತೀಯವಿಟಪಃ
ಸತ್ಯಲೋಕಶ್ಚತುರ್ಥವಿಟಪೋ ಬ್ರಹ್ಮಲೋಕಃ ಪಂಚಮವಿಟಪಃ
ಸೂರ್ಯಲೋಕಃ ಷಷ್ಠಮವಿಟಪೋ ಯಮಲೋಕಃ ಸಪ್ತಮವಿಟಪೋ
ಜನಲೋಕೋಽಷ್ಟಮವಿಟಪೋ
ಭೂರ್ಲೋಕೋ ನವಮವಿಟಪೋ ನಕ್ಷತ್ರಲೋಕೋ ದಶಮವಿಟಪಶ್ಚಂದ್ರಲೋಕ

ಏಕಾದಶವಿಟಪಃ ಸೂರ್ಯಲೋಕೋ ದ್ವಾದಶವಿಟಪಃ ಚಂದ್ರಲೋಕಃ
ತ್ರಯೋದಶವಿಟಪೋಽಗ್ನಿಲೋಕಃ ಚತ್ರುರ್ದಶವಿಟಪೋ ಯಮಲೋಕಃ
ಪಂಚದಶವಿಟಪೋ ನೈರೃತಿಲೋಕಃ ಷೋಡಶವಿಟಪೋ ವರುಣಲೋಕಃ
ಸಪ್ತದಶವಿಟಪೋಽಷ್ಟಾದಶವಿಟಪಃ ಕುಬೇರಲೋಕಃ
ಏಕೋನವಿಂಶತಿವಿಟಪಈಶಾನಲೋಕಸ್ತದನಂತರಂಮೇರುಬಂಧಿನೇವಿಂಶತಿವಿಟಪಃ
ಸರ್ವೇ ಲೋಕಾಃ ಏಕವಿಂಶತಿವಿಟಪೋ ಬ್ರಹ್ಮಲೋಕಃ .. 21..
ಬ್ರಹ್ಮಲೋಕಾನಂತರಂ ಋಷಿರಿತ್ಯುಚ್ಯತೇ ತತೋಽಧಃ ಸಪ್ತಪಾತಾಲಲೋಕಾಃ
ಶೇಷನಾಗಪರ್ಯಂತಾ ನಾನಾವಿಧಪ್ರಕಾರಾ ಸ್ಥಾವರಜಂಗಮಸ್ವರೂಪಾದೇವ
ಮನುಷ್ಯ-
ತಿರ್ಯಗಾದಿ ಕೀಟಪತಂಗಸಮಸ್ತವಿಶ್ವಾತ್ಮಸತ್ತಾಮಾತ್ರೇಣೋಲ್ಲಸಂತಿ
ನ ವಾಽರೇ ಪುತ್ರಾಣಾಂ ಕಾಮಾಯ ಪುತ್ರಾಃ ಪ್ರಿಯಾ ಭವಂತಿ
ಆತ್ಮನಸ್ತು ಕಾಮಾಯ ಪುತ್ರಾಃ ಪ್ರಿಯಾ ಭವಂತಿ ಇತಿ ಶ್ರುತೇಃ
ಆತ್ಮಶಬ್ದೇನ ಸಮಸ್ತಜಗದುತ್ಪತ್ತಿಸ್ಥಾನಂ ಸತ್ಯಸ್ವರೂಪಮುಚ್ಯತೇ
ಆತ್ಮವ್ಯತಿರೇಕೇಣ ಕಿಂಚಿದಪಿ ನಾಸ್ತಿ ಸರ್ವಂ ವಿಷ್ಣುಮಯಂ ಜಗದಿತಿ
ಅತ ಏವ ಸರ್ವಂ ಖಲ್ವಿದಂ ಬ್ರಹ್ಮ ಇತ್ಯಾತ್ಮವ್ಯತಿರೇಕೇಣ
ಸರ್ವಪದಾರ್ಥಾ ಜಡರೂಪಾ ಏವಂಯತ್ರ ಚೈತನ್ಯಂ ತತ್ರಾಽತ್ಮಾಧಿಷ್ಠಾನೇನ
ಸರ್ವಂ ಚೈತನ್ಯಂ ಭವತಿ ಜಡತ್ವಂ ನಾಸ್ತಿ ಸಾತ್ಮಜ
ಗತಬೀಜರೂಪೇಣ ವೈಕುಂಠಾದಿ ಶೇಷನಾಗಪರ್ಯಂತಂ ಸ್ಥಾವರಜಗಮಾತ್ಮಕಂ
ಜಗದಾತ್ಮಾ ವೇತಿ ಆತ್ಮಶಬ್ದನಿರ್ಣಯೋಽಥರ್ವಣವೇದಾರ್ಥ-
ವಾಕ್ಯಗತಾತ್ಮಶಬ್ದನಿರ್ಣಯೋ ನಾಮ ಚತುರ್ದಶಸಿದ್ಧಾಂತಃ .. 14..

ವೇದಾಂತಪ್ರಕರಣೇಽಥರ್ವವೇದವಾಕ್ಯಗತಾತ್ಮಬ್ರಹ್ಮಶಬ್ದನಿರ್ಣಯೋ
ನಾಮ ಪಂಚದಶಸಿದ್ಧಾಂತಃ .. 15..

ಅಥ ಪರಬ್ರಹ್ಮನಿರ್ಣಯಃ ಕಥ್ಯತೇ ಬೃಹತ್ವಾತ್ ಬ್ರಹ್ಮ
ಅಣು ಬೃಹತ್ ಕೃಶಂ ಸ್ಥೂಲಂ ಇತ್ಯಯಂ ಧರ್ಮೋ ಬ್ರಹ್ಮಣಿ ಪ್ರವರ್ತ್ತತೇ
ಬೃಹತ್ವಾಚ್ಚ ಸರ್ವವ್ಯಾಪಕತ್ವಂ ಬ್ರಹ್ಮಣಿ ಪ್ರತಿಪಾದ್ಯತೇ
ಆಕಾಶವತ್ಪೂರ್ಣಂಆತ್ಮನಿವೇದ್ಯಮಖಂಡದಂಡಾಯಮಾನಂಸರ್ವಾನುಸ್ಯೂತಂ
ಸಮೋ ನಾಗೇ ನ ಸಮೋ ಮಶಕೇನ ಸಮ ಏಭಿಸ್ತ್ರಿಭಿರ್ಲೋಕೈರಿತಿ ಶ್ರುತೇಃ
ಸ್ವಪ್ರಕಾಶಾತ್ಮಕಸ್ವರೂಪಂ ಸಮಸ್ತಪ್ರಪಂಚಗೋಚರಂ ತಥಾ
ಭಾತಿಮೇಯತೋ ವಾಚೋ ನಿವರ್ತ್ತಂತೇ ಇತಿ ಶ್ರುತೇಃ
ಕೇವಲ ಸಾಕ್ಷಿಸ್ವರೂಪಂ ಬ್ರಹ್ಮ ಜಾಗ್ರದವಸ್ಥಾಸಾಕ್ಷಿ ಸುಷುಪ್ತ್ಯವಸ್ಥಾಸಾಕ್ಷಿ
ಪಂಚಕರ್ಮೇಂದ್ರಿಯಸಾಕ್ಷಿ ಪಂಚಜ್ಞಾನೇಂದ್ರಿಯಸಾಕ್ಷಿ ಪಂಚಮಹಾಭೂತಸಾಕ್ಷಿ

ಅಂತಃಕರಣಚತುಷ್ಟಯಸಾಕ್ಷಿ ಇತಿ ಶ್ರುತೇಃ
ಅತಏವವಾಸುದೇವನಾಮಾನಂತಕೋಟಿಬ್ರಹ್ಮಾಂಡಸಾಕ್ಷೀಭೂತೋಽನಂತಕೋಟಿಬ್ರಹ್ಮಾಂಡ-

ಪ್ರತಿಪಾಲಕೋಽನಂತಕೋಟಿಬ್ರಹ್ಮಾಂಡಹರ್ತ್ತಾ ಬೃಹತ್ವಾತ್ ಬ್ರಹ್ಮ ಶಬ್ದ
ಉಚ್ಯತೇ ಅತ ಏವ ಬ್ರಹ್ಮ ಶಬ್ದ ಸರ್ವತ್ರಾನುಸ್ಯೂತೋ ಜ್ಞಾನಮಯಂ
ಚೈತನ್ಯಮುಚ್ಯತೇ
ಅಹಂ ಬ್ರಹ್ಮಾಹಮಸ್ಮಿ ಏತದ್ಬ್ರಹ್ಮ ಓಂ ತತ್ಸತ್ಯಂ ಸೋಽಯಂ ಪುರುಷಶ್ಚಾಸೌ
ಆದಿತ್ಯೈಕಮೇವ ತದಿತಿ ವಿದ್ಯತೇ ಇತಿ ಪ್ರಜ್ಞಾಪ್ರತಿಷ್ಠಿತಮಾತ್ರೇಣ
ಸತ್ಯಸ್ವಪಿಹಿತಾ ಮುಖಂಯೋಸಾವಾದೈತ್ಯೇವ ಪುರುಷಃ
ಸೋಽಸಾವಹಂ ಓಂ ಸತ್ಯಂ ಖಂ ಬ್ರಹ್ಮ ಇತಿ ಶ್ರುತೇರ್ವಾಕ್ಯೇಭ್ಯಃ
ಪ್ರಸಿದ್ಧಂ ಬ್ರಹ್ಮೇತ್ಯುಚ್ಯತೇ ಉದರಂ ಬ್ರಹ್ಮೇತಿ ಶಾಕಾರಾಖ್ಯ ಉಪಾರಭ್ಯತೇ
ಹೃದಯೇ ಬ್ರಹ್ಮೇತ್ಯಾರೋಪ್ಯ ಬ್ರಹ್ಮ ಅಯಮೇವ ಇತಿ ಶ್ರುತೇಃ
ಅತ ಏವ ಕೇವಲಂ ಶೂನ್ಯಾಚ್ಛೂನ್ಯತರಂ ಸೂಕ್ಷ್ಮಾತ್ಸೂಕ್ಷ್ಮತರಂ
ವ್ಯಾಪಕಾದ್ವ್ಯಾಪಕತರಂ ಪ್ರಕಾಶಾತ್ಪ್ರಕಾಶತರಂ
ಜ್ಞಾನಾತ್ ಜ್ಞಾನತರಂ ನಿತ್ಯಾತ್ ನಿತ್ಯತರಂ ಧ್ಯೇಯಾದ್ಧ್ಯೇಯತರಂ
ಈಶ್ವರಾದೀಶ್ವರತರಂ ತತ್ತ್ವಾತ್ ತತ್ತ್ವತರಂ ಸ್ಥೂಲಾತ್ಸ್ಥೂಲತರಂ
ಆನಂದಾದಾನಂದತರಂ ಸುಖಾತ್ಸುಖೈತರಂ ಚೈತನ್ಯಾತ್ ಚೈತನ್ಯತರಂ
ರೂಪಾದ್ರೂಪತರಂಜ್ಯೋತಿಷೋಜ್ಯೋತಿತರಂಜ್ಯೋತಿಷಾಮಪಿತಜ್ಜ್ಯೋತಿಸ್ತಮಸಃ
ಪರಮುಚ್ಯತೇ ಇತಿ ಸ್ಮೃತಿವಾಕ್ಯೇಭ್ಯೋ ಬ್ರಹ್ಮಾನಿರ್ವಚನೀಯಮಿದಂ ಬ್ರಹ್ಮ
ತಾದೃಶಮೇತತ್
ಇತಿ ಚತುರನ್ನಂ ಭವೇತ್ ಬ್ರಹ್ಮ ತದಿತ್ಯೇವ ಧ್ಯೇಯನೋಚೇದ್ವಿಷಯೋ ಭವೇತ್
ಪರೋಕ್ಷ ಚ ಇತಿ ಶಂಕರಾಚಾರ್ಯೋಕ್ತೈಶ್ಚ ವಾಙ್ಮನೋಗೋಚರಾತಿಗಃ
ಇತ್ಯಾಥರ್ವಣವಾಕ್ಯಗತಾತ್ಮಶಬ್ದನಿರ್ಣಯೇನ ಕಾಂಡತ್ರಯಂ ಜ್ಞಾನಕಾಂಡಂ
ಮಂತ್ರಕಾಂಡಂ ಕರ್ಮಕಾಂಡಂ .. 3..

ಬ್ರಹ್ಮೋಪಾಸನಾಯೈಹ್ಯುಪಯುಜ್ಜತೇ ಪರಾಪಶ್ಯಂತೀಮಧ್ಯಮಾವೈಖರೀರೂಪೇಣಾವ್ಯಕ್ತಮಪಿ

